
kerçəkləşdirənlər deyil, əksinə, əsil peşəkarlar “yanırlar”; bu, o 
insanlardır ki, onlar üçün fəaliyyət əvvəldən əhəmiyyətli olur, 
şüurlu şəkildə seçilir, fəaliyyəti məlum emosional münasibəti, 
başqa insanlara oriyentasiyanı nəzərdə tutur, yəni xidmət modusunu 
gerçəklşdirirlər.

 6. Ailə problemləri. Çutkoya görə, qohumluq əlaqələrinin 
çatışmazlığı (sosial dayağı təmin edən amil kimi), ailədə psixoloji 
dəstəyin olmaması, qohumların müəllim peşəsinin spesifikasını 
yetərincə başa düşməməsi ETS-in formalaşmasında əhəmiyyətli rol 
oynayır.

 7. Fərdin sosial-demoqrafik xarakteristikaları. ETS-in inkişaf 
riskini təhsil səviyyəsi, iqtisadi rifah, yaş və iş stajı sürəkliliyi ilə 
bağlayırlar. 

 Elmi ədəbiyyatda yaş və iş stajının ET-nin inkişaf riski ilə əlaqəsi 
haqqında ziddiyyətli məlumatlar verilir. Əgər bəzi müəlliflər bu 
əlaqənin müsbət xarakterə malik olmasını təsdiqləyirsə (9), digərləri 
gənc mütəxəssislərin, o cümlədən iş stajı bir ilə yaxın olanların 
ETS-in inkişafına daha artıq dərəcədə məruz qaldıqlarını yazırlar. 
Onların fikrincə, bu ona görə belədir ki, gənc mütəxəssislərin iş və 
insanlara kömək haqqında təsəvvürləri ideallaşdırılmış, real situasiya 
isə onların gözlənti və təsəvvürlərindən uzaq olur. Bundan başqa, 
gənc işçilərə öz peşə və şəxsiyyət imkanlarını olduğundan yüksək, 
şişirdilmiş qiymətləndirmək də xasdır. Bu isə tez əldən düşməyə və 
özlərinin real nailiyyətlərindən narazı qalmalarına gətirib çıxarır. 
ETS-in yaşlı mütəxəssislərdə yaranma ehtimalının az olmasının 
lehinə də bəzi dəlillər mövcuddur.

ETS-in meydana gəlməsi ehtimalına cinsin təsir etməsinə dair 
tədqiqatların nəticələri də ziddiyyətlidir. Tədqiqatçıların bir qismi 
hesab edir ki, kişilər tükənmə prosesinə qadınlardan daha çox məruz 
qalırlar, eyni zamanda, başqaları tamamilə əks qənaətə gəlirlər (Dan-
iel, Gibson), üçüncü qisim müəyyənləşdirmişdir ki, kişilərdə deper-
sonalizasiya üzrə daha yüksək göstəricilər müşahidə olunur, qadınlar 
isə daha artıq dərəcədə emosional əldən düşməyə məruz qalırlar (19). 
Alimlər bu fərqi, bir tərəfdən, kişilərdə instrumental dəyərlərin üstün-
lüyü ilə, digər tərəfdən, qadınlarda emosional qayğıkeşliyin daha çox 
olması və öz müştərilərinə qarşı daha az ifadə olunan özgələşmə ilə 
əlaqələndirirlər. Nigahda olanlar və uşaqları olanlar ETS-in yaranma 
riskinə az məruz qalırlar (17). 

Bir sıra müəlliflər “emosional əprimə” sindromunun uğurlu 
profilaktikası və korreksiyası üçün riskin məhz fərdi amillərinin 
öyrənilməsi və aradan qaldırılmasını prinsipial şəkildə vacib 
hesab edirlər (4; 7). Bununla yanaşı, alimlərin bir çoxu ETS-in 
yaranmasında təşkilati amillərin dominant rolunu qeyd edir (11). 
Onların fikrincə, cəmiyyətdəki sosial-iqtisadi dəyişikliklərlə bağlı 
olaraq insanların işə münasibətləri də dəyişir: iş yerinin təminatlı 
olmasına əminlik itir, ixtisaslaşma, mexanikləşdirmə halları artır. 
Sosial əhəmiyyətli bir sıra peşənin, o cümlədən müəllim peşəsinin 

reytinqi düşür. Nəticədə psixi, emosional gərginlik artır, iş yerində 
stresslə əlaqədar olaraq tez-tez həyəcan, depressiya, emosional 
tükənmə sindromu, psixosomatik və psixovegetativ pozuntular üzə 
çıxır (24; 25). 

Leiter və Kuvayeva ETS-in yaranmasının işlə bağlı risk amilləri 
sırasına aşağıdakıları daxil edirlər:

1. Fəaliyyətin xroniki gərgin xarakteri. Vəzifənin, rolun 
münaqişəliliyi, qeyri-müəyyənliyi, habelə yalnız məhsuldarlıq, 
peşəkarlığın daima yüksəlməsini tələb edən, müvafiq hazırlıq (məşq) 
istəyən iş və emosional tükənmə arasında əlaqə müəyyən edilmişdir 
(11). Yeknəsəq, monoton və perspektivsiz fəaliyyət, real emosiyalar 
və empatiyaya uyğun gəlməyən emosiya və empatiya büruzə vermək 
zərurəti də ETS-in inkişafına səbəb ola bilər. Nəhayət, istirahət 
günlərinin, məzuniyyətlərin və işdənkənar maqaqların olmaması 
(Skuqarevskaya, Maslaç), eləcə də iş prosesinə cəlb edilmənin 
yüksək səviyyəsi də mütəxəssisi ETS-ə meyilləndirən amillərdir. 

Skuqarevskayanın fikrincə, pedaqoqun kommunikativ fəaliyyəti, 
bir qayda olaraq, yüksək intensivliyi və ünsiyyət gərginliyi, xarici 
amillərin işə tez-tez qarışması, müxtəlif səviyyədən olan geniş təmas 
şəbəkəsi, başqa insanlarla bilavasitə danışıq (şifahi) ünsiyyətin üstün-
lüyü ilə səciyyələnir ki, bu da həddindən artıq yorğunluğa, üzülməyə 
səbəb olur (25). İşdə psixoloji və ruhi üzülmə də mütəxəssislərdə 
ETS-in yaranma ehtimalını yüksəldir. Tələblər (daxili və xarici) 
uzun müddət resurslardan (daxili və xarici) üstün olanda insanda 
müvazinət halı pozulur, bu isə labüd şəkildə emosional tükənməyə 
gətirib çıxarır. 

2. Fəaliyyətin destabilləşdirici təşkili. Əməkdaşın və iş prosesinin 
qeyri-müəyyən vəziyyəti, əməkdaşlar arasında məsuliyyətin qarışıq 
və ya qeyri-bərabər bölgüsü ETS-in formalaşmasına səbəb olur, hansı 
ki, məsuliyyətin dəqiq bölgüsü situasiyasında iş “emosional əprimə” 
sindromunun inkişafını məhdudlaşdırır (15). Qeyd edilir ki, peşə 
hərəkətlərinə görə məsuliyyət qarışıq və ya qeyri-bərabər bölünəndə 
bu amilin əhəmiyyəti, hətta nisbətən aşağı iş yükü olduqda belə, 
kəskin şəkildə artır (Maslaç). 

Emosional tükənmənin inkişafına peşə situasiyaları da səbəb 
olur. Bu, birgə səylərin uzlaşdırılmadığı, hərəkətlərin inteqrasiyasının 
olmadığı situasiyalardır, burada rəqabət var, lakin uğurlu nəticə 
uzlaşdırılmış, ahəngdar hərəkətlərdən asılıdır. Cordes göstərdiyi 
kimi, bir sıra alimlər ETS-in peşədə irəliləyiş və peşə avtonomiyası 
imkanları ilə, iş situasiyasına nəzarətin və vacib qərarlar qəbul 
etməyin mümkünsüzlüyü ilə, işə qoyulan ikibaşlı tələblərlə, 
rəhbərliyin məqsədlərini anlamanın yetərli olmaması ilə əlaqələrinə 
diqqət yetirir 

Qeyri-qənaətbəxş əmək şəraiti (ekstremal temperaturlar, səs-
küy, passiv siqaret çəkmə, yuxunun deprivasiyası və s.) də ETS-in 
yaranmasına səbəb ola bilər ( 30). 

Ayrıca qeyd etmək lazımdır ki, etik prinsiplərlə, şəxsiyyət 
prinsipləri və işin tələbləri arasındakı uyğunsuzluq ETS-in yaranma 
ehtimalını artırır. Məsələn, insana tapşırılır ki, kimisə aldatsın, 
həqiqətə uyğun olmayan bir şey desin və s. (30). Belə uyğunsuzluğun 
yaranması nəticəsində pedaqoq xroniki stress situasiyasında olmağa 
məcburdur, bu isə ETS-in yaranmasına və sonrakı inkişafına səbəb 
olur (25).

3. Həddən artıq iş həcmi. İş vaxtının çatışmazlığı, artıq iş yükü 
arasında müştərilərin sayı, eləcə də normalaşdırılmamış işə sərf 
edilən vaxtın həddən artıq olması və ETS-in inkişafı arasında asılılıq 
da göstərilmişdir (30; 15; 11). 

ETS-in inkişafına iş yükünün təsirini qiymətləndirmə zərurəti 
ilə rastlaşan S.E.Cekson və həmkarları onu kəmiyyət və keyfiyyət 

etibarilə yüklənməyə ayırmağı təklif etdilər. Kəmiyyət etibarilə 
yüklənmə özündə təmasların tezliyini, sürəkliliyini, eləcə də insan-
larla ünsiyyətdə keçirilən vaxt faizini ehtiva edir. Sosionomik peşə 
işçilərində kəmiyyət etibarilə yüklənmənin tədqiqi sinif otağının 
ölçüləri, fasilələrin (tənəffüs), asudə vaxtın miqdarı, təhsilalanların 
sayı və pedaqoqların ETS-ə qarşı zəifliyi arasında asılılığın olduğunu 
gəstərmişdir. 

Keyfiyyət etibarilə yüklənmənin ölçülməsi özündə 
“personallararası distansiyanı” (bilavasitə ünsiyyəti, telefonla 
ünsiyyəti və s.), müştərinin xarakteristikasını (yaş, davranış üslubu, 
növü) ehtiva edir. M.J. Fimian və L.P. Blanton həm kəmiyyət, həm 
də keyfiyyətcə yüklənmə ilə 1-ci il müəllim işləyənlərdə ETS-in 
inkişaf tezliyi arasında əlaqə tapmışlar. Yüksək keyfiyyət yüklənməsi 
mütəxəssisi belə bir əminliyə gətirir ki, iş ona ayrılmış müddətə 
yerinə yetirilə bilməz. Cekson hesab edir ki, əksər təşkilatlarda bu, 
resurs çatışmazlığı və arasıkəsilməyən ixtisarolunma qorxusu ilə 
əlaqədar baş verə bilər, nəticədə universitet əməkdaşları say etibarilə 
tələbələrlə həddən artıq yüklənmiş olarlar. Praktiki olaraq bütün 
tədqiqatlar oxşar mənzərəni verir. Həmin mənzərə isə ona dəlalət 
edir ki, fəaliyyətin artıq yüklənməsi, iş vaxtından artıq işləmək 
“tükənməni” artırır. İş gününün sürəkliliyi ilə “tükənmə” arasında 
asılılıq aşkar edilmişdir. 

İşdə fasilələr müsbət effekt verir və “tükənmə” riskini aşağı 
salır, lakin bu effekt müvəqqəti xaraktar daşıyır: işə qayıtdıqdan üç 
gün sonra “tükənmənin” səviyyəsi qismən yüksəlir, üç həftə sonra 
tamamilə bərpa olunur (31) .

4. Psixoloji çətin kontingent. “Emosional tükənmə sindromu” 
və insanın kommunikativ sferasının əlaqəsini vurğulayan K.Maslaç 
bunun əsas səbəblərindən biri kimi “insanlarla uzunmüddətli yaxın 
təmas”ın, o cümlədən psixoloji çətin kontingentlə ünsiyyətin 
zəruriliyini göstərir. Tələbələrin təlimlənmə səviyyəsi onların fiziki 
və psixi sağlamlığında sezilən sapmaların olması müəllimlərdə 
ETS-in yaranmasına əhəmiyyətli dərəcədə təsir göstərir (30). İş 
fəaliyyətinin belə xarakteri mütəxəssisə əhəmiyyətli dərəcədə stress 
təsiri göstərməsilə səciyyələnir. Bir sıra müəlliflər sindromun kliniki 
təzahürlərinin formalaşması üçün yalnız stressin gücünün yox, həm 
də onun təsirinin sürəkliliyi vacib olduğunu qeyd edirlər.

5. Peşə fəaliyyətinin əlverişsiz psixoloji mühiti. Kollektivdə 
gərgin münasibətlər (Sankova), həmkarlar və müdiriyyət tərəfindən 
dəstəyin olmaması və ya bunun çatışmazlığı ETS-in inkişafına səbəb 
olur. Bəzi müəlliflərin fikrincə, sosial dəstək mütəxəssislərə iki yolla 
müsbət təsir göstərə bilər. Birincisi, dəstək işdə stresslə onun neqativ 
nəticələri (fəsadları) arasında buferdir. Həmkarlarından dəstək alan 
müəllimlər stress situasiyasına baxışlarına yenidən baxa və özlərinin 
həmin situasiyanın öhdəsindən gəlmək qabiliyyətlərinə inamlarını 
gücləndirə bilrələr. Üstəlik, güclü sosial dəstək modeli davranışın 
adaptiv təqlidini (surəti) nəzərdə tutur. İkincisi, sosial dəstəyin olması 
və onun stress situasiyalarına birbaşa təsir göstərməsidir. Hazırda 
sosial dəstəyin müsbət təsirinin birinci və ikinci yolunu təsdiqləyən 
kifayət qədər məlumat təqdim edilmişdir (30).

Bu amillər qrupuna peşə fəaliyyətindəki səhvlərlə, sənədlərin 
yanlış doldurulmasıyla bağlı inzibati sanksiyalar və hüquqi təqib ris-
kini də aid etmək olar; rəhbər tərəfindən nəzarətin səviyyəsi, cərimə 
sanksiyalarının daimi riski (töhmət, işdən azad edilmə, məhkəmə 
təqibi) emosional tükənmə sindromunun yaranmasına və inkişafına 
səbəb olur. 

6. Rəğbətləndirmə və ictimai qəbuledilmənin gözlənilənlərlə 
müqayisədə yetərli olmaması. Bu amillər də ETS-in yaranmasına, 
xüsusilə, onların sosial ədalətin pozulması kimi qavranıldığı hallarda, 

səbəb ola bilər (15; 30) Bunlara peşədən və peşəkar inkişafdan qeyri-
məmnunluğu (7; 11), işə görə maddi və mənəvi rəğbətləndirməni 
(14), işin məzmunu və şəraitinə nəzərən doğrulmayan gözləntiləri 
(17) aid edirlər. Mütəxəssisin gözləntiləri işin real məzmunundan nə 
qədər çox fərqlənirsə, bu effekt bir o qədər böyük olur (30). Maslaçın 
fikrincə, ETS-in inkişafına təsir göstərən başlıca amillərdən biri işə 
görə maddi rəğbətləndirmədən subyektiv qeyri-məmnunluqdur (11). 

Beləliklə, peşədən, təşkilatdan və öz effektivliyindən gözləntilərin 
əvvəldən şişirdilmiş səviyyəsi də emosional tükənmə sindromunun 
formalaşmasına əhəmiyyətli dərəcədə təsir göstərir. Bu gözləntilərin 
çoxu gələcək əməkdaşın təliminin keçdiyi şəraitlə və ya onu işə qəbul 
edən şəxzlərlə bağlıdır.

Yuxarıda verilmiş izah və şərhlərə yekun vuraraq qeyd edək ki:
1. İnsanlarda ETS-in yaranması və inkişafına bir sıra amillər təsir 

edir. Bu amillər barədə elmi ədəbiyyatda müxtəlif fikirlər irəli sürülür, 
təsnifatlar təklif edilir, peşə fəaliyyəti ilə bağlı ETS-in yaranmasının 
risk amilləri göstərilir.

2. Sosionomik peşə nümayəndələrində, o cümlədən pedaqoqlarda 
formalaşan emosional tükənmə, mütləq, neqativ nəticələrə gətirib 
çıxarır. Neqativ nəticələr arasında fərdi (psixi adaptasiyanın və 
somatik sağlamlıq vəziyyətinin pozüntuları), peşə (iş effektivliyinin 
azalması), şəxsiyyətlərarası (başqa insanlarla işdənkənar qarşılıqlı 
təsirin pozulması), davranış və istiqamətverici fəsadları ayırd etmək 
olar.

3. Sosionomik peşə işçilərinin əmək fəaliyyəti daimi psixoemo-
sional gərginliklə müşayiət olunur. Bu additiv davranış işdə münaqişə 
kimi fenomenlərlə sıx bağlı olan emosional tükənmə sindromunun da 
daxil olduğu ciddi psixoloji problemlərin yaranması ilə nəticələnir. 
Bütün bunlar isə müxtəlif psixosomatik və nevrotik pozuntuların 
inkişafı üçün zəmin yaradır. 

4. Emosional tükənmə sindromu işçilərin özləri üçün də, onların 
təşkilatları və bütövlükdə dövlət üçün də bir sıra neqativ nəticələrə 
malikdir (12; 30). 

5. İstənilən halda, məhz ETS-in neqativ nəticələri bu aktual 
problemin öyrənilməsini və onun effektiv həlli yollarının axtarışını 
zəruri edir. 

РЕЗЮМЕ
Вафа Нагиева

Факторы, влияющие на формирование СЭВ у 
представителей социономических профессий

В настоящей статье раскрывается сущность социономических 
профессий, подчеркивается, что в современных условиях 
специалисты социономических профессий (в том числе, педагоги 
вузов) высоко подверженные эмоциональным нагрузкам. Причиной 
этого являются такие факторы, как высокая насыщенность 
рабочего дня с большим количеством эмоционально напряженных 
контактов; большая ответственность за результат общения, 
зависящий не только от самого работника, но и от его партнеров по 
общению (необходимо понимать их индивидуальные особенности и 
мотивацию к взаимодействию), значительная частота напряженных 
ситуаций общения.

В статье также подробно рассматриваются факторы риска 
возникновения и развития синдрома эмоционального выгорания.

SUMMARY
Vafa Nagiyeva

Factors influencing the formation of burnout syndrome in repre-
sentatives socioeconomic occupations

In the current article the essence of socionomic occupation is 
opened; it is highlighted that in modern conditions the experts of socio-
nomic occupations (including university professors) are very vulnerable 
to the emotional stress. The reason of these happenings are such factors 
as high intensity of the working day with the big quantity of intense 
contacts, big responsibility for the result of communication that depends 
not only on the specialist itself but also on his/her partners of commu-
nication (it is crucial to understand their individual characteristics and 
motivation for interaction) the significant frequency of the strained com-
munication situations. The risk factors of emergence and development of 
the burnout syndrome are also detailed in the article.

XX əsrin sonu - XXI əsrin arxada qalan 18 ili ərzində 
bəşəriyyət yeni texnologiyalara əsaslanan “informasiya cəmiyyəti” 
qurmaq və bəşər övladının idarəetmə və hakimiyyət forması kimi 
çoxdan arzuladığı “açıq cəmiyyət” ideyasını həyata keçirmək 
əzmindədir. XX əsrin ortalarından başlanğıcını götürən ETİ 
və ondan sonrakı dövrdə ictimai həyatın bütün sahələrində 
baş verən tərəqqi nəticəsində, bəşəriyyətin sənaye cəhətdən 
inkişaf etmiş ölkələrinin postindustrial, XXI əsrin əvvəlində 
isə internetin sürətli inkişafı elektron inqilab adlanan beşinci 
informasiya inqilabının əsasını qoydu ki, bunun da əsasında 
inkişaf etmiş ölkələrdə baş verən ictimai proseslər kommunikasiya 
və informasiya texnologiyalarının sürətlə inkişaf etməsinə və 
bu ölkələrdə “informasiya cəmiyyəti”nin qurulmasına gətirib 
çıxartdı. Əlbəttə ki, XX əsrin ortalarından başlayan dördüncü 
informasiya inqilabının əsasını təşkil edən kibernetikanın sürətlə 
inkişafı, elektron hesablama maşınlarının, mikroprosessorun kəşfi, 
kompüterin meydana çıxması, telekommunikasiya şəbəkəsinin 

yaradılması olmasaydı, bu gün “infomasiya cəmiyyəti”nin 
qurulmasından söhbət açmaq mümkün olmazdı. Müasir 
“informasiya cəmiyyəti” məkanından asılı olmayaraq, bütün 
insanların hərtərəfli informasiya və müxtəlif bilik növlərinə 
olan tələbatlarının ödənilməsini, insanlar arasında mövcud olan 
kommunikasiya mühitinin inkişafını, ən son məlumatların qısa 
zaman kəsiyində ictimaiyyətə çatdırılmasını nəzərdə tutur. Elmi-
texniki inqilabın nəticələrindən bəhrələnən ölkələr, “postindustrial 
cəmiyyət”in “informasiya cəmiyyəti” formasına və mərhələsinə 
kecilməsi ilə, insan cəmiyyətinin qlobal informasiya məkan 
şərtlərini formalaşdırmış, bu isə dövlətlər və xalqlar arasında 
mövcud olan iqtisadi və mədəni münasibət və əlaqələrin 
inteqrasiyasına və yeni mərhələyə qədəm qoymasına gətirib 
çıxartmışdır.

Müasir dövrümüzdə informasiya cəmiyyətində ən yəni 
“kompüter - informasiya” texnologiyalarının yüksək inkişafı, 
telekommunikasiya və rəqəmsal texnologiyaya keçilməsi 

nəticəsində, insan fəaliyyətinin bütün sahələrində çox böyük 
uğurlar əldə edilmişdir. Bu gün bütün dünyanı bürüyən 
qloballaşma prosesinin - bu ümumbəşəri inteqrasiya prosesinin 
təsiri nəticəsində, XXI əsrin 3-cü onilliyi ərəfəsində bəşər övladı 
elmi-texniki inqilabın və ən son kompyutor texnologiyalarının 
inkişafı sayəsində tarixdə ilk dəfə olaraq, planetin yüksək tezlikli 
qlobal sinxron informasiya fəzasını yaratmaq ərəfəsindədir. 
İnformasiya texnologiyalarına nəzarət edən dünyanın bir qrup 
ən çox inkişaf etmiş ölkəsinin qloballaşma prosesini özlərinin 
maraq və mənafeləri istiqamətində nizamlaması və bu prosesi öz 
xeyirlərinə yönləndirmələri əlbətdə ki, bu gün heç kimdə şübhə 
doğurmur. Bütövlükdə qloballaşmanın malik olduğu bütün müsbət 
cəhətlərə baxmayaraq, ilk növbədə dünyanın aparıcı ölkələri 
tərəfindən bu prosesdən ən çox yararlanmaları, əlbətdə bu prosesin 
ən zəif tərəflərindən birini təşkil edir və məhz buna görə də, çox 
vaxt qloballaşma inkişaf etmiş ölkələrin sıralarına daxil olmayan 
ölkələr tərəfindən bəşəriyyəti irəliyə, inkişafa döğru aparan bir 
proses kimi deyil, dünyanın ən inkişaf etmiş dövlətləri və şirkətləri 
tərəfindən başqalarını istismar etmək, daha da irəli getmək və 
varlanmaq aləti kimi başa düşülür və qəbul edilir.

İnkişaf etmiş ölkələrin öz inkişafı prosesində informasiya-
kommunikasiya texnologiyalarından (İKT) bəhrələnməsi, 
informatika və telekommunikasiya vasitələrinin ən son 
nailiyyətləri əsasında bəşəriyyətin böyük hissəsinin vahid içtimai 
- iqtisadi və mədəni əlaqələr sisteminə cəlb olunması, artıq XXI 
əsrin əvvəllərində qloballaşmanın obyektiv xüsusiyyətlərindən 
birini təşkil edir. Hazırki dövrdə qloballaşma sənaye cəhətdən 
inkişaf etmiş təxminən 60-dan çox ölkəni əhatə edən inteqrasiya 
prosesi kimi, bəşəriyyətin tarixi inkişaf qanunauyğunluqları 
əsasında formalaşmış yeni bir obyektiv tarixi inkişaf mərhələsidir 
və bu gün bu ölkələrin payına dünya ticarətinin ¾-ü düşür. Qeyd 
etmək lazımdır ki, BMT - nin məlumatına görə hazırki dövrdə 
inkişaf etmiş ölkələrlə, inkişaf etməkdə olan ölkələr arasındakı 
milli məhsula görə mövcud olan fərq 12 : 1 nisbətindədir 
və bu nisbətin aparılan hesablamalara görə yaxın gələcəkdə 
yaxşılığa doğra dəyişəcəyi gözlənilmir, yəni zəif inkişaf etmiş 
ölkələr üçün “informasiya cəmiyyəti”nə keçid məsələsi hələlik 
böyük təəssüf doğursa da, uzaq gələcəyin işidir. Bu gün ancaq 
inkişaf etmiş ölkələrdəki müasir cəmiyyətlər XXI əsrin ikinci 
onilliyində mövcud olan çox istiqamətli və çox çeşidli informasiya 
kanallarına, çox zəngin və əhatəli informasiya ehtiyyatlarına 
malikdirlər və ancaq bu cür inkişaf etmiş cəmiyyətlərin üzvləri 

bu cür informasiyanı tam almaq və ondan tam bəhrələnmək 
imkanına malikdir. Məsələn, BMT-nin Genişzolaqlı Rabitə üzrə 
Komissiyasının qiymətləndirməsinə görə, dünyada 3.9 milyard 
nəfərin internetə çıxışı yoxdur. 2017-ci ildə 3.5 milyard (dünya 
əhalisinin 47%-i) nəfər isə internetdən istifadə edib. ( 7)

Ümumbəşəri inkişaf yolu ilə gedən ölkəmizdə də “informasiya 
cəmiyyəti”nə keçid üçün müvafiq mühitin yaradılması 
yolu seçilmişdir. Müasir şəraitdə Azərbaycanda aparılan 
ağillı və uzaqgörən dövlət siyasəti nəticəsində, cəmiyyətin 
ən əsas inkişaf istiqamətlərinin kompüterləşdirilməsinə və 
informasiyalaşdırılmasına, informasiya-kommunikasiya 
texnologiyalarının yeni bir prioritet sahə kimi inkişafına çox 
böyük şərait yaranmışdır. Azərbaycanda “informasiya cəmiyyəti” 
qurulması istiqamətində görülən işlərin təməli isə Heydər 
Əliyevin 2003-cü il 17 fevral tarixli Sərəncamı ilə təsdiq edilmiş 
“Azərbaycan Respublikasının inkişafı naminə informasiya 
və kommunikasiya texnologiyaları üzrə Milli Strategiya” ilə 
qoyulmuşdur və bu Strategiyanın əsas məqsədi “informasiya və 
kommunikasiya texnologiyalarından geniş istifadə etməklə ölkənin 
demokratik inkişafına kömək etmək və informasiya cəmiyyətinə 
keçidi təmin etməkdir.” Dünyanın inkişaf etmiş ölkələrində olduğu 
kimi, Azərbaycanda da XXI əsrin əvvəllərində müasir informasiya 
texnologiyaları artıq cəmiyyətin inkişafının ictimai-siyasi, sosial-
iqtisadi və mədəni sahələrini əhatə edərək, bütövlükdə cəmiyyətin 
inkişafına güclü təsir göstərən əsas amillərdən birinə çevrilmişdir. 
Hazırki dövrdə informasiya və kommunikasiya texnologiyalarının 
tətbiqinin səviyyəsi hər bir ölkənin zehni və elmi potensialının, 
mövcud sosial-iqtisadi problemlərin həllinin, demokratiyanın 
inkişafının əsas göstəricilərindən hesab olunur. “İnformasiya 
cəmiyyəti”nin formalaşması prosesi inkişaf etmiş ölkələrin 
təcrübəsindən göründüyü kimi, çox mürəkkəb və çoxşaxəli bir 
prosesdir və bu prosesin uğurla həyata keçirilməsi cəmiyyətin 
hər bir üzvünün informasiya texnologiyalarının gündəlik 
həyatımızda əhəmiyyətini necə dərk etməsindən və ondan necə 
istifadə etməsindən birbaşa asılıdır. Məhz buna görə də, bu gün 
“informasiya cəmiyyəti”nin formalaşdırılması əksər dövlətlərdə 
strateji məsələ kimi qarşıya qoyulmuş və müasir informasiya 
texnologiyalarının cəmiyyətə inteqrasiyasının səviyyəsi ölkənin 
iqtisadi və mədəni inkişaf dərəcəsini əks etdirən əsas amilə 
çevrilmişdir.

“İnformasiya cəmiyyəti” konsepsiyasının XX əsrin 90-cı 
illərinin əvvəllərində formalaşmasına baxmayaraq, yalnız 2003-
cü ilin dekabrında BMT və YUNESKO-nun Cenevrədə keçirilən 
İnformasiya Cəmiyyəti üzrə Ümumdünya Sammiti XXI əsrin əsas 
vəzifəsi kimi, informasiya cəmiyyəti qurulması vəzifəsini ölkələrin 
qarşısında əsas məsələ kimi qoymuşdu. Artıq sürətlə qloballaşan 
müasir dünyada ölkələr arasında gedən informasiya mübadiləsi 
nəinki ümumi inkişafın hərəkətverici qüvvəsinə çevrilmişdir, 
hətta müasir dövrdə dünyanın güc mərkəzlərinin siyasətini də çox 
vaxt məhz informasiya formalaşdırır. Müasir dünyada mövcud 
olan müxtəlif çeşidli informasiya bazası bütün dünyada çox baha 
qiymətə satılan, mübadilə edilən və milli sərvət kimi kifayət 
qədər etibarlı vasitələrlə qorunan bir məhsuldur və bu məhsulu 
bütün dünyada mövcud olan digər resurslardan fərqləndirən əsas 
cəhət, onun sərvətin elə növünə aid olmasıdır ki, informasiya 
heç zaman, heç bir şəraitdə tükənmir, əksinə zaman keçdikcə 
daha da zənginləşir, işləndikcə isə nəinki köhnəlmir , hətta ondan 
yeni informasiyanın yaradılmasında geniş surətdə istifadə edilir. 

İnformasiya-kommunikasiya vasitələrinin və ilk növbədə internetin 
inkişafı nəticəsində müasir dövrdə informasiyanın yaradılması və 
dünyanın istənilən bir nöqtəsinə qısa zaman kəsiyində ötürülməsi 
və qəbul edilməsi artıq günümüzün reallığıdır və bu müasir 
operativliyin yüksək bir nöqtəsi hesab edilir. Eyni zamanda o da 
inkarolunmaz bir həqiqətdir ki, artıq internet hüdudsuz informasiya 
mənbələrinin getdikcə genişlənən müasir və çox möhtəşəm bir 
xəzinəsinə çevrilmişdir. 

Qloballaşan dünyanın gələcəyinin müəyyənləşdirilməsi 
informasiya siyasəti və onun düzgün təşkili ilə sıx bağlıdır. 
Ona görə də bu sahədə qərəzsizlik və aşkarlıq müasir media 
məkanının vacib aspektlərindən biridir və bu barədə Asiya və 
Sakit Okean Ölkələri Xəbər Agentlikləri Təşkilatı (OANA) 
İcraiyyə Komitəsinin 2008-ci ilin sentyabrında AzərTAc-ın ev 
sahibliyi ilə Bakıda “Qloballaşan dünyada informasiya hamı 
üçün” mövzusunda keçirilmiş 30-cu iclasında da geniş danışılaraq 
bildirilmişdir ki, bu mühüm amil etimada əsaslanan beynəlxalq 
ab-havanın yaranmasına kömək edir. Unutmamalıyıq ki, Yer 
kürəsinin müəyyən hissəsi hələ də etnik-ərazi münaqişələrinin 
məngənəsindədir və bu münaqişələrin həlllinin ləngiməsinin əsas 
səbəblərindən biri, adətən, media strukturlarının formalaşdırdığı 
kütləvi şüur və ictimai rəydir. Siyasətçilər və mühüm məsələləri 
həll edənlər çox vaxt informasiya siyasətinin girovlarına çevrilir ki, 
bu da bəzən çox şeyi həll edir. Nəticədə biz təkcə real və düzgün 
mövqe tutulmamasının deyil, həm də bu və ya digər regionun 
xüsusiyyətlərinin başa düşülməməsi kimi halların şahidi oluruq. ( 
8, s.53 ). 

Deyilənlərə misal kimi, ölkəmizin tarixinə müraciət edə 
bilərik. Məsələn, ötən əsrin 80-cı illərinin sonu - 90-cı illərinin 

əvvəllərində Azərbaycan bu sahədə böyük çətinliklərlə üzləşmiş, 
informasiya blokadasına alınmışdı. Ölkəmizə zidd mövqe tutan, 
regionda öz maraqları olan bəzi qüvvələr (hətta erməni lobbisinə 
satılmış o vaxtkı SSRİ dövlətinin bir çox rəhbər vəzifəli şəxsləri 
də daxil olmaqla) bu vəziyyətdən yararlanmağa, dövlətçiliyimizə 
ziyan vurmağa çalışırdılar. Ümumilli lider Heydər Əliyev bu 
məsələ ilə bağlı müsahibələrinin birində vurğulamışdı ki: “Mən 
dəfələrlə bəyan etmişəm və indi də deyirəm, müstəqil Azərbaycan 
... Ermənistan-Azərbaycan münaqişəsindən ... sui-istifadə edənlərlə 
deyil, bu münaqişənin tezliklə ədalətli şəkildə nizama salınmasına 
həvəs göstərənlərin hamısı ilə tərəfdaşlığa hazırdır”. ( 4, s. 217).

 Bu gün Azərbaycana gələn, onun uğurlarından xəbəri olan 
digər dövlətlərin rəsmiləri, ölkəmizin uğurlarından yazan əcnəbi 
jurnalistlər yekdilliklə etiraf edirlər ki, əgər Azərbaycan təhlükəsiz 
bir regionda yerləşsəydi, şübhəsiz ki, o daha böyük uğurlar 
qazanardı. Bu gün daxili sabitlik və təhlükəsizlik, yüksək səviyyəli 
dövlət idarəçiliyi, hərtərəfli yüksək potensial Azərbaycanın 
uğurlarını təmin edən əsas amillərdir. Azərbaycanın dünyanın ən 
sürətlə inkişaf edən ölkələrindən birinə çevrilməsi, iqtisadi, hərbi, 
sosial, mədəni sahələrdə böyük nailiyyətlər qazanması bütün dünya 
informasiya mənbələrində dərc olunan materiallarda xüsusilə geyd 
edilir. Müasir dövrdə mətbuat yeni keyfiyyətlərlə zənginləşərək, 
ən müxtəlif mövzularda saysız-hesabsız informasiyanın yer 
aldığı qlobal şəbəkəyə çevrilmişdir. “İnternet” adlandırdığımız bu 
planetar şəbəkəyə bəzən məcazi mənada onunla bağlı məsələlərdə 
“ümumdünya hörümçək toru” terminindən istifadə edənlər 
tamamilə haqlıdırlar, çünki müasir internet şəbəkəsi bütün dünyanı 
artıq hörümçək toru kimi əhatə etmişdir. Müasir informasiya-
kommunikasiya texnologiyalarının (İKT) sürətlə informasiya və 

kommunikasiya sahələrini əhatə etməsi bu gün ölkələrin milli 
hüdudlarını aşaraq vahid, virtual informasiya məkanını yaratmışdır 
və bu virtual məkanda hər kəs nəinki onu maraqlandıran 
informasiyanı əldə edə, hətta fi kir mübadiləsi apara, şərh verə, 
forumlarda iştirak edə bilər. “İnformasiya cəmiyyəti”ni ondan 
əvvəl mövcud olmuş cəmiyyətlərlə müqayisə edəndə, artıq yeni 
sosial quruluşun tarixi bir reallıq kimi mövcud olduğu tam aydın 
görünür. Əgər əvvəlki ictimai quruluşlarda dövlətlərin qüdrəti, 
onların varı bilavasitə onların malik olduqları maddi sərvətlərlə 
ölçülürdüsə və bu maddi sərvətlər dövlətlər arasında rəqabətə 
gətirib çıxardırdısa, “informasiya cəmiyyəti”ndə informasiya 
mübadiləsi sahəsindəki rəqabət ölkələr arasında əməkdaşlığa 
gətirib çıxardır və əgər onlar arasında rəqabət meydana çıxsa 
da bu cür rəqabət məhz intellektual mahiyyət kəsb edir. Bütün 
deyilənlər əsasında belə nəticəyə gəlmək olar ki, informasiya 
məhz o sərvətlərdəndir ki, bu sərvətlə təəssüfl ənmədən başqaları 
ilə tam bölüşmək olar. “İnformasiya cəmiyyəti” zəngin və daha 
geniş, çoxçeşidli xidmətlərə əsaslanır və bu cəmiyyətin inkişafında 
əsas rolu böyük əzələ qüvvəsi və mövcud enerji ehtiyatları deyil, 
məhz onu tənzimləyən və onun inkişafi na təkan verən informasiya 
oynayır, yəni, indiki dövrdə ətraf aləm haqqında biliklərin 
toplanmasının da aid olduğu informasiya xarakterli proseslər, 
əslində, cəmiyyətin inkişaf istiqamətini və sürətini müəyyən edir 
və buna görə də “informasiya cəmiyyəti” termininin yaranması və 
ona böyük önəm verilməsi tamamilə təbiidir. 

Bütün dünyada informasiyanın əhəmiyyəti durmadan 
artır və hazırda bu sektor bütövlükdə iqtisadiyyatın digər 
sahələrindən daha sürətlə inkişaf edir. Bu sahənin inkişafı 
Azərbaycanda da sürətlə gedir və heç də təsadüfi  deyil ki, 
Azərbaycanda sənayenin neft-qaz sektorundan sonra inkişaf 
sürətinə və yatırılan sərmayələrin həcminə görə informasiya – 
kommunikasiya texnologiyaları sahəsi ikinci yer tutur. Beynəlxalq 
Telekommunikasiya İttifaqının qiymətləndirilməsinə əsasən 
Azərbaycan son 10 ildə İKT sahəsində dünya üzrə dinamik inkişaf 
edən ilk 10 ölkə sırasına daxil olub. Əhalinin 70 faizi internet 
istifadəçisi, 50 faizi isə genişzolaqlı xidmət istifadəçisidir. İnternet 
istifadəçilərinin sayına görə Azərbaycan regionda liderdir. Mobil 
rabitədə hər 100 nəfərə 110 mobil abunəçi düşür. Dünyanın aparıcı 
təşkilatlarından olan Dünya İqtisadi Forumunun (World Economic 
Forum -WEF) “Qlobal informasiya texnologiyaları 2013” (“Global 
İnformation Technology Report 2013”) adlı hesabatına görə, 
Azərbaycan mobil rabitənin əhatə dairəsinə görə dünyanın 144 
ölkəsi arasında birincilər sırasında, İKT sektoruna verdiyi dəstəyə 
görə isə səkkizinci sıradadır. ( 6)

Bu tarixdən sonra keçən 5 il ərzində, Azərbaycanın bu 
istiqamətdə gördüyü böyük miqyaslı işlər nəticəsində, əlbəttə 
ki, ölkəmizin qazandığı uğurlar daha da artmışdır. Məsələn, 
2013-cü ilin 8 fevralında Azərbaycan Respublikasının 
ilk telekommunikasiya peyki olan “Azerspace - 1”, sonra 
“Azersky” müşahidə peykinin, 2018-ci ilin 26 sentyabrında isə 
“Azerspace - 2” telekommunikasiya peykinin orbitə çıxarılmaşı 
Azərbaycanın əldə etdiyi ən yüksək texniki nailiyyətlərdəndir. Bu 
gün Azərbaycanda informasiya məkanının formalaşdığını sübut 
edən komponentlərin hamısı real surətdə mövcuddur və buna 
əsaslanaraq deyə bilərik ki, ölkəmiz həqiqətən də artıq dünya 
informasiya məkanının fəal subyektlərindən birinə çevrilib. 

РЕЗЮМЕ
«Информационное общество» и Азербайджан.

Юсифова Севда
В статье раскрывается сущность и роль развития 

«информационного общества» в начале ХХI века и 
отмечается, что процесс формирования «информационного 
общества» охватывает в основном экономически развитые 
страны. В Азербайджане тоже взят курс на формирование 
«информационного общества» и республика достигла в этом 
деле больших успехов. В работе отмечается, что информация 
и общественная потребность в еe обмене в ХХI веке являются 
уже неотъемлемой составной частью развития современного 
общества.

SUMMARY 
“Information Society” and Azerbaijan.

Yusifova Sevda 
The article reveals the essence and role of development of the 

“information society” at the beginning of the XXI century and 
notes that the process of the formation of the “information society” 
covers mainly economically developed countries. Azerbaijan has 
also embarked on the formation of an “information society” and 
the republic has achieved great success in this matter. The article 
notes that information and the public need for its exchange in the 
XXI century are already an integral part of the development of 
modern society.

AZƏRBAYCAN RESPUBLİKASINDA 
MÜSTƏQİLLİK İLLƏRİNDƏ DÖVLƏT 
İDARƏETMƏ SİSTEMİ SAHƏSİNDƏ 
NORMATİV-HÜQUQİ BAZANIN 
YARADILMASI (1993-2003)

AFAQ ZEYNALOVA
A.A.Bakıxanov adına Tarix İnstitutu

İdarəetmə

XX əsrin sonlarında dövlət müstəqilliyini bərpa edən Azərbaycan 
xalqı öz tarixinin mürəkkəb dövrünü yaşayıdı. Azərbaycan xalqının 
azadlıq uğrunda inamla mübarizə aparması düşmən dairələrin 
maraqlarına toxunduğundan, onlar xalqın bu yolda gələcəyə inamını 
zəiflətmək üçün daxildə ictimai-siyasi vəziyyəti gərginləşdirmək 
üçün hər vasitəyə əl atırdılar.

Xarici güclərin müdaxiləsi ilə həmin dövr ölkədə hərc-mərclik, 
ağır sosial-iqtisadi vəziyyət, sabitliyi pozmaq istəyən daxili və xarici 
qüvvələr tərəfindən həyata keçirilən təxribatlar ictimai-siyasi və 
sosial ziddiyyətlərin kəskinləşməsinə zəmin yaratmışdı.

Bütün bunlara baxmayaraq dövlət müstəqilliyinin 
möhkəmləndirilməsi uğrunda mübarizə aparan Azərbaycan xalqı 
bütün maneələri dəf etməyə hazır idi. Lakin müstəqilliyin ilk illərində 
AXC-Müsavat siyasi rəhbərliyinin səriştəsizliyi ölkədə hərc-mərclik, 
özbaşınalıq, saysız-hesabsız qeyri-qanuni hərbi birləşmələr və əllərdə 
olan silah-sursat kriminogen vəziyyəti xeyli gərginləşdirmişdi. Bu 
şəraitdən istifadə edən cinayətkar qrupların fəaliyyəti nəticəsində 
1991-1993-cü illər ərzində qeydə alınmış qəsdən adam öldürmə, 
banditizm, quldurluq, soyğunçuluq, terrorçuluq cinayətlərinin sayı 
xeyli artmışdı.

Fərqli ictimai mövqelərinə, siyasi baxışlarına və əqidələrinə görə 
bir çox ziyalılar təqib edilmişdir. 

O zaman Heydər Əliyevin Bakıda törədilmiş 20 Yanvar faciəsi 

ilə əlaqədar Azərbaycan Respublikasının Moskvadakı daimi 
nümayəndəliyinə getməsi, faciənin günahkarlarını kəskin ittiham 
etməsi ona olan təzyiqləri daha da artırmışdı. Heydər Əliyev 
Azərbaycana qayıtmaq qərarına gəlməsi, SSRİ və Azərbaycan 
SSR rəhbərlərini bərk narahat etmişdir. Onun Vətənə qayıtmasına 
mane olmaq üçün mərkəzi hökuməti Ayaz Mütəllibov Moskvaya 
Heydər Əliyevə xəbər göndərək bildirmişdi ki, onun qayıdışı 
ilə “Azərbaycanda böyük qarışıqlıqlar baş verə bilər” (4, 227; 
14, 46). Əslində bu bir tərəfdən A.Mütəllibovun çökməkdə olan 
imperiya rəhbərliyindən asılılığının təsdiqi idisə, digər tərəfdən ona 
mərkəzdən edilən əmrin icrasını həyata keçirmək idi. Heç şübhəsiz 
A.Mütəllibovun bu həddə qorxmasına əhəmiyyət verməyən Heydər 
Əliyev Vətənə qayıtdıqda onu Bakı hava limanmda qarşılamağa 
hazırlaşan şəxslərdən biri, görkəmli naşir Əjdər Xanbabayev 50 gün 
əvvəl yəni 1990-cı il mayın 30-da qətlə yetirilmişdi (4, 227; 11, 8). 

1993-cü il iyunun 15-də Azərbaycan Respublikası Ali Sovetinin 
sədri seçilən Heydər Əliyev Milli təhlükəsizlikdəki çıxışında 
Əjdər Xanbabayevlə dost olduğunu və onun qətlinin MTN-
də planlaşdırıldığını qeyd etmişdi (11). Bu terror aktı SSRİ və 
respublikanın o zamankı rəhbərliyinin və xüsusi xidmət orqanlarının 
istifadə etdiyi ən çirkin üsullardan biri idi.

Bütün bunlara baxmayaraq Azərbaycan xalqı dövlət 
müstəqilliyini bərpa etdikdən sonra onun nail olduğu bütün uğurlar 
ümummilli lider Heydər Əliyevin adı ilə bağlıdır. 1993-cü ildə xalqın 
təkidli tələbi ilə hakimiyyətə qayıdan ulu öndər Heydər Əliyev 
zəngin dövlətçilik təcrübəsindən istifadə etmək uçuruma yuvarlanan, 
böhranlar içində çabalayan, gələcəyini heç kimin aydın təsəvvür 
etmədiyi zəngin tarixə və mədəniyyətə malik bir xalqı və ölkəni xilas 
etdi. 

Ümummlilli lider Heydər Əliyevin xalqın tələbi ilə hakimiyyətə 
gəlməsi ilə Azərbaycan xalqının dövlət müstəqilliyi və onun 
möhkəmləndirilməsi istiqamətində normativ-hüquqi bazanın 
möhkəmləndirilməsi sahəsində uğurlu addımlar atıldı. 

Dövlət Müstəqilliyinin bərpasından sonrakı dövrdə yeni 
ictimai-siyasi və iqtisadi formasiyaya keçid bütün sahələrdə dövlət 
strukturlarına yenidən baxılmasını tələb edirdi. Bunu nəzərə alan 
ulu öndər Heydər Əliyev ilk növbədə dövlət strukturlarında hüquqi-
normativ bazanın yaradılmasının zəruriliyini bildirərək bu sahədə 
ciddi addımların atılması üçün göstərişlər verdi. 

Milli Məclisin 6 dekabr 1993-cü il tarixli qərarı ilə Azərbaycan 
Respublikası Konstitutiya layihəsinin hazırlanması üzrə dövlət 
komissiyası yaradıldı. 1994-cü ildə Heydər Əliyevin sədrliyi ilə 
yeni Konstitutisiya layihəsinin hazırlanmasına məsul olan xüsusi 
komissiyanın fəaliyyətə başlaması qərara alındı. Ümummilli 
lider layihənin hazırlanması zamanı onun hər bir müddəasını 

özü şəxsən nəzərdən keçirir, dövlətin gələcək taleyi, demokratik 
imici baxımından bu işə son dərəcə həssaslıqla yanaşırdı. O, bu 
xüsusda deyirdi: “Biz elə bir layihə hazırlamalı və nəhayət, elə 
bir Konstitutisiya qəbul etməliyik ki, o, müstəqil Azərbaycan 
Respublikasının demokratik prinsiplər əsasında uzun müddət sabit 
yaşamasını təmin edən əsas qanun, tarixi sənəd olsun. Hakimiyyət 
bölgüsü, - ali icra, qanunvericilik, məhkəmə hakimiyyəti,- bunlar 
hamısı xalqın iradəsinə söykənməli, seçkilər yolu ilə təmin 
olunmalıdır” (5, 48). 

Ulu öndər Heydər Əliyev ölkəmizdə normativ-hüquqi bazanın 
yaradılması və insan hüquqlarının daha etibarlı müdafiəsinə 
xidmət edən məhkəmə-hüquq sisteminin müasirləşdirilməsi üzrə 
məqsədyönlü tədbirlər həyata keçirdi. 1994-cü il avqustun 9-da 
"Cınayətkarlığa qarşı mübarizənin gücləndirilməsi, qanunçuluğun 
və hüquq qaydalarının möhkəmləndirilməsi tədbirləri haqqında" 
fərman imzaladı. Bu fərman ölkədə konstitusiyalı dövlət quruluşunun 
mühafizəsinə, insan hüquq və azadlıqlarının cinayətkar qəsdlərdən 
qorunmasına yönəlmiş və cinayətkarlığa qarşı mübarizədə əsaslı 
dönüş yaratdı (15, 5). 

1994-cü il oktyabrın 2-də Surət Hüseynov və Rövşən 
Cavadovun başçılığı ilə dövlət çevrilişinə silahlı cəhd göstərildi, 
Mahir Cavadovun rəhbərliyi ilə XTPD-nin və cinayətkar ünsürlərin 
qüvvələri respublika prokurorluğuna silahlı basqın etdilər, vəzifəli 
şəxslər barədə zorakılıq tətbiq etdilər, prokurorluğun işini pozdular, 
dövlət əmlakına ziyan vurdular (3, 165-166; 17). 

1994-cü il oktyabr və 1995-ci il mart dövlət çevrilişləri 
cəhdlərinin qarşısının alınması, Surət Hüseynovun, Rövşən və Mahir 
Cavadov qardaşlarının kölgəsi altında, onların başçılıq etdikləri 
cinayətkar dəstələrin, XTPD kimi dövlət strukturlarına daxil olan bir 
qurumun qanunsuz hərəkətləri fonunda əl-qol açan digər cinayətkar 
qrupların ifşa olunması və zərərsizləşdirilməsi respublikada 
bütövlükdə cinayətkarlıqla mübarizənin yeni vüsətdə güclənməsinə 
təkan verdi.

Həmin fərmana əsasən Azərbaycan dövlətinin inkişafına mane 
olan amillərə qarşı mübarizə usul və addımları genişləndirilmiş, 
cinayətkarlığa şərait yaradan halların aradan qaldırılmasına 
yönəldilmiş əməli tədbirlər gücləndirilmiş, müvafiq təşkilati və 

praktiki tədbirlər planlaşdırılmış və uğurla həyata keçirilmişdi.
Məhz bu illərdə Azərbaycan xalqına, onun Ə.Xanbabayev, 

A.Cəlilov, Ş.Rəhimov, Z.Bünyadov kimi görkəmli nümayəndələrinə 
qarşı törədilən cinayətlərin üstü açılmış, onların sifarişçiləri və 
icraçıları müəyyən edilmiş və cinayət məsuliyyətinə cəlb edilmişlər. 

Cinayətkarlıqla mübarizədə görülmüş işlər nəticəsində 
cinayətlərin azalması meyli son illərdə ardıcıl və dönməz xarakter 
almışdır. 1992-ci illə müqayisədə 2000-ci ildə qeydə alınmış 
cinayətlərin sayı 37,8 faiz, o cümlədən cinayət axtarış xətti ilə 
39,0 faiz, onların ağır növləri, o cümlədən qəsdən adamöldürmələr 
2,5 dəfə, quldurluq və soyğunçuluqlar 3,8 dəfə, oğurluqlar 3,3 
dəfə, nəqliyyat vasitələrinin oğurlanması və qaçırılması 10,6 dəfə 
azalmışdır. 

Həyata keçirilən məqsədyönlü tədbirlər nəticəsində cinayətlərin 
açılması ildən-ilə yaxşılaşaraq 1992-ci illə müqayisədə 67 
faizdən 2000-ci ildə 92,4 faizədək yüksəlmişdir. Axtarışda olan 
cinayətkarların tutulması 4,6 dəfə artmışdır (2, 60-61; 10, 147). 

Bunun nəticəsidir ki, MDB ölkələri arasında Azərbaycan 
Respublikası kriminogen durumunun vəziyyətinə görə ən sabit olan 
ölkədir. 2000-ci ildə əhalinin hər 100 min nəfərinə düşən cinayətlərin 
sayına görə Azərbaycanda Respublikasında Rusiya Federasiyasından 
11,4, Belarusdan 7,5, Ukraynadan 6,2, Qazaxıstandan 5,4, 
Moldovadan 5,1 dəfə az cinayət törədilmişdir (16). 

Ölkədə sabitliyin və vətəndaş sülhünün qorunması üçün ayrı-ayrı 
cinayətkar qurumların nəzarətində olan külli miqdarda silah-sursat 
aşkar edilmişdir. Qanunsuz saxlanılan 21 mindən artıq müxtəlif 
növ odlu silah, milyonlarla hərbi sursat aparılmış əməliyyat-axtarış 
və profilaktiki tədbirlər nəticəsində müsadirə olunmuşdur və bütün 
bunlar odlu silahla törədilən cinayətlərin sayını 7 dəfə azaltmağa 
imkan vermişdir.

Ulu öndər Heydər Əliyev öz sinəsini sipər edərək Azərbaycan 
Respublikasının dünya birliyinin müstəqil bir hüquqi subyekti olmaq 
hüququnu özünə qaytardı. Onun həyata keçirdiyi təxirə salınmaz 
sosial-iqtisadi, siyasi və mənəvi tədbirlərin nəticəsi kimi, bir 
tərəfdən Milli Ordunun formalaşdırılması, Azərbaycanın dövlətinin 
milli mənafelərini qorumağa qadir olan nizami silahlı qüvvələrin 
yaradılması, torpaqlarımızın müdafiə olunması ilə bağlı mühüm 
addımlar atılmağa başladı, digər tərəfdən, bütün siyasi və diplomatik 
vasitələrin işə salınması ilə 1994-cü ilin may ayında həyati əhəmiyyət 
kəsb edən atəşkəs əldə edilib. Məhz bu müqavilədən sonra ölkənin 
dünya birliyinə inteqrasiya etməsi, öz iqtisadi potensialından 
səmərəli istifadə edərək dünya bazarına daxil olmağa şərait yaradan 
beynəlxalq müqavilələr, razılaşmalar və s. əldə edildi. Ölkə daxilində 
yaranmış nisbi sabitlikdən, həmçinin, beynəlxalq aləmdə Azərbaycan 
Respublikasına münasibətdə artan inam və maraqdan istifadə edərək 
1994-cü ilin sentyabrında "Əsrin müqaviləsi" imzalandı. Bununla da 
ulu öndər Heydər Əliyev tərəfindən işlənib hazırlanan və müstəqil 
Azərbaycan Respublikasının iqtisadi inkişaf konsepsiyasının əsasını 
təşkil edən neft strategiyasının həyata keçirilməsinə başlanıldı. Məhz 
ümummilli liderimiz Heydər Əliyevin uzaqgörən siyasəti nəticəsində 
1995-ci ilin noyabrın 12-də demokratik, hüquqi dövlətin təməlini 
təşkil edən Konstitusiya qəbul olundu. Beləliklə də, ölkədə daha 
geniş miqyaslı islahatların aparılması üçün normativ-hüquqi baza 
formalaşdırıldı (1, 3). 

Bu xüsusda "Şəhid adının əbədiləşdirilməsi və şəhid ailələrinə 
edilən güzəştlər haqqında", "Çernobıl qəzasının ləğvində iştirak 
etmiş və həmin qəza nəticəsində zərər çəkmiş vətəndaşların statusu 
və sosial müdafiəsi haqqında", "Veteranlar haqqında" və digər qəbul 
edilmiş qanunların adını çəkmək olar. Ulu öndərin "Əhalinin sosial 
müdafiəsinin gücləndirilməsi və iqtisadiyyatın maliyyə vəziyyətinin 

sabitləşdirilməsi tədbirləri haqqında" 1994-cü il 15 iyun tarixli 
fərmanı əhalinin sosial müdafiəsinin gücləndirilməsi istiqamətində 
çıxış edən növbəti mühüm sənəd olmuşdur. Fərmandan irəli gələn 
vəzifələrin daha effektiv yerinə yetirilməsinin təmininə nail olmaq və 
yol verilən bəzi qüsurların aradan qaldırılması üçün Heydər Əliyev 
"Əhalinin sosial müdafiəsi sahəsində əlavə tədbirlər haqqında" 
növbəti sənəd imzalamışdır ki, bu, bilavasitə əhalinin sosial 
müdafiəsinin daha etibarlı şəkildə qorunmasında vacib əhəmiyyət 
kəsb etmişdir. Beləliklə, ulu öndərin həyata keçirdiyi sosial siyasətin 
məzmunu onun ölkənin iqtisadi bazisinə əsaslandığını, dayanıqlı 
olduğunu, eyni zamanda mükəmməl normativ-hüquqi bazaya 
söykəndiyini göstərir (8, 5). 

Ulu öndər tərəfindən 2002-ci il yanvarın 1-dən ölkəmizin sosial 
siyasətində yeni bir mərhələnin başlanğıcı qoyuldu. "Azərbaycan 
Respublikasının bəzi qanunvericilik aktlarına dəyişikliklər və əlavələr 
edilməsi haqqında" 15 noyabr 2001-ci il tarxli qanunla güzəşt və 
imtiyazlardan istifadə edən əhali kateqoriyasının dairəsinə yenidən 
baxıldı, həmçinin kommunal və nəqliyyatdan istifadəyə görə 
güzəştlər müavinətlərlə əvəz olundu. Bütün bunlar bazar iqtisadiyyatı 
şəraitində dövlət vəsaitlərinin xərclənməsinin səmərəliliyinin 
yüksəldilməsinə, enerji daşıyıcılarından səmərəli və qənaətlə 
istifadənin təmin olunmasına, sosial müdafiənin ünvanlılığının 
artırılmasına xidmət edən vacib məqamlara çevrildi və zaman bu 
islahatların nə dərəcədə doğru olduğunu sübuta yetirdi. Görülən 
digər tədbirlər, o cümlədən yoxsulluğun səviyyəsinin azaldılması 
üçün müvafiq proqramın təsdiqi ulu öndərin rəhbərliyi altında həyata 
keçirilən sosial siyasətin yüksək səmərəliliyi ilə yanaşı, xalqın rifah 
halının yüksəldilməsi istiqamətində real nəticələr əldə olundu (8, 5). 

1995-ci ildə Azərbaycan dövlətinin ilk parlamentinə keçirilən 
seçkilər isə dövlət müstəqilliyinin möhkəmləndirilməsi prosesinin 
hüquqi bazasının yaradılmasına daha geniş imkanlar verdi. Heydər 
Əliyev böyük şəxsiyyət olaraq cəmiyyətin sivil inkişafını hər bir 
fərdin maraq və mənafelərinin etibarlı təminatında görür və buna 
xidmət edən bütün zəruri tədbirləri həyata keçirirdi. Onun gərgin 
səyləri nəticəsində hüquqi, demokratik, dünyəvi dövlət quruculuğu 
yolu ilə irəliləyən müstəqil Azərbaycan Respublikasında vətəndaş 
cəmiyyətinin formalaşması, insanların azad, sərbəst yaşaması, 
qanunun aliliyinin təmin edilməsi məqsədi ilə ən yüksək tələblərə 
cavab verən normativ-hüquqi baza yaradıldı. Ulu öndər 1997-ci ildə 
xarici jurnalistlərlə görüşündə müxbirin dövlətçilik ənənələrinin 
yaranması və hansı göstəricilərlə şərtlənməsi ilə bağlı sualını 
cavablandıraraq demişdi: "...Bu, ilk növbədə, əhalinin xalqa, xalqın 
millətə, sakinlərin vətəndaşlara çevrilməsi istiqamətində gedən 
prosesdir. Dövlətçilik insanlarda vətənpərvərlik duyğusunu, vətən 
anlamının milli mənə daxil edilməsini nəzərdə tutur. Əgər hər 
hansı bir ölkədə hər kəs təkcə öz mənafeyini, ailəsinin mənafeyini 
düşünürsə, xalqın taleyinə, ümummilli siyasi və iqtisadi mənafelərə 
biganədirsə, deməli, burada dövlətçilik ənənələri yoxdur. Gərək hər 
bir vətəndaş ölkəsinin böyük siyasəti haqqında düşünsün". 

Ümummilli liderin dövlətçilik siyasəti sayəsində Azərbaycanın 
özü ilə birlikdə onun səhiyyə sistemi də xilas edildi. Heydər Əliyevin 
o vaxtlar ölkədəki siyasi-iqtisadi vəziyyəti yaxşılaşdırmaq naminə 
gördüyü işlər, yerinə yetirdiyi əvəzsiz xidmətlər tarixin səhifələrinə 
qızıl hərflərlə həkk olundu (9, 2). 

1995-ci il Konstitusiyanın qəbulundan sonra Ümummilli lider 
Heydər Əliyev hüquq-mühafizə orqanlarının fəaliyyətinin yeni 
dövrün tələblərinə uyğunlaşdırılması üçün bir sıra mükəmməl 
qanunvericilik aktlarının qəbulunu təmin etmişdir. Bu məqsədlə 
21 fevral 1996-cı il tarixdə Hüquq islahat komissiyası yaradılmış, 
Avropa Şurasının tövsiyələri nəzərə alınmaqla hazırlanmış 

"Konstitusiya məhkəməsi haqqında", "Məhkəmələr və hakimlər 
haqqında", "Vəkillər və vəkillik fəaliyyəti haqqında", "Prokurorluq 
haqqında", "Polis haqqında", "Əməliyyat-axtarış tədbirləri haqqında", 
"Notariat haqqında" və s. qanunların qəbulu məhkəmə-hüquq 
islahatlarının məntiqi yekunu olmuşdur (6, 7). 

Ulu öndər ölkədə mürəkkəb ictimai-siyasi şərait, iqtisadi böhran, 
müharibə şəraiti, qaçqınlar problemi və üstəlik vətəndaş qarşıdurması 
təhlükəsi hökm sürən bir dövrdə bir çox maneələrə baxmadan, 
heç nədən çəkinmədən, cəsarətlə xalq təsərrüfatında islahatların 
aparılmasını təkidlə tələb etdi və onun həyata keçirilməsinə rəhbərliyi 
bilavasitə öz üzərinə götürdü. Ölkəmizin bazar iqtisadiyyatı yolu ilə 
inkişaf etdiriləcəyi bəyan olundu. Bununla əlaqədar aqrar sahədə 
başlanan islahatların normativ-hüquqi bazası yaradıldı. Bir-birini 
təkrarlayan səmərəsiz strukturlar ləğv olundu, bazar iqtisadiyyatının 
tələblərinə uyğun daha çevik fəaliyyət göstərə biləcək yeni qurumlar 
yaradıldı. Heydər Əliyevin qısa bir müddətdə həyata keçirdiyi titanik 
işlər bütün dünyanı heyran qoydu. Daxildən və xaricdən törədilən 
əngəllərə baxmayaraq az vaxt ərzində ölkədə sabitlik yaradıldı. 

Heydər Əliyevin 26 iyul 1994-cü il tarixli fərmanı ilə Gənclər və 
İdman Nazirliyi və 14 yanvar 1998-ci il tarixli fərmanı ilə Ailə, Qadın 
və Uşaq Problemləri üzrə Dövlət Komitəsi yaradıldı (13, 3). 

MDB ölkələri arasında ilk dəfə Azərbaycan Respublikasında 
1996-cı ildə “Meliorasiya və irriqasiya haqqında” Qanun qəbul 
edildi. Bundan iki il sonra “Azərbaycan Respublikasının Su 
Məcəlləsi”, daha sonra isə “Hidrotexniki qurğuların təhlükəsizliyi 
haqqında” Qanun qüvvəyə mindi (7, 4). 

Bu proqramın əsas vəzifələri isə fundamental elmin, vacib tətbiqi 
tədqiqatların, araşdırmaların inkişafını və milli istehsalatın yeni 
texnologiyalara tələbatını ödəmək məqsədi ilə təşkilati və iqtisadi 
mexanizmlərin yaradılması, elmi, elmi-texnoloji və innovasiya 
fəaliyyətinin normativ-hüquqi bazasının təkmilləşdirilməsi, elm və 
texnologiyalar sahəsində yüksək ixtisaslı elmi və mühəndis kadrların 
hazırlanması sisteminin təkmilləşdirilməsi, dünyadakı müasir 
meyilləri nəzərə alaraq, elmi tədqiqatların və təcrübi işləmələrin 
prioritet istiqamətlərinin müəyyənləşdirilməsi, beynəlxalq elmi-
texniki əməkdaşlığın inkişaf etdirilməsi, elm və təhsilin inteqrasiyası, 
milli innovasiya sisteminin formalaşdırılması, elmi işçilərin 
statusunun, sosial təminatının və gəlirlərinin artırılmasına yönəlmiş 
qanunvericilik bazasının yaradılmasının həyata keçirilməsinə 
yönəldilmişdir.

Bundab başqa Azərbaycan Respublikasında ölüm hökmü tam 
ləğv olunmazdan əvvəl cəmiyyətdə geniş ictimai müzakirəyə 
çıxarılmış, Avropa Şurası ilə geniş məsləhətləşmələr aparılmışdır. Ulu 
öndər 1998-ci il fevralın 3-də Milli Məclisə ölüm hökmünün ləğvi 
ilə bağlı müraciətində cinayət-hüquq siyasətini hərtərəfli təhlil edərək 
ədalət, azadlıq, humanizm və insanpərvərlik kimi yüksək idealları 
rəhbər tutmaqla ölkədə ölüm cəzasının ləğv edilməsi qənaətinə 
gəldiyini bildirmiş və bu tarixi bəyanatın zəruriliyini əsaslandırmışdır. 
Gərgin müzakirələrdən sonra Milli Məclis ölüm hökmünün ləğvi ilə 
bağlı ölkə Prezidentinin təklifini dəstəkləmiş, 10 fevral 1998-ci ildə 
belə bir tarixi qərar qəbul etmişdir. 

Həyata keçirilən mütərəqqi məhkəmə-hüquq islahatlarının 
məntiqi nəticəsi olaraq Azərbaycan Respublikası 2001-ci ilin 
yanvarında Avropa Şurasına tamhüquqlu üzv seçilmiş, təşkilat 
qarşısında götürdüyü bütün öhdəlikləri vaxtlı-vaxtında icra etmişdir. 
İmzalanmış çoxsaylı əfv fərmanları nəticəsində qondarma "siyasi 
məhbuslar" problemi qapanmış, insan hüquqlarının təminatına 
xidmət edən yeni qanunlar qəbul olunmuş, o cümlədən İctimai 
Televiziya fəaliyyətə başlamışdır. Rəsmi Bakı təşkilatın ölkənin 
demokratik inkişafına xidmət edən bütün mütərəqqi təklif və 

tövsiyələrini nəzərə alaraq, AŞ PA həmməruzəçilərinin respublikada 
müntəzəm monitorinq aparmasına şərait yaratmışdır. 28 dekabr 
2001-ci il tarixdə "Azərbaycan Respublikasının İnsan Hüquqları 
üzrə müvəkkili (ombudsman) haqqında" Konstitusiya Qanununun 
qəbulu, 2002-ci ildə ombudsman institutunun fəaliyyətə başlaması 
üçün maddi-texniki bazanın təşkili insan və vətəndaş hüquqlarının 
təmini istiqamətində respublikada həyata keçirilən hüquqi islahatların 
məntiqi davamı olmuşdur (6, 7). 

Prezident Heydər Əliyevin rəhbərliyi altında aparılmış son dərəcə 
gərgin fəaliyyət nəticəsində ölkədə cinayətkarlıq cilovlanmış və 
kriminogen durum tam nəzarət altına alınmışdır. Bunun nəticəsidir ki, 
MDB ölkələri arasında Azərbaycan krımınogen durumun vəziyyətinə 
görə ən sabit olan ölkədir. 2000-ci ildə əhalinin hər 100 min nəfərinə 
düşən cinayətlərin sayına görə Azərbaycanda Rusiyadan 11,4, 
Belarusdan 7,5, Ukraynadan 6,2, Qazaxıstandan 5,4, Moldovadan 5,1 
dəfə az cinayət törədilmişdir. Azərbaycan Respublikasında ictimai-
siyasi sabitliyə nail olunması vətəndaşların hüquq və mənafelərinin 
müdafi əsinə, bazar münasibətlərinə əsaslanan iqtisadiyyatın və 
sahibkarlığın inkişafına, beynəlxalq iqtisadi və maliyyə sisteminə 
inteqrasiyaya istiqamət götürən, sosial ədalət prinsipinə əsaslanan 
demokratik, hüquqi dövlət quruculuğu yoluna qədəm qoymağa 
imkan yaratmışdır (2, 58-62). 

 Ulu öndər Heydər Əliyevin imzaladığı 1998-ci il 22 fevral tarixli 
"İnsan hüquq və azadlıqlarının müdafi əsinə dair" Fərmanı və "İnsan 
hüquqlarının müdafi əsinə dair Dövlət Proqramı"nın təsdiq olunması 
barədə 1998-ci il 18 iyun tarixli Sərəncamı mühüm qanunvericilik 
və institusional islahatlara təkan vermiş, ölkəmizdə insan 
hüquqlarının təmini sahəsində eff ektiv müdafi ə mexanizmlərinin 
formalaşdırılmasını şərtləndirmişdir (12, 40-42). 

1995-2003-cü illərdə ümummilli lider Heydər Əliyev tərəfi ndən 
32 əfv fərmanı imzalanmış, bu fərmanlar 3104 məhkuma şamil 
edilmişdir. Azərbaycan Respublikası Prezidentinin qanunvericilik 
təşəbbüsü əsasında Milli Məclisdə 1996-2003-cü illərdə 8 amnistiya 
haqqında qanun qəbul olunmuş, 21325 məhkum azadlığa buraxılmış, 
bu amnistiya aktları 77 mindən artıq məhkuma şamil edilmişdir. (6, 
7). 

Ümummilli Lider Heydər Əliyevin gərgin səyləri nəticəsində 
hüquqi, demokratik, dünyəvi dövlət quruculuğu yolu ilə irəliləyən 
müstəqil Azərbaycan Respublikasında vətəndaş cəmiyyətinin 
formalaşması, insanların azad, sərbəst yaşaması, qanunun aliliyinin 
təmin edilməsi məqsədi ilə ən yüksək tələblərə cavab verən normativ-
hüquqi baza yaradıldı. 

Ulu Öndər Heydər Əliyev dünyanın gələcək inkişafına həmişə 
qlobal yanaşmış, demokratik ideallarına doğru aparan yola inam 
bəsləmiş, yeni yaranmış Azərbaycan Respublikasını öncül görməyə 
çalışmışdır. Belə bir mövqe onun davamçısı olan Azərbaycan 
Respublikasının Prezidenti İlham Əliyev tərəfi ndən bu gün də inamla 
həyata keçirilir. 

SUMMARY
Creation of normative and legal base in the system of 

state administration in the years of independence of the Republic of 
Azerbaijan (1993-2003)

The article highlights chaos, outrages, threats of civil war, news 
of the coup d'etat and other facts during the coming to power of the 
national leader Heydar Aliyev in 1993.

The article also provides with information on the reforms and the 
legal framework created in 1993-2003 and implemented in the state 
administration by national leader Heydar Aliyev.

РЕЗЮМЕ
Создание нормативно-юридической базы в системе 
государственного управления в годы становления 

независимости Азербайджанской Республики 
(1993-2003 гг.) 

В статье освещен хаос, бесчинство, угрозы гражданской войны, 
новости государственного переворота и др. факты в период прихода 
к власти общенационального лидера Гейдара Алиева в 1993 году.

Также в статье дана информация о претворяемых в жизнь 
общенациональным лидером Гейдаром Алиевым в 1993-2003 гг. 
реформах и созданных в госуправлении юридически-правовой 
базы.

BP və tərəfdaşlarının gərgin fəaliyyətinin nəticəsi olaraq 2004-
cü ilin fevralında Bakı-Tbilisi-Ceyhan (BTC) əsas ixrac boru 
kəmərinin maliyyələşdirilməsi sazişi imzalandı və bununla da boru 
kəməri layihəsini üçüncü tərəfi n maliyyələşdirməsi məqsədilə 
aparılan gərgin işlər uğurla tamamlandı. Layihənin danışıqlar üzrə 
rəhbəri Bill Brauninqin dediyi kimi“ bu sxemdə digər səhmdarlarla 
müqasiyədə BP şirkəti daha böyük riskə girmişdi. Belə ki, 
BTC layihəsində özünün 30,1 %-lik iştirak payından əlavə BP 
Azərbaycan tərəfi n də 25 %-lik səhm zəmanətinin təxminən üçdə 
ikisinə də zamin oldu.Bu tikinti mərhələsində maliyyə baxımından 
BP şirkətinin qeyri proporsional təsir altında qalması demək idi.Biz 
ümumilikdə 2,448 mld. dollar borc götürdük. 1,575 milyard dollar 
kreditorlardan, 0,872 milyard dollar isə dörd səhmdardan alındı ki, 
buraya ən böyük tək kreditor kimi BP-dən alınmış 0,535 milyard 
dollar da daxildir”(5, s.8-10).

Bakı-Tbilisi-Ceyhan (BTC) əsas ixrac boru kəmərinin tikintisi 
layihəsinin maliyyələşdirilməsi münasibətilə Bakıda üç tranzit 
ölkə hökumətinin,layihə sponsorlarının, kreditorların iştirakı ilə 
rəsmi mərasim keçirildi.Mərasimdə Avropa Yenidənqurma və 
İnkişaf bankının vitse-prezidenti Norin Doyl çıxış edərək bildirdi 

ki, “Biz inanırıq ki, bu günə qədər ən yaxşı boru kəməri layihəsi 
kimi qiymətləndirilən Bakı-Tbilisi-Ceyhan (BTC) əsas ixrac boru 
kəməri bölgənin iqtisadi potensialını üzə çıxaracaqdır.Biz bu 
potensialın gercəkliyə çevrilməsi üçün bu layihəin sponsorları və 
hökumətlərlə birlikdə işləmək əzmindəyik” (4, s.7).

18 noyabr 1999-cu il tarixdə ATƏT-ə üzv olan ölkələrin 
İstanbul zirvə görüşü çərçivəsində “Xam neftin Azərbaycan 
Respublikası,Gürcüstan və Türkiyə Respublikasının əraziləri 
ilə Bakı-Tbilisi-Ceyhan əsas ixrac boru kəməri vasitəsilə nəql 
edilməsinə dair Azərbaycan Respublikası,Gürcüstan və Türkiyə 
Respublikası arasında Saziş”in imzalanmasından sonra BP şirkəti 
layihənin operatoru kimi əsas ixrac boru kəmərinin maliyyə 
mənbəyinin axtarılması ilə paralel olaraq vacib məsələlərdən olan 
Bakı-Tbilisi-Ceyhan neft boru kəmərinin tikintisi üçün Torpaq 
Ayırma Proqramının Əsas Prinsiplərinin (TAPƏP) hazırlanması 
ilə də məşğul oldu.Belə bir Proqramın hazırlanması həm də 
layihəyə kredit ayıracaq Beynəlxalq Maliyyə Korporasiyasının 
(BMK),Avropa Yenidənqurma və İnkişaf Bankının (AYİB),Dünya 
Bankının tələblərindən biri idi.Bu proqramın həyata keçirilməsi 
layihələrin icrası prosesində çox mühüm,həm də son dərəcə 

İLHAM ƏLİZADƏ
AMEA Gəncə BölməsiBAKI-TBİLİSİ-CEYHAN VƏ  CƏNUBİ 

QAFQAZ BORU KƏMƏRLƏRİNİN 
TİKİNTİSİNDƏ BP VƏ 
TƏRƏFDAŞLARININ ROLU

məsuliyyətli mərhələdir. Prosesin aparılması üçün mükəmməl 
qanunvericilik bazası olmalı,həm də bu qanunvericilik beynəlxalq 
qanunlara zidd olmamalı idi.Belə bir vacib və hazırlanması çox 
böyük zəhmət tələb edən Proqramı layihənin operatoru olan BP 
şirkəti beynəlxalq təcrübəyə əsaslanaraq qısa müddətdə hazırlaya 
bildi . 

Əsas ixrac boru kəmərinin Bakı-Tbilisi-Ceyhan marşrutu ilə 
çəkiləcəyini hələ 1994-cü il sentyabrın 20-də “Əsrin müqaviləsi” 
imzalanandan sonra qətiləşdirmiş Azərbaycan Respublikasının 
Prezidenti Heydər Əliyev ölkə iqtisadiyyatının dirçəldilməsi 
tədbirləri sırasında torpaq islahatının aparılmasını strateji 
vəzifələr sırasına daxil etmişdi. İslahatın kəmərlərin tikintisinin 
başlanmasına qədər başa çatdırılması ölkənin iqtisadiyyatı, 
xüsusilə kənd təsərrüfatının inkişaf etdirilməsi üçün çox vacib 
bir tədbir olmaqla yanaşı, həm də torpaq üzərində dövlət, xüsusi 
və bələdiyyə mülkiyyətinin yaranması, nəticə etibarı ilə torpaq 
mülkiyyətçisinə çevriləcək Azərbaycan kəndlisinin kəmərlərə görə 
kompensasiya alması demək idi. Bu tarixi islahatın reallaşması 
üçün ilk növbədə 16 iyul 1996-cı il tarixdə “Torpaq islahatları 
haqqında” Azərbaycan Respublikasının Qanunu qəbul olundu 
(2,s.89). “Aqrar islahatların həyata keçirilməsini təmin edən 
bəzi normativ-hüquqi aktların təsdiq edilməsi barədə” ölkə 
Prezidentinin 10 yanvar 1997-ci il tarixli 534 saylı Fərmanı ilə 
islahatlar daha da sürətləndirildi. Respublikada mövcud olmuş 
2032 təsərrüfat, kolxoz və sovxozlar ləğv edilərək onların əkinə 
yararlı torpaqları əhaliyə paylandı. Azərbaycanın işğal altında olan 
rayonlarının əhalisi istisna olmaqla pay torpağı almaq hüququ 
olan 870 min ailə,başqa sözlə 3 milyon 442 min 778 nəfər torpaq 
payı aldı.Torpaq üzərində dövlət,bələdiyyə və xüsusi mülkiyyət 
növü müəyyən edildi.Ölkənin vahid torpaq fondunu təşkil edən 8 
mln.641 min 506 ha torpağının 56,9 faizi (4mln.913 min 639 ha) 
dövlət mülkiyyətində saxlanıldı, 23,5faizi (2 mln. 032 min 744 ha) 
bələdiyyə mülkiyyətinə, 19,6% faizi (1mln. 695 min 123 ha) isə 
xüsusi mülkiyyətə ayrıldı (6,s.1).

1997-ci ildən başlamış torpaq islahatı qısa müddətdə başa 
çatdırıldı.İslahat nəticəsində torpaq mülkiyyətçisinə çevrilmiş fiziki 
və hüquqi şəxslər 2001-2002-ci illərdə dövlət torpaq aktları ilə 
təmin olundular.

Kəmərlərin tikintisi üçün torpaqların icrayə götürülməsində 
artıq torpaq mülkiyyətçisi statusu almış Azərbaycan kəndlisi bu 
prosesdə tərəf kimi iştirak etmək hüququ qazandı. Mülkiyyətində 

olan torpaq sahəsinin kəmərlərin keçdiyi hissəsini uzunmüddətli 
icarəyə verməklə kəndli ABŞ dolları ilə kifayət qədər yüksək 
kompensasiya ala bildi ki, bu da 4250 ailənin öz həyat səviyyəsini 
yüksətməsi,təsərrüfatını inkişaf etdirməsi və digər problemlərinin 
həll edilməsi üçün yaxşı imkanlar demək idi. 

BP şirkəti tərəfindən Torpaq Ayırma Proqramının Əsas 
Prinsiplərinin (TAPƏP) hazırlanması ilk növbədə Azərbaycan 
qanunvericiliyinin bu proqramın həll etməli olduğu məsələlərin 
tənzimləməsini tələb edirdi. Ona görə də Azərbaycan 
Respublikasının bəzi qanunlarında və normativ-hüquqi aktlarında 
dəyişikliklər edilməsi, yeni normativ-hüquqi aktlar qəbul olunması 
zərurəti yaranmışdı. Məhz bu zərurətə görə Azərbaycanda yeni 52 
normativ-hüquqi akt hazırlandı.TAPƏP-in hazırlanması üçün milli 
qanunvericiliyin müddəaları əsas kimi qəbul edildi. Azərbaycan 
Respublikasında torpaqayırma və kompensasiya işlərinin 
əsaslarının hazırlanması və onlara nəzarəti həyata keçirmək 
məqsədilə Azərbaycan Respublikası Prezidentinin 15 may 2001-ci 
il tarixli Fərmanına əsasən BP şirkətinin operator olduğu “BTC 
Co”, ARDNŞ, Yanacaq və Energetika Nazirliyi, Azərbaycan 
Respublikası Dövlət Torpaq və Xəritəçəkmə Komitəsinin 
nümayəndələrindən ibarət layihənin işçi qrupu yaradıldı. İşçi 
qrupunun təşəbbüsü ilə Birgə Torpaqayırma Qrupu (BTAQ) təşkil 
edildi. BTAQ BP şirkəti adından boru kəmərlərinin tikintisi üçün 
ayrılmış torpaqla bağlı bütün məsələlərlə məşğul olur, həmçinin 
Azərbaycan-Gürcüstan-Türkiyə boru kəmərləri layihəsinin 
Azərbaycan bölməsində müvafiq icmalarla əlaqələri təmin edirdi.
Bütün bu işlərin şəffaf və aşkarlıqla aparılması, təsirə məruz 
qalan şəxslərə məsləhətlərin verilməsi üçün yerli Qeyri Hökumət 
Təşkilatlarının xidmətindən də istifadə olundu. 

Kəmərlərin keçdiyi 13 rayonun- Abşeron, Qaradağ, Hacıqabul, 
Ağsu,Kürdəmir, Ucar, Ağdaş, Yevlax, Goranboy,Samux, Şəmkir, 
Tovuz və Ağstafa rayon icra hakimiyyətlərində “Torpaqayırma 
və kompensasiyanın qiymətləndirilməsi komissiyası” yaradıldı.
BP nümayəndələrinin, kəmərlərin keçdiyi tranzit rayonların 
icra hakimiyyətlərinin başçılarının da daxil olduğu rayon 
torpaqayırma və kompensasiyaların qiymətləndirilməsi 
komissiyaları torpaqayırma proqramını icra edir, torpaqayırma 
strategiyasının əsas prinsiplərinə uyğun olaraq Dövlət adından 
torpaq mülkiyyətçisi ilə 2066-cı ilə qədər olan müddətə torpağın 
icarəyə götürülməsi haqqında notarial qaydada müqavilə 
imzalayır,mülkiyyətçi ilə razılaşmanın hər hansı bir səbəbdən əldə 
edilməsi mümkün olmadıqda məhkəmə vasitəsilə torpağın bazar 
qiyməti ödənilməklə dövlət ehtiyacları üçün alınmasını təmin 
edirdi.İcarə müqaviləsi ilə əldə edilmiş hüquqları Dövlət xüsusi 
müqavilə ilə “BTC Co” şirkətinə ötürürdü.

Azərbaycan-Gürcüstan-Türkiyə Boru Kəmərləri layihələrinin 
həyata keçirilməsi üçün hazırlanmış İlkin Torpaqayırma 
Proqramına görə aşağıdakı tədbirlər həyata keçirildi:1.”BTC 
Co” şirkəti adından çıxış edən BP şirkətinin torpaqayırma qrupu 
birinci mərhələdə Dövlət Torpaq və Xəritəçəkmə Komitəsi və 
bələdiyyələrlə birlkdə layihə tərəfindən təsirə məruz qalmış 100 
metrlik dəhlizdə torpaq mülkiyyətçilərinin və istifadəçilərinin 
müəyyən edilməsini təmin etdi. Sonra Birgə Torpaqayırma Qrupu 
tərəfindən 100 metrlik dəhlizə düşən torpaq mülkiyyəti növləri 
və bu dəhlizə daxil olan mülkiyyətçilərin torpaq bölgüsü xəritəsi 
siyahıları tərtib olundu. Torpaq islahatı materiallarından istifadə 
etməklə yeraltı və yerüsrü kommunikasiya xətləri, qurğular, 
çaylar, suvarma və drenaj kanalları, arxlar, yollar, abidələr, ağaclar, 

BP-nin Londonda Baş ofisi

kollar, meşə, qəbiristanlıqlar müəyyənləşdirildi. Dəqiqləşdirilmiş 
mülkiyyət növlərindəki torpaq sahələrinin ölçüləri və sahəsi 
hesablandı. Dövlət Torpaq və Xəritəçəkmə Komitəsində 100 metr 
enindəki dəhlizin təsviri 1:2000 miqyaslı xəritələrə köçürüldü və 
bu dəhlizə düşən mülkiyyət növləri- dövlət, bələdiyyə və xüsusi 
mülkiyyətlər üzrə nömrələnmiş adlı siyahı tərtib olunaraq bölgü 
xəritəsi ilə birlikdə BP-yə təqdim edildi. 2.Birgə Torpaqayırma 
Qrupu (BTAQ) rayon icra hakimiyyətləri ilə birlikdə ilkin 
torpaqayırma proqramının stategiyası və təqvimi barədə yerlərdə 
müşavirələr keçirərək mülkiyyətçi və istifadəçiləri məlumatlandırdı 
və onlarla ilkin anlaşma memorandumunu imzaladı. 3.Başa 
çatdırılmış ilkin torpaqayırma proqramının nəticələri Azərbaycan 
Respublikasının Nazirlər Kabinetinə təqdim olundu və bu nəticələr 
hökumətin 22 may 2002-ci il tarixli 95 saylı qərarı ilə təsdiq edildi 
(3,s.32).

Təsirə məruz qalan hər bir mülkiyyətçi və istifadəçilərlə 
keçirilən görüşlərdə işin mahiyyətini ətraflı izah etdikdən sonra 
tikinti dəhlizi üçün torpağın alınmasını, təsir altında qalan zonanı 
və onun şərtlərini,ağacların və digər daşınmaz əmlakın təsvirini 
özündə əks etdirən ilkin anlaşma memorandumunun imzalanması 
növbəti mərhələdə kompensasiyaların hesablanması üçün əsas 
oldu.Torpaqayırma proqramının ikinci mərhələsi Bakı-Tbilisi-
Ceyhan əsas ixrac neft boru kəməri və Cənubi Qafqaz qaz boru 
kəməri üçün 58 metrlik enində mühafizə zolağı daxilində 44 
metrlik tikinti dəhlizinin layihələndirilməsi və icrası mərhələsi 
oldu. BP şirkətinin operatorluğu ilə işləyən”BTC Co” şirkəti 
təyin edilmiş 58 metrlik dəhlizin sərhədlərinin bölgü xəritəsinə 
köçürülməsi üçün Dövlət Torpaq və Xəritəçəkmə Komitəsinə 
təqdim etdi. Daha sonra torpaq mülkiyyətçilərinin pay 
torpaqlarının və istifadəçilərin torpaqlarının sərhədləri 58 metrlik 
dəhlizin əks olunduğu xəritəyə köçürüldü. Torpaq sahələrinin 
növünü,onların təyinatını dəqiqləşdirmək üçün Birgə Torpaqayırma 
Qrupu 58 metrlik dəhlizdə araşdırmalar apararaq tikinti dəhlizi ilə 
kəsişən yeraltı və yerüstü kommunikasiya bütün xətlərini- dəmir 
yolu, şose və torpaq yollarını, su kanallarını, meşə zolaqlarını, tikili 
və qurğuları inventarlaşdıraraq tikinti şitkətinin istifadəsi üçün 
hazırladı (3, s.34)

Kəmərlərin tikintisindən əvvəlki daha bir mərhələ torpağın 
icarəsi və alqı-satqı müqavilələrinin hazırlanması və notarial 
qaydada imzalanmasının təmin edilməsi mərhələsi idi. 
Müqavilə layihələri “Beyker and Botts” hüquq şirkəti tərəfindən 
hazırlanaraq“BTC Co” şirkətinin işçi qrupu və respublikanın 
Ədliyyə Nazirliyi ilə razılaşdırıldı və təsdiq edildi. Beləliklə,iki 
növ müqavilə hazırlanaraq imzalanma üçün təqdim edildi: 
1.Dövlətlə mülkiyyətçi, dövlət torpağının istifadəçisi, bələdiyyə 
və bələdiyyə torpağının istifadəçiləri arasında torpağın icarə 
müqaviləsi. 2.Dövlət və mülkiyyətçi (bələdiyyə) arasında alqı-
satqı müqaviləsi. Müqavilədə Dövlət və mülkiyyətçinin hüquq 
və öhdəlikləri əks etdirilmiş,bu hüquq və öhdəliklərin yerinə 
yetirilməsinə nəzarət isə BP-nin ictimai əlaqələr üzrə məsul 
şəxslərinə, texniklər qrupuna və rayon icra hakimiyyətlərinin 
komissiyalarına həvalə edilmişdi (3, s.37) .

Müqaviləni Dövlət adından ərazisindən kəmərlər keçən 
rayonların İcra Hakimiyyətləri Başçılarının sərəncamı ilə 
imza etmək səlahiyyətləri verilmiş kənd icra nümayəndələri 
və mülkiyyətçilər,bələdiyə torpaqlarının icarəyə verilməsi 
müqavilələrini isə bələdiyyə sədrləri və səlahiyyət verilmiş kənd 
icra nümayəndələri imzaladılar.İcarəyə götürülmüş torpaqlara 

görə bağlanmış müqavilə əsasında mülkiyyətçiyə kompensasiya 
ödənildi.Dövlət bu müqavilə ilə mühafizə zonası ilə birlikdə 
tikinti dəhlizinə görə əldə etdiyi torpağın icarə hüququnu, yerüstü 
qurğulara, daimi giriş-çıxış yollarına tələb olunan torpaq üzərində 
mülkiyyət hüququnu “BTC Co” şirkətinə ötürdü. Azərbaycan 
Republikasının Nazirlər Kabineti bu hüquqların Dövlət tərəfindən 
“BTC Co” şirkətinə verilməsini təsdiq etdi.Tranzit Əraziyə Malik 
olan Ölkənin Hökuməti ilə Sazişə (TƏMÖHS) görə dövlət və 
bələdiyyə torpaqları üzərində mülkiyyət və icarə hüququ “BTC 
Co” şirkətinə ödənişsiz verilsə də Cənubi Qafqaz Boru Kəməri 
layihəsində bələdiyyələrə də kompenasiya ödənildi.

Torpaq ayırma proqramının əsas elementlərindən və icrası 
mərhələlərindən biri də torpaq mülkiyyətçilərinə veriləcək 
kompensasiyanın hesablanması və təqdim olunmasının təşkil 
edilməsi prosesidir.Bu prosesin aparılması müəyyən çətinliklər 
yaratmışdı.Səbəb isə beynəlxalq maliyyə qurumlarının tələbləri 
ilə yerli torpaq qanunvericiliyi arasında uyğunsuzluğun olması 
idi.Ölkədə torpağın dəyərinin hesablanması üçün aydın üsulların 
və təcrübənin, bölgədə torpaq bazarının olmaması səbəbindən 
xərclərin və ödənişlərin hesablanması üçün torpaq qiymətlərinin 
müəyyənləşdirilməsində bir sıra qeyri müəyyənliklər yaranmışdı. 
Qeydiyyata alınmış torpaq mülkiyyətçiləri və istifadəçilərinin 
bir qrupunun həbsxanada və ölkədən kənarda olması da icarə 
müqavilələrin imzalanmasında və kompensasiyaların ailə 
üzvləri arasında bölüşdürülməsində problemlər yaratdı. Buna 
baxmayaraq BP şirkəti bu işləri tənzimləyə bilən beynəlxalq 
qanunvericiliyi və təcrübəni, Dünya Bankının prinsiplərini tətbiq 
etməklə bu problemləri nizamlaya bildi. Digər məsələlər, xüsusilə 
məhsuldarlıq səviyyəsi ilə bağlı rəqəmlər rayon komissiyalarının 
verdiyi orta rəqəmlər əsasında hesablandı (3, s.38-46).

Torpaq ayırma qrupu növbəti əkin, əkilmiş və əkilməsi 
planlaşdırılan bitkilər haqqında məlumatları isə torpaq 
mülkiyyətçilərinin verdiyi məlumatlar əsasında hesablayırdı.
Tikintinin təsirinə məruz qalmış torpaqlar yenidən əvvəlki 
məhsuldarlığını bərpa edənə qədər ehtimal olunan məhsulun 
azalması nəticəsində itiriləcək gəlir kompensasiyada birdəfəlik 
hesablanır,çoxillik bitkilərdən olan ağac, kol və üzüm tənəyi 
bir ağaca və bir kola əsaslanmaqla qiymətləndirilirdi. Otlaqdan 
istifadənin itirilməsinə görə kompensasiyanın hesablanması bir 
mövsüm ərzində bir qoyunun yediyi otun qiyməti və dərəcələri isə 
hər bir rayon üçün kənd təsərrüfatı nazirliyinin verdiyi məbləğə 
əsaslandı (3, s.42). 

“BTC Co” şirkəti tərəfindən 44 metrlik tikinti dəhlizi də daxil 
olmaqla 58 metrlik mühafizə zolağının daxilində təsirə məruz 
qalmış torpağın istifadəsinə məhdudiyyət qoymaq üçün ”Layihə 
tərəfindən təklif olunan torpaq qiyməti”nin 20 faizi miqdarında, 
boru kəməri üzərində olan 8 metrlik boru zolaqları üçün isə 
”Layihə tərəfindən təklif olunan torpaq qiyməti” nin 60 faizi 
miqdarında torpaq mülkiyyətçilərinə kompensasiya da ödənildi.
Layihənin təsirinə məruz qalan mülkiyyətçiləri gözlənilməz 
maliyyə itkilərindən qorumaq üçün kompensasiyanın hesablanmış 
yekun qiymətinin 12 faiz artırılması da nəzərdə tutulmuşdu. 
Bundan başqa hesablanmanın əsas elementlərinə əlavə olaraq 
mülkiyyətçinin alacağı kompensasiya nəzərdə tutulmuş minimum 
kompensasiya məbləğindən -145 ABŞ dollarından az olduqda fərqi 
qapamaq üçün əlavə ödənişlər edilmişdir (7, s.11).

Kompensasiyaların ödənişi Azərbaycan Beynəlxalq Bankının 
yerli şöbələri vasitəsilə həyata keçirildi. BP şirkəti ilə Azərbaycan 

Beynəlxalq Bankı arasında imzalanmış sazişə görə bütün bank 
rüsumları və xərcləri, o cümlədən fərdi hesab açma rüsumu 
layihə tərəfindən ödənildi. Beynəlxalq Bankın yalnız boru 
kəmərlərinin keçdiyi Qaradağ, Kürdəmir, Ağdaş, Yevlax və 
Şəmkir rayonlarında şöbələrinin olduğunu nəzərə alaraq tranzit 
rayonlarının yaxınlığında yerləşən Bakı, Əli Bayramlı (Şirvan), 
Göyçay, Gəncə və Qazax şəhər və rayonlarının bank şöbələrindən 
də istifadə olundu. Kompensasiyalar ABŞ dolları ilə hesablanaraq 
ona ekvivalent olan Azərbaycan manatı ilə ödənildi. Azərbaycanda 
3921 nəfər torpaq mülkiyyətçisi,153 icarədar, 6 qeyri rəsmi 
istifadəçi və 152 müəssisə işçiləri, cəmi 4232 torpaq mülkiyyətçisi 
olan ailə 14 milyon 327 min dollar məbləğində kompensasiya aldı 
(3,s.43).

Azərbaycanda aparılmış torpaq islahatının gedişində 
yol verilmiş nöqsanlar torpaqayrılma proqramının müxtəlif 
mərhələlərində vətəndaşar tərəfindən haqlı şikayətlərin 
yaranmasına səbəb oldu. Belə ki, Dövlət Torpaq və 
Xəritəçəkmə Komitəsinin və yerli icra hakimiyyətlərində torpaq 
islahatının həyata keçirilməsinə cavabdeh olan komissiyaların 
mütəxəssislərinin torpaqların bölüşdürülməsi zamanı apardıqları 
ölçmə işlərində və torpaq mülkiyyətçilərinə verilmiş Dövlət torpaq 
aktlarının tərtibində yol verdikləri ciddi nöqsanlar 58 metrlik 
dəhlizə düşən torpaq mülkiyyətçilərinin müəyyənləşdirilməsi 
və kompensasiyaların hesablanmasında ciddi narahatlıqlar 
yaratdı. Torpaqların ayrılması,məhsulun inventarlaşdırılması 
və kompensasiyaların hesablanması ilə bağlı vətəndaşların 
şikayətlərinə baxılmasına da BP şirkəti son dərəcə məsuliyyətlə 
yanaşmış,şikayətlərin qəbulu, araşdırmaların nəticələrinin torpaq 
mülkiyyətçilərinə rəsmi məktubla bildirilməsi Azərbaycan 
Respublikasının “Vətəndaşların müraciətlərinə baxılması 
qaydası haqqında” Qanununa əsaslanan BP-nin proseduru ilə 
tənzimlənmişdir (7, s. 7). 

Beləliklə, BP-Azərbaycan şirkətinin operatorluğu ilə Bakı-
Tbilisi-Ceyhan əsas ixrac neft boru kəmərinin və Cənubi Qafqaz 

qaz boru kəmərinin tikintisinin başlanması üçün çox mühüm 
mərhələ olan torpaqların ayrılması proqramı uğurla başa çatdırıldı. 
2002-ci ilin 18 sentyabrında Səngəçal terminalında Azərbaycan, 
Gürcüstan və Türkiyə prezidentlərinin iştirakı ilə kəmərin 
tikintisinin təntənəli təməlqoyma mərasimi keçirildi. 2003-cü 
ilin aprelində isə konsorsium üzvü olan şirkətlərin ayırdığı ilkin 
sərmayə hesabına Azərbaycan, Gürcüstan və Türkiyə ərazisində 
Bakı-Tbilisi- Ceyhan kəmərinin tikintisinə başlanıldı.

2004-cü il dekabr ayının 14-də Londonda, Avropa 
Yenidənqurma və İnkişaf Bankının binasında “Şah dəniz”kredit 
sazişinin imzalanması ilə Cənubi Qafqaz Boru Kəmərinin 
çəkilməsinin maliyyə problemi həll edildi. Bakı-Tbilisi-Ceyhan 
əsas neft ixrac boru kəmərinin tikintisi üçün torpaqayırma və 
torpaqların alınması prosesində Cənubi Qafqaz Boru kəmərinin 
də tikintisinin nəzərə alınması bu kəmərin tikintisi işlərinin sürətlə 
aparılmasına imkan verdi. 2004-cü il oktyabrın 16-da Ağstafa 
rayonunda,Azərbaycan-Gürcüstan sərhədində Bakı-Tbilisi-Ceyhan 
əsas ixrac boru kəmərinin Azərbaycan və Gürcüstan hissələrinin 
birləşdirilməsi mərasimi keçirildi. Neft və qaz kəmərlərinin paralel 
olaraq bir dəhlizdə tikilməsi qərarı və “Azərbaycan-Gürcüstan-
Türkiyə (AGT) boru kəmərləri layihəsi” adı altında birləşdirilməsi 
iqtisadi və texniki baxımdan səmərəli oldu.Bunun nəticəsində 
kəmərlərə kapital qoyuluşunda 100 milyon ABŞ dollarına qənaət 
edildi. BTC və CQBK 58 metrlik mühafizə zolağının daxilində 
yerləşən,hər biri 22 metr olmaqla 44 metrlik dəhlizdə inşa edildi.
Bu kəmərlərin tikintisinin qoşa zolaqlarda paralel aparılması hər 
iki dəhlizdən istifadəyə şərait yaratmaqla 30 faiz həcmində torpağa 
qənaət etməyə imkan verdi.Əgər kəmərlər ayrı-ayrılıqda tikilsəydi, 
onların hər birinə 32 metr enində dəhliz lazım olacaqdı (3, s.145). 

BTC və CQBK layihələri ilə bağlı işlər və tikintinin texniki 
göstəriciləri miqyasına görə həqiqətən də qlobal həcmlidir. 
Kəmərin tikintisində istifadə olunan avadanlıqlar 13 ölkədən 
gətirilmiş,polad kəmər boruları Yaponiyadan, turbinlər Böyük 
Britaniyadan, örtüklənmiş borular isə Malayziyadan alınmışdır.

Təchizat işləri BP-nin dünyanın 30 ölkəsindəki ofi si vasitəsilə 
koordinasiya olunmuşdur. Neft-qaz kəmərlərinin Azərbaycan 
hissəsinin tikintisini yunan şirkəti ”CCİC”, Gürcüstan ərazisində 
fransız-amerikan alyansı “SPİE/Petrofac” şirkəti, Türkiyə 
ərazisindəki hissəni isə Türkiyə şirkəti “Botaş” həyata keçirdi 
(4.s.9).

2006-cı ilin dekabrında “Şah dəniz” yatağından qaz hasilatına 
və Cənubi Qafqaz Boru Kəmərinin istismarına başlanıldı.2007-
ci ilin iyul ayında birinci qaz “Şah dəniz” yatağından Türkiyəyə 
çatdırıldı. Noyabr ayında isə “Şah dəniz”də böyük ehtiyatlara 
malik qaz-kondensat yatağı kəşf edildi və onun ardınca Xəzərdə 
rekord - 7300 metrdən çox dərinlikdə quyu qazılması təmin edildi.
Mart 2007-ci ildə isə BTC-nin ötürücülük qabiliyyəti gündə bir 
milyon barrelə çatdırıldı.

Beləliklə, BP və tərəfdaşlarının iştirakı ilə reallaşan Heydər 
Əliyevin neft strategiyası sayəsində Azərbaycan 1997-2017-ci 
illərdə “Əsrin müqaviləsi”ndə nəzərdə tutulan 34 milyard dollardan 
təxminən 4 dəfə artıq-130 milyard 551milyon ABŞ dolları gəlir 
əldə edərək ölkə iqtisadiyyatının dirçəldilməsinə,əhalinin sosial 
müdafi əsinin,həyat səviyyəsinin yüksəldilməsinə yönəltdi (6,s.2). 
“Azəri-Çıraq-Günəşli” yatağının dərinsulu hissəsindən olan gəlirlər 
hesabına ölkədə qaçqın və məcburi köçkünlər, şəhid ailələri və 
Qarabağ müharibəsi əlilləri üçün qəsəbələr salındı.Yoxsulluq 
səviyyəsi 2001-ci ildə olan 49 faizdən, 2015-ci ildə 5 faizə qədər 
azaldı.3 mindən artıq məktəb, 600 xəstəxana, 50 idman-olimpiya 
kompleksi tikildi. 11 min km-dən artıq yollar salındı.Ölkənin 
enerji infrastrukturu yeniləndi, iqtisadiyyatın şaxələndirilməsi 
üçün mühüm layihələr həyata keçirildi (6,s.4). Bakı-Tbilisi-
Ceyhan əsas ixrac boru kəmərinin istifadəyə verilməsinə həsr 
olunmuş təntənəli mərasim 2006-cı ilin 13 iyulunda Türkiyənin 
Ceyhan şəhərindəki terminalda keçirildi.Mərasimdə çıxış edən 
prezident İlham Əliyev bildirdi ki, ” bu gün biz Heydər Əliyevin 
müəllifi  olduğu,eyni zamanda onun müdrik qərarları ilə reallaşan 
neft strategiyası sayəsində bu gözəl anları yaşayırıq. Azərbaycan, 
Gürcüstan, Türkiyə rəhbərlərinin iradəsi və ABŞ dövlətinin 
verdiyi böyük siyasi dəstək BTC əfsanəsini gerçəkliyə çevirdi.” 
İlham Əliyev bu layihənin həyata keçirilməsində xarici şirkətlərin 
fəaliyyətini xüsusi vurğulayaraq qeyd etdi ki, “BP şirkətinin 
rəhbərliyi ilə Azərbaycanda 1994-cü ildən fəaliyyət göstərən 
beynəlxalq konsorsiumun işini yüksək qiymətləndirirəm. BP şirkəti 
eyni zamanda, BTC layihəsində aparıcı rol oynayır və bu şirkətin 
Azərbaycana verdiyi töhfələri biz çox yüksək qiymətləndiririk.Bu 
bizə imkan verdi ki, Azərbaycan iqtisadi cəhətdən inkişaf etsin, 
neft amilindən məharətlə istifadə etsin”(1, s.262).

BP və tərəfdaşları ilə əməkdaşlığın ilkin uğurlu nəticələri 
gələcəkdə bu əlaqələrin daha da inkişaf etdirilməsinə geniş 
imkanlar açdı. 

Alizade İlham

Role of BP and partners in construction of Baku-Tbilisi-
Ceyhan and South Caucasus Pipelines

SUMMARY
Following the signing of an agreement in Istanbul on 

November 18, 1999, on the construction of the main export 
pipelines through Baku-Tbilisi-Ceyhan route, along with settling 
pipeline fi nancing problem, BP also prepared Basic Principles 
of the Land Acquisition Program (BPLAP). Preparation of 
the Program was one of the requirements of The International 
Financial Corporation(IFC), the European Bank for Reconstruction 
and Development (EBRD) and World Bank. The article studied 
BP role in identifi cation of pipeline route and land owners/users, 
land inventory, land lease agreements signing process, calculation 
and payment of compensation amount within this Program. It also 
provides information on activities carried out in Azerbaijan at the 
expense of the earliest revenues gained from the operation of the 
main export pipelines

 
Aлизаде Ильхам

Роль ВР и её партнеров в строительстве трубопроводов 
Баку-Тбилиси-Джейхан и Южный Кавказ

РЕЗЮМЕ
После подписания 18 ноября 1999 года в Стамбуле, 

соглашения о строительстве основных экспортных 
трубопроводов по маршруту Баку-Тбилиси-Джейхан, 
наряду с урегулированием проблемы финансирования 
трубопровода ВР также подготовила «Основные принципы 
программы отвода земли» (OППОЗ) , Подготовка Программы 
была одним из требований Международной Финансовой 
Корпорации(МФК),Европейского Банка Реконструкции и 
Развития (ЕБРР) и Всемирного банка. В статье изучалась 
роль BP в определении маршрута трубопровода и владельцев 
/ пользователей земли, инвентаризации земель, процесса 
подписания договоров аренды земли, расчета и выплаты 
суммы компенсации в рамках данной Программы. В нем 
также содержится информация о деятельности, проводимой в 
Азербайджане за счет самых ранних доходов, полученных от 
эксплуатации основных экспортных трубопроводов.

İslam peyğəmbəri Həzrəti Məhəmmədin (s) rehlətindən sonra 
hakimiyyətə gələn xəlifələr nəhəng Sasani imperatorluğuna qarşı 
hərbi yürüşlərə başlamışlar. Miladi 632-ci ildə xəlifə seçilən 
Əbu Bəkr ibn Əbu Quhafə (632-634) sasanilərin təhlükəsini 
müsəlmanlardan uzaq tutmaq üçün onlara qarşı ilk hərbi 
əməliyyatlara başlamışdır.

Xəlifə Əbu Bəkrin göstərişinə əsasən ilk öncə İraq bölgəsinə 
Müsənna ibn Haris kiçik bir dəstə ilə göndərildi. Şimalda Şəttul-
Ərəbə qədər irəliləyən Müsənna uğur qazandı. Onun ardınca Xalid 
ibn Vəlid İraq istiqamətində Sasani sərkərdəsi Hörmüzə qarşı 
göndərildi. Bəsrədə Suveyd ibn Qutbə ilə birləşən Xalid sasnilərə 
qarşı baş verən döyüşlərdə uğur qazanaraq Hirə xalqı ilə hər il 90 
min dirhəm cizyə ödəmək, sasanilərə qarşı müsəlmanların tərəfini 
tutmaq şərti ilə sülh bağladı (2, II, s.307).

Bu müqavilədən sonra xəlifə Əbu Bəkr yardım olaraq İraq 
bölgəsinə İyaz ibn Ğanəmi ilə Kaka ibn Əmri göndərdi. Ubullaya 
yaxınlaşan Xalid ordusunu üç yerə ayırıb bir hissəsini Müsənna ibn 
Harisin başçılığı ilə irəliyə göndərdi. Müsənnanın ardınca Ədiyy 
ibn Hatəmi, onun ardınca da özü hərəkət etdi. Xəfir adlı məntəqədə 

baş verən döyüşdə Hörmüz öldürüldü və iran ordusu məğlub edildi 
(2, II, s.309-310).

İslam ordusundan intiqam almaq istəyən sasanilər yenidən 
Vələcə adlı məntəqədə toplandılar. Lakin 633-cü ildə baş verən 
Vələcə döyüşündə də Xalidin başçılığı altinda olan İslam ordusu 
sasaniləri məğlub etdi. Vələcə döyüşündə Bəkr ibn Vail qəbiləsinə 
mənsub olan xristian ərəblərin öldürülməsi ilə əlaqədar olaraq 
intiqam almaq istəyən Bəni Bəkrlilər Ulleys adlı məntəqədə 
yenidən toplandılar. Kəsra III Yəzdəgird yardım olaraq Cabanın 
başçılığı altında olan ordunu Ulleysə göndərdi. Lakin bu döyüşdə 
də Xalidin başçılığı altında olan islam ordusu qalib gəldi (2, II, 
s.310-315; 3, II, s.384-389).

Vələcə və Ulleys döyüşlərindən sonra Əmgişiyanı da ələ 
keçirən Xalid Hirəyə daxil olaraq yerli əhali ilə 190 min dirhəm 
cizyə vermək şərtilə sülh bağladı. Hirənin fəthindən sonra 
ətrafdakı qəbilə rəisləri Hirəyə gəlib təslim oldular və nəticədə 
Ənbar şəhərinin valisi Şirzad özünə toxunmamaq şərtilə şəhəri 
müsəlmamlara təslim etdi (2, II, s.323). Ənbarın fəthindən sonra 
Aynut-təmir qalasını ələ keçirən müsəlmanlar, Dumətul-Cəndəl, 

Husayd və Hənəfis adlı məntəqələrdə də sasani ordularını 
məğlub etdilər. Aynut-təmir qalası uğrunda gedən döyüşdə sasani 
sərkərdəsi Ükeydir ibn Əbdülməlik öldürülmüşdür (7, s.71).

Miladi 634-cü ildə xəlifə Əbu Bəkrin vəfatından sonra bu 
yürüşləri onun vəsiyyəti əsasında xəlifə təyin edilən Ömər ibn 
Xəttab (634-644) davam etdirmişdir (3, II, s.415-418).

Ömər ibn Xəttab xəlifə Əbu Bəkrin vəfatından sonra onun 
vəsiyyətinə əsasən miladi 634-cü ildə İslam ümmətinin ikinci 
xəlifəsi seçilmişdir. Onun xilafəti dövründə o dövrün iki böyük 
imperatorluğu olan Bizansa və Sasanilərə qarşı bir çox döyüşlər 
baş vermişdir. Biz bu yazımızda yalnız Sasanilərə qarşı baş verən 
döyüşlər haqqında məlumat verməyə çalışacağıq.

1) Körpü (Cisr) döyüşü: Xəlifə Ömərin dövründə İranın kəsrası 
olan III Yəzdəgird qısa müddət ərzində dağınıq Sasani sarayına 
əl gəzdirərək əhalini ətrafına toplamağı bacarmışdı. Bu vaxt Hirə 
ətrafında baş verən döyüşdə Müsənnaya məğlub olan Sasani 
sərkərdəsi Calinus Mədainə qayıdıb vəziyyəti III Yəzdəgirdə 
danışdı. Vəziyyətdən xəbərdar olan III Yəzdəgird özünəməxsus 
Drəfşi-Qaviyan adlı bayrağı Bəhmən Cazaveyhə verərək onu 
böyük bir ordu ilə Müsənna ibn Harisin üzərinə göndərdi. İki 
ordu Fərat çayı sahilində qarşılaşdı. İran ordusunda olan filləri 
görən ərəb atları irəli getmək əvəzinə geri qaçırdı. Bu mənzərəni 
müşahidə edən İslam sərkərdəsi Əbu Ubeydə əs-Səqəfi qılınc 
çəkib fillərə hücum etsə də, fillərin ayaqları altında qalaraq öldü. 
Başçılarının öldüyünü görən müsəlmanlar qaçmağa başladılar. 
Müsəlmanlardan biri qoşunun düşmən müqabilində qaçdığını 
görüb körpünü sındırıb onları hücum etməyə çağırsada bunun heç 
bir nəticəsi olmadı. Qaçanlardan bir hissəsi özlərini çaya atdı, az 
qalmışdı ki, qoşun bütövlikdə tələf olsun. Lakin bacarıqlı sərkərdə 
olan Müsənna ibn Haris qoşunu tam surətdə fəlakətdən qoruyaraq 
sağ qalanları Fərat çayının o biri sahilinə keçirtdi. Bu döyüşdə 
qalib gələn İran ordusu İslam ordusunu təqib etmək əvəzinə 
Tisfunda baş verən qalmaqalla əlaqədar olaraq geri qayıtdı (2, II, 
s.366-369; 3, II, s.438-440).

2) Büveyb döyüşü: Miladi 634-cü ildə baş verən Körpü 
döyüşündən sonra bir il müddətincə müsəlmanlar İraqda heç bir 
hərbi əməliyyat aparmadılar. 635-ci ildə Cərir ibn Abdullah əl-
Bəcəlinin başçılığı altında olan İslam ordusu Mədinədən İraqa 
doğru hərəkət etdi. İraqda Müsənna ibn Harisin qüvvələri də bu 
orduya qoşuldu. Bu iki ordu hicri 14/ miladi 635-ci ilin yayında 
Fərat çayı hövzəsində yerləşən Büveyb adlı məntəqədə İran 
ordusunu darmadağın etdi. Döyüş meydanında çoxlu sayda sasani 
əsgərin cəsədi qalmışdı. Öldürülənlər arasında sasni sərkərdəsi 
Mehran Mehrbəndzadə də var idi. Büveyb zəfərindən sonra 
müsəlmanlar Fərat çayı sahili boyunca Hirədən tutmuş Kəsgər və 
Aynut-Təmrə qədər olan ərazilərdə reydlər keçirdilər (2, II, s.369-
370; 4, VII, s.56).

3) Qadisiyyə döyüşü: III Yəzdəgirdin hakimiyyətə gəlişindən 
sonra daxili iğtişaşlara son qoyan Sasanilər Fərat çayı hövzəsində 
hərbi əməliyyatlar apararaq itirilmiş bəzi şəhər və qalaları 
müsəlmanlardan geri ala bilmişdilər. Baş verən hadisələrdən 
sonra narahat olan xəlifə Ömərin göstərişi ilə müxtəlif ərəb 
qəbilələrindən toplanan ordunun başçısı məşhur sərkərdə Səd 
ibn Əbu Vəqqas təyin olunaraq Mədinədən İraqa göndərildi. 
Təmim, Bəni Əsəd, Quzaə, Bəcilə, Bəni Bəkr, Teyy və.s ərəb 
qəbilələrindən toplanan 25 min nəfərlik ordu miladi 636-cı ildə 
İraqın Qadisiyyə adlı məntəqəsində Rüstəm və Firuzanın başçılığı 
altında olan İran ordusunu məğlub etmişdir. Dörd gün davam edən 

döyüşdə müsəlmanlardan 6000, Sasanilərdən isə 10 mindən çox 
canlı qüvvə tələf olmuşdur. Məşhur Sasani sərkərdəsi Rüstəm də 
döyüşdə öldürülmüşdü (2, II, s.382; 5, II, s.321-328; 3, II, s.448; 4, 
VII, s.54-55). Alban knyazı Varaz Qriqor da III Yəzdəgirdin tələbi 
ilə Sasani ordusunda ərəblərə qarşı vuruşmaq üçün İraqa kiçik bir 
dəstə göndərmişdi. Bu dəstəyə Cavanşir başçılıq edirdi. Döyüşdə 
üç dəfə yaralanan Cavanşir Fərat çayını keçib qurtula bilmişdi.

4) Mədainin fəthi: Qadisiyyə döyüşündə qalib gələn İslam 
ordusu Səd ibn Əbu Vəqqasın başçılığı ilə Dəclə çayını keçib 
Sasanilərin paytaxtı Mədaini mühasirəyə aldılar. Şəhərdə 
kiçik hərbi dəstədən başqa heç kim qalmamışdı. Müsəlmanlar 
Mədaini demək olar ki, miladi 637-ci ildə heç bir müqavimətə 
rast gəlmədən ələ keçirdilər. Mədainin təslim olduğunu eşidən 
III Yəzdəgird Hulvana qaçdı. İranlıların Bəyaz sarayı məscid 
halına gətirildi və orada ilk cümə namazı qılındı. Səd ibn Əbu 
Vəqqas saraya daxil olarkən Duxan surəsinin 25-28-ci ayələrini 
oxumuşdur: “Onlar neçə-neçə bağlar, çeşmələr qoyub getdilər. 
Neçə-neçə əkinlər, gözəl yerlər. Və zövq aldıqları neçə-neçə 
nemətləri tərk etdilər. Bu belədir və onlara başqa bir milləti varis 
etdik.” (15, s.238).

5) Cəlula döyüşü: Qadisiyyə döyüşündən sağ çıxan Sasani 
əsgərləri İslam ordusuna ağır zərbə vurmaq üçün Mehran 
ər-Razinin başçılığı altında yenidən Cəlulu adlı məntəqədə 
toplandılar. Bundan xəbər tutan xəlifə Ömər Haşim ibn Utbənin 
başçılığı altında olan ordunu Səd ibn Əbu Vəqqasa yardım etmək 
üçün göndərdi. On iki min nəfərdən ibarət olan İslam ordusu 
637-ci ildə çətinliklə də olsa bu döyüşdə qalib gəldi. Bunu eşidən 
III Yəzdəgird Hulvandan Reyə qaçdı. Hulvana qədər irəliləyən 
müsəlmanlar buranı da fəth etdilər (6, s.377-379; 2, II, s.468-473).

6) Cəzirənin fəthi: Miladi 637-ci ildə Səd ibn Əbu Vəqqas, 
Əbu Musa Əşəri və İyaz ibn Ğanəmin başçılıq etdikləri hərbi 
dəstələr əl-Cəzirəni fəth etdilər. Xəlifə Ömərin əmri ilə əl-Cəzirə 
qəsəbəsi əyalət mərkəzi və İyaz ibn Ğanəm də bu əyalətə vali 
təyin edildi. Malatya şəhərindən Şimali Afrikaya qədər olan 
məmləkətlər bu əyalətə daxil edildi. İyaz ibn Ğanəm Yərmuq 
döyüşünün qəhrəmanlarından idi. O, valiliyə başlayandan sonra 
müxtəlif istiqamətlərdə fəth hərəkatını davam etdirmiş, Diyarbəkir, 
Urfa, Hərran kimi Şimali Mesopatamiyanın (Kürdüstan) bir sıra 

şəhərlərini fəth etmişdi. Bu şəhər əhaliləri ilə sülh bağlanmış və 
yerli əhali cizyə ödəmək şərtini qəbul etmişdi (1, s.175-181).

Daha sonra İyaz ibn Ğanəm Osman ibn Əbul Ası 
Ərməniyyənin fəthi üçün göndərdi. Qısa müddət ərzində təslim 
olan əhali hər ev başına ildə bir dirhəm cizyə ödəmək şərtini qəbul 
etdilər (4, VII, s.126). Ardından Ərzurum, Əhlat və Bitlisi ələ 
keçirən ərəblər Azərbaycan torpaqlarına daxil oldular (1, s.175-
181).

7) Əhvazın fəthi: Əhvaz Bəsrəyə yaxın bir çox Sasani 
şəhərlərinin yerləşdiyi böyük bir məntəqə idi. Oranın hakimi 
Sasani liderlərindən olan Hörmüzan idi. III Yəzdəgird 638-ci 
ildə Əhvaz və Fars əyalətlərinin əhalisinə müraciət edərək, onları 
ərəblərlə müharibədə lazımi şəkildə iştirak etmədikləri üçün 
danladı. Bundan sonra həmin əyalətlər müharibə üçün ciddi 
hazırlıqlar görməyə başladılar. Bundan xəbər tutan xəlifə Ömər 
ibn Xəttab dərhal Kufə valisi Səd ibn Asa belə bir məktub yazdı: 
“Nöman ibn Müqərrinin əmrinə böyük bir ordu ver və Əhvaz 
əmiri Hörmüzanla döyüşmək üçün göndər.” Bu əmrə əsasən Səd 
ibn As sərkərdə Nömanı böyük bir ordu ilə Əhvaza yola saldı. 
Bundan əlavə xəlifə Ömər ibn Xəttab Bəsrədə olan Əbu Musa 
Əşəriyə də məktub yazaraq yanındakı mücahidlərlə Əhvaza, 
Nöman ibn Müqərrinə köməyə getməsini əmr etdi. Hörmüzanın 
sərkərdəlik etdiyi ordunu Nöman ibn Müqərrin 638-ci ildə Əhvaz 
ətrafında məğlub etdi. Qaçaraq Tustər qalasına sığınan Hörmüzan 
qalanın müdafiəsini möhkəmlətdi. Qala müsəlmanlar tərəfindən 
mühasirəyə alındı və bir müddət sonra qaladakılardan biri Əbu 
Musa ilə əlaqə quraraq şəhərin gizli girişini ona bildirdi. Gizli 
girişdən şəhərə daxil olan müsəlmanlar Tustəri fəth etdilər. Çoxlu 
sayda sasani əsgəri, o cümlədən sərkərdə Hörmüzan da əsir alındı. 
Əsirlikdə olarkən İslamı qəbul edən Hörmüzanı xəlifə Ömər azad 
edərək özünün müşaviri vəzifəsinə təyin etdi (4, VII, s.140-143).

8) Bəhreyndən Sasani torpaqlarına açılan cəbhə: Miladi 639-cu 
ildə Bəhreyn valisi olan Əla ibn Hədrami sərkərdə Səd ibn Əbu 
Vəqqasın qazandığı uğurları görüb onunla rəqabət aparmaq üçün 
xəlifə Ömərin xəbəri olmadan Bəhreyn sahillərindən Sasanilarə 
qarşı bir cəbhə açdı. Gəmilərlə qarşı sahilə çıxan Əla ibn Hədrami 
İstərx sahillərinə qədər irəlilədi. Lakin çox keçmədən o iranlılar 
tərəfindən mühasirəyə alındı. Bundan xəbər xəlifə Ömər Utbə ibn 
Qəzvanı 12 min nəfərlik ordu ilə göndərərək onu azad etdi.

9) Nəhavənd döyüşü: Cəlula döyüşündən sonra Hulvandan 
qaçan III Yəzdəgird yenidən əsgər toplamağa başladı. Bu məqsədlə 
Rey, Kuməs, İsfəhan, Həmədan və Mahan əhalisi ilə məktublaşan 
III Yəzdəgird böyük bir ordu topladı və bu orduya Firuzanı başçı 
təyin etdi (2, II, s.518-519). Bu əsnada Kufə valisi olan Əmmar ibn 

Yasir Mədinəyə məktub yazaraq III Yəzdəgirdin fəaliyyətlərindən 
xəlifə Öməri xəbərdar etdi. Bundan xəbər tutan xəlifə Ömər 
Sasanilərlə vuruşmaq üçün böyük bir ordu toplanmasını və 
ordunun sərkərdəliyini Nöman ibn Müqərrinə tapşırdı. Bununla 
yanaşı xəlifə Ömər Bəsrə, Şam və Ommandakı ordu sərkərdələrinə 
də göstəriş verdi ki, Cindişapura gedib Nöman ibn Müqərrinin 
ordusuna birləşsinlər. Bu orduda Müğeyrə ibn Şubə, Cərir ibn 
Abdullah, xəlifə Ömərin oğlanları Abdullah və Ubeydullah, Əmr 
ibn Madikərb kimi səhabələr də iştirak edirdilər. Sasanilərin 
birləşmiş ordusuna isə məşhur sərkərdə Mərdanşah Hörmüzd 
başçılıq edirdi (4, VII, s.180-187).

Hicri 21, miladi 642-ci ilin yayında iki ordu Həmadanla 
İsfəhan arasında yerləşən Nəhavənd şəhəri yaxınlığında qarşılaşdı. 
Çərşənbə günü başlayan döyüş üç gün davam etmişdir. Cümə 
günü döyüş müsəlmanların parlaq qələbəsi ilə başa çatmışdır. Baş 
verən döyüşdə baş sərkərdə Nöman ibn Müqərrin öldürülmüş, onu 
Hüzeyfə ibn Yəman əvəz etmişdir (4, VII, s.196-199).

Nəhavənddəki məğlubiyyətdən sonra Sasani ordusu bir daha 
özünə gələ bilmədi və imperiya sürətlə yıxılmağa başladı. Qalalara 
çəkilən iranlılar fərdi qaydada müqavimət göstərməyə başladılar.

Məlum olduğu kimi 642-ci ildə meydana gələn Nəhavənd 
döyüşü ilə Sasanilər müsəlmanlar qarşısında darmadağın olmuş, 
III Yəzdəgird də Bəlxə qaçaraq türklərdən kömək istəmişdi. 
Türklərdən topladığı ordu ilə III Yəzdəgird müsəlmanlara qarşı 
müqavimətini bir müddət daha davam etdirə bildi. Amma bu 
zaman meydana gələn bir hadisə müsəlmanların III Yəzdəgirddən 
xilas olmasına səbəb oldu. Belə ki, III Yəzdəgirdə ərəblərə 
qarşı hərbi kömək edən Toxarıstan hakimi Nizək Tarxan Sasanı 
şahının qızı ilə evlənmək istədi. Bu məqsədlə Mərvdə olan III 
Yəzdəgirdə elçilər göndərən Nizək ondan gözləmədiyi bir cavab 
aldı. Yəzdəgərd ona “Sən mənim qullarımdan birisən. Mənim 
qızımla evlənməyə necə cəsarət edirsən?” deyə cavab verdi. 
Hadisələrin davamını əl-Bəlazuri belə şərh edir: “Bunun üzərinə 
Mərv mərzubanı Mahaveyh Nizəkə yazdığı məktubunda onu 
Yəzdəgirdə qarşı qızışdıraraq belə dedi: “Məğlub və qovulmuş 
bu adama hakimiyyətini geri qaytarmaq üçün sən kömək etdin. 
Ancaq o, sənə nələr dedi”. Bundan sonra Nizək ilə Maheveyh 
Yəzdəgirdi öldürmək üçün razılaşdılar. Nizək türklərin başında 
hərəkətə keçib əl-Cünabıza gəldi. Yəzdəgird ilə döyüşdü. Əvvəlcə 
iki tərəf bir-birinə üstünlük saxlaya bilmədilər. Sonra döyüş 
Yəzdəgirdin əleyhinə cərəyan etməyə başladı. Adamları öldürüldü, 
ordugahı yağmalandı. Yəzdəgird Mərvə qaçdı, amma mərvlilər 
onu şəhərə buraxmadılar. O da əl-Murğab çayı kənarında bir 
dəyirmançının evində gizləndi. Amma Maheveyhin adamları onu 
tapıb öldürdülər” (6, s.453-454).

Xəlifə Ömər III Yəzdəgirdin yenidən müqavimət göstərməsinin 
qarşısını almaq üçün müsəlman hərbi dəstələrinə Sasani 
imperiyasının müxtəlif əyalətlərinə yürüşlər təşkil edərək əhalini 
itaət altına almaq və Yəzdəgirdə kömək etrməkdən çəkindirməyi 
əmr etmişdi. Qaçan Sasani ordusu Həmədana getsə də bura Nuaym 
ibn Müqərrin və Kaka ibn Əmr tərəfindən mühasirəyə alındı. 
Nəticədə illik vergi vermək şərtilə Həmədan müsəlmanlara təslim 
edildi.

Bu qələbədən sonra Abdullah ibn Budeyl xəlifənin əmrinə 
əsasən İsfəhana doğru hərəkət etməyə başladı. İsfəhan hakimi 
Fədusfan qaladan çıxıb Abdullahın düşərgəsinə gəldi və sülh 
bağlayaraq İsfəhanı müsəlmanlara təslim etdi. Sülhə görə şəhər 
əhalisindən kim istəsə köçüb gedəcək, istəməyən isə şəhərdə 

qalacaqdı. Qalanların canları və mallarının toxunulmazlığına, cizyə 
ödəmələri şərtilə, zəmanət verilmişdi. Köçüb gedənlərin daşınmaz 
əmlakı isə müsəlmanlara veriləcəkdi (2, V, s.196; 15, s.238).

Abdullah ibn Budeyl İsfəhanı aldıqdan sonra Yəzdəgirdi təqib 
etsədə ələ keçirə bilmədi. İsfəhandan Kirmana, oradan da Xorasana 
gələn Yəzdəgird Mərvdə öldürüldü (5, II, s.331-334; 3, III, s.5-16; 
2, II, s.531-539).

Qısa müddət sonra fəth edilmiş Həmədan şəhərinin əhalisi 
Kaka ibn Əmr ilə bağladıqları əhdi pozaraq üsyan etdilər. Bunu 
öyrənən xəlifə Ömər Nuaym ibn Müqərrinə Həmədana getməyi 
əmr etdi. Nuaym qardaşı Suveyd ibn Müqərrinlə birlikdə 12 min 
nəfərlik ordu ilə Həmədana yürüş etdi. Şəhər əhalisi yenidən sülh 
bağlamaq istədiklərini bildirdilər. Onların istəyini yerinə yetirən 
Nuaym sülhü təzələyərək şəhərə daxil oldu.

Bu hadisələr baş verərkən Deyləm, Rey və Azərbaycan 
əhalisi ərəblərlə vuruşmaq üçün öz qüvvələrini birləşdirmiş və 
müharibəyə hazırlaşmışdılar. Azərbaycanlı əsgərlərə Qadisiyyədə 
öldürülən Rüstəmin qardaşı İsfəndiyar ibn Fərruxzad başçılıq 
edirdi. 643-cü ildə Vaci-Ruz adlı məntəqədə baş verən döyüşdə 
İslam ordusu qalib gəldi. İsfəndiyardan sonra qardaşı Bəhram 
mübarizəni davam etdirsə də o da məğlub olmuşdur. Sonda 
İsfəndiyar 644-cü ildə müqavilə bağlamağa razı olmuşdur. 
Müqaviləyə görə azərbaycanlılar ərəblərə tabe olmalı, vergi 
verməli, ərəb əsgərlərini bir gecə gündüz evində saxlamalı idilər. 
Vaci-Ruz döyüşündən sonra xəlifə Ömərin əmri ilə Nuaym ibn 
Müqərrin Rey şəhərini mühasirəyə alaraq fəth etmişdi (4, VII, 
s.200-201).

Miladi 644-cü ildə İsfəhan Abdullah ibn Utbənin, Dərbənd 
Sürəqa ibn Əmrin, Xorasan isə Əhnəf ibn Qeysin başçılığı ilə 
fəth edildi. 642-644-cü illərdə İsfəhan, Təbəristan, Fars, Kirman, 
Sistan və Xorasan əyalətlərinin fəth edilməsi ilə İran demək olar 
ki, tamamilə müsəlmanların əlinə keçmiş, beləcə qocaman Sasani 
imperiyası süqut etdi.

Ömərin xilafəti dövründə dövlət Məkkə, Mədinə, Kufə, 
Bəsrə, Suriya, Fələstin, Cəzirə və Misir olmaqla səkkiz vilayətə 
ayrılmışdı. Hər vilayətdə vali, baş katib, sahibul-xərac, sahibul-
əhdas (polis), sahibul-beytul-mal və qazi yəni, din məmurları 
fəaliyyət göstərirdi. Dövlət gəlirini xərac və üşürdən (əldə olunan 
məhsulun onda biri) başqa zəkat, cizyə, xums təşkil edirdi. Eyni 
zamanda ilk pul və ilk həbsxana da Ömərin dövründə təşkil 
edilmişdir.

Xəlifə Ömər ibn Xəttab fars əsilli Əbu Lölö ləqəbilə tanınmış 
Firuz tərəfi ndən qətlə yetirilmişdir. Qəbri Mədinədə Peyğəmbərin 
(s) qəbri yanındadır. Cənazə namazını Süheyb Rumi qılmışdır (2, 
II, s.559-561; 3, III, s.52).

Xəlifə Osmanın dövründə yeni ekspedisiyalarla birgə xəlifə 
Ömər tərəfi ndən işğal olunmuş ərazilər yenidən işğal olundu və 
bundan sonra Raşidi Xilafətinin sərhədləri şərqdə aşağı Hind 
çayına, şimalda Amu-dərya çayına kimi uzandı. 654-cü ildən 
etibarən isə Bəlx müsəlmanların nəzarəti altına girmişdir. Sülh yolu 
ilə müsəlmanlara təslim olan Bəlx hakimləri onlarla bağladıqları 
razılaşmaya görə, illik 400 min dirhəm xərac müqabilində bölgəni 
sərbəst idarə edəcəkdilər.

Xəlifə Ömər ibn Xəttabdan sonra xəlifə olan Osman ibn Əfvan 
(644-656) və Əli ibn Əbu Talibin (656-661) xilafəti dövründə 
İslamiyyət Sasani torpaqlarında daha sürətlə yayılmışdır.

Шахлар Шарифов
РЕЗЮМЕ

Умар ибн аль-Хаттаб который является вторым ро рашиди 
халифой после 13 лет года слона, родился в Мекке в 583 году.По 
завешанийе халифа Абу Бакра, после его смерте в 634 году был 
назнацен халифа.

Во время своего халифата ряде сражений боев с бизансами и 
сасанидских победили большинство мусульман.

Во время халифата Умара, Исламское Государство Мекке, 
Медине, Басра, Куфе, Фаластине, Сирии и Египта Джазира было 
разделено на 8 регион.

Shahlar Sherifov
SUMMURY

The second caliphate of rashidi Umar ibn al-Khattab was born 
13 years after the year of elephant in 583 in Mecca. According to the 
precept of the fi rst caliphate Abu Bakr ibn Guhafa after his death the 
Umar ibn al-Khattab was appointed as a caliphate in 634 years.

There were some battles during his caliphate against Sasani and 
Bizantines and the majority of these battles were won by Muslims.

During the caliphate of Umar the Islamic state was divided into 
eight province including Mecca, Medine, Syria, Kufa, Palestine, Egypt 
and Jazeera.

“Rəhbərlik etmək, yəni adamları öyrətmək və
 tərbiyələndirmək üçün gərək mənəvi haqqın olsun”
 Ulu öndər, Ümummilli lider Heydər Əlirza oğlu Əliyev.

Hal – hazırki dövrdə dövlət idarəçiliyi yalnız o vaxt işləyər 
ki, orda əməkdaşlıq ruhu hökm sürsün, rəhbər vəzifələri dəqiq 
müəyyənləşdirsin, hər bir dövlət qulluqçusu isə öz iş yerində 
uğurunun qeydinə qalsın.

 İnsanlar bütün ömür mərhələlərində streslə qarşılaşır və onun 
mənfi təsiri altında yaşamalı olur. Fəal iqtisadiyyat dövründə bir 
çox şəxslər ömrünün üçdə bir hissəsini iş şəraitində keçirməli 
olur. Tədqiqatlar göstərmişdir ki, gün ərzində yığılan stress 
insan sağlamlığına, onun şəxsiyyətliliyinə, ətrafdakı insanlarla 
münasibətinə öz mənfi təsirini göstərir.

 Cəmiyyətin yeni dövlət idarəçilik strukturunun təşəkkülü 
mərhələsində idarəetmə əsasında stress problemi xüsusi əhəmiyyət 
kəsb edir. İdarəetmə fəaliyyətinin çətinliyi, rəhbərin hazirdakı 
dövrün iqtisadiyyatına xas olan müxtəlif növ dəyişikliklərə psixoloji 
cəhətdən hazır olması əsas komponentlərindəndir. İdarəetmə subyekti 
olan hər bir rəhbər şəxsiyyət rəhbərlik etdiyi müəssisənin yüksək 
səmərəlilik göstəricilərinə nail olmağına yönəldilmiş müddəaları 
dürüst ifadə edərək, psixoloji cəhətdən dərk etməli, idarəetmədə 
sağlam düşüncəyə və real idarəçilik münasibətlərinə əsaslanan 
idarəetmə sisteminə keçməlidir. Müasir rəhbərdə yeniliklərə və 

dəyişikliklərə adaptasiya olmaq, işdə stress halının qarşısını almaq 
bacarığı birinci yeri tutmalıdır. 

Idarəetmə sistemi elə şərtləri təmin etməlidir ki, bu halda hər bir 
dövlət qulluqçusu özünün ən əsas vəzifəsini əmək məhsuldarlığının 
artırılması üçün real imkanlarının fəal sürətdə təşkil edilməsində 
görsün. Bununla bərabər idarəetmə sistemi özünütənzim və 
özünütəkmilləşdirmə qabiliyyətlərinə malik olaraq, yüksək 
səmərəli təşkilatçılıq formalarının və idarəetmə metodlarının, yeni 
texnologiyaların geniş tətbiq olunmasına yönəlməlidir. [3,s175]

Rəhbərlərdən daha yüksək səviyyəli professionallıq tələb 
olunur. Məlumdur ki, idarəçilikdə nailiyyət əldə etmək üçün rəhbərə 
yalnız baza biliklərinə və təcrübəyə malik olması kifayət deyildir, 
ona görədə o daima özünün stress hallarına hazır olmalı və streslə 
mübarizə aparmaq bacarığına malik olmalıdır.

Ölkənin müəssisə və təşkilatlarında tamamilə yeni, reallıqla 
ayaqlaşan, müxtəlif çətin situasiyalardan çıxmaq bacarığına malik 
olan, düzgün riskə gedən, yaradıcılığından istifadə edən və stress 
vəziyyətlərindən məharətlə çıxmağı bacaran rəhbərlər bu gün olduqca 
lazımdır.

“Yaxşı rəhbərlər öz səhvlərindən öyrənir” – XX əsr yazıçısı, 
marketinq qurusu Cefri Foks özünün “Necə böyük rəhbər olmalı” 
kitabında yazmışdır. “Yaxşi rəhbər adamlarda entuziazm yaradır. O, 
tabeçiliyində olanların vəzifəsini yüksəldir, onları mükafatlandırır və 
tərifləyir. Yaxşı rəhbər adamları özlərinə inanmağa vadar edir, onlarda 

hər kəs kimi olmadıqlarına, xüsusi seçilmiş olmalarına inam oyadır.” 
Ən əsası yaxşı rahbər əməkdaşlarına özlərini yaxşı hiss etməkdə 
kömək edir. [2,s 13]

 Hər hansı bir dövlət qurumunun idarə olunması ən əvvəl onun 
missiyasına uyğun olan məqsədin seçilməsindən başlayır. Seçilmiş 
məqsəd idarə olunan obyektin missiyasına nə qədər uyğun olarsa, o 
zaman idarəetmə bir o qədər asan təşkil oluna bilər və daha uğurlu 
nəticələr verib, stress vəziyyətlərindən uzaqlaşdırar. [6,s 87]

Iyirminci əsrin əvvəllərində idarəetmə nəzəriyyəsinin müxtəlif 
konsepsiyaları meydana çıxmışdı. F. Teylorun “ Elmi İdarəetməsi”, 
M. Veberin “İdeal bürokratiya”sı və s. Teylor istismaredici və üzücü 
sisteminə qarşı insan amilinin idarə olunmasının yeni metodlarını 
axtarıb tapmağa cəhd göstərmişdir. Fransada elmi idarəetməni geniş 
yaymaq üçün “Teylor sisteminin fəlsəfəsi” adlı kitabın müəllifi Le 
Şatalye bu barədə çoxlu fikirlər irəli sürmüşdür. Rusiyada idarəetmə 
elminin əsaslarını qoyanlardan biri K. Adametski olmuşdur. İyirminci 
əsrin 20-30 – cu illərdə “insan münasibətləri” adlanan yeni bir 
nəzəriyyə meydana çıxır, bu da daha zərif üsullarla əməyi yüksəltmək 
işinə yönəlir. Sonralar L. Lant “Konfliktsiz rəhbər”, V. Q. Polokov 
“İdarəetmə dünyasında insan” və s. araşdırmaları aparmışlar. 

 Stress problemi, onun iş fəaliyyətinə təsiri və rəhbərin 
professional fəaliyyət zamanı işçinin bacarıq və adaptasiya şərtləri 
haqqında keçmiş dövrlərdə kifayət qədər araşdırmalar aparılıb. 
Bununla belə bu gün yenə də idarəçilikdə stress problemi öz 
aktuallığını itirmir. Bu gün yeni tipli dövlət idarəçiliyində stress 
problemi daha da aktuallaşmışdır. İdarəçilik qərarlarının işlənib 
hazırlanması və qəbul edilməsi - stressin şəxsi mənbələrini özündə 
cəmləşdirən kifayət qədər stressli prosesdir. Temperament və 
xarakterin bəzi şəxsi xüsusiyyətləri idarəçilik qərarları qəbul edərkən 
əlavə olaraq həm rəhbər, həm də tabeçiliyində olanlar üçün stressə 
səbəb olur.  Məsələn, temperamentin rigidlik və impulsivlik kimi 
xüsusiyyətləri qəbul edilən qərarın sürət və keyfiyyətinə mənfi 
istiqamətdə təsir edir. İmpulsiv qərar əsaslanmamış şəkildə erkən 
qəbul edilir, rigid qərar isə təxirə salınır, rəhbər yalnız bir variant 
üzərində düşünür və yekun qərar verə bilmir. Xarakterin destruktiv 
xüsusiyyətləri çox zaman yüksək təşviş, konformluq, eqosentriklik 
şəklində özünü büruzə verir. Yüksək təşviş: rəhbər daim səbəbsiz 
şəkildə həyəcanlanır. Bununla əlaqədar olaraq qərar qəbulunu 
ləngidir. Bu, əlbəttə ki, həm rəhbər, həm də tabeçiliyində olanlar üçün 
stressə səbəb olur. Konform davranış ona görə təhlükəlidir ki, rəhbər 
kollektivə tabe olaraq düşünülməmiş, keyfiyyətsiz qərar qəbul edə 
bilər. Digər sözlərlə, qəbul edilən qərara o, öz şəxsi töhfəsini vermir, 
yalnız rəhbərin çox zaman dərk və analiz etmədən qəbul etdiyi və 
öz adından təqdim etdiyi digər insanların fikirləri yer alır. «Mən də 
hər kəs kimi düşünürəm, hər kəs necə hesab edirsə mən də elə hesab 
edirəm» — konform qərara nümunədir. Eqosentrik qərar özünün sərt 
birtərəfliliyilə fərqlənir: «iki fikir vardır - mənim fikrim və yanlış 
fikir». Belə qərarlar həmçinin əməkdaşlar üçün də potensial stress 
amili hesab edilirlər. [6,s 65-75]

Dövlət idarəetməsi subyektiv xarakter daşıdığından onun 
formalaşması və inkişafı üçün insan təfəkkürünün məhsulu 
olan informasiya, bilik, təşkilatı və normativ resurslar, ideyalar, 
ekspert qiymətləndirmələri, dövlət qulluqçularının və dövlət 
idarəetməsində iştirak edənlərin fəaliyyəti kimi elementlər zərurət 
təşkil edir. [7,s 122-128]Bunlarla yanaşı nəzərə alınmalıdır ki, dövlət 
idarəçiliyi sistemində idarəetmə fəaliyyətinin zəruri olan daxili 
qanunauyğunluqları cəmləşir. Bu qanunauyğunluqlar idarəetmə 
məsələlərində və qərar qəbulunda çox mühüm əhəmiyyət kəsb edir. 
Unutmamalıyıq ki, dövlət idarəçisi insandır və o, təfəkkürünün 
mənbəyindən istifadə edir. İnsan təfəkkürünü isə tormozlaşdıran 

amillərdən biridə stress faktorudur. 
Xarici ölkə psixoloqlarının tədqiqatlarında stress vəziyyətinin 

idarəetmə üslubuna təsiri haqqında kifayət qədər araşdirmalar 
aparılır, onların daha səmərəli olması ilə bağlı nəticələrə gəlinir. 
[8,s 28] Bu özünü, xüsusilə, dövlət idarəçiliyində fəaliyyətin idarə 
olunması üslubu ilə bağlı tədqiqatlarda daha kəskin şəkildə göstərir. 
Dövlət idarəetmə üslubunun psixoloji təhlili kifayət qədər mürəkkəb 
olmaqla fərqli baxımdan yanaşılan, araşdırılan problemlərdəndir. 
İdarəetmə üslubu idarəedənin və tabeçilikdə olanların müəyyən 
davamlı ünsiyyəti, daxili həmrəyliyi şəraitində idarəetmə 
funksiyasının səmərəliliyini təmin edən fəaliyyət formasıdır. 
Dövlət idarəçiliyi üslubunun daxili vəhdəti və onun tamlığı digər 
komponentləri də müəyyənləşdirməklə fəaliyyətin səmərəliliyini 
yüksəldir, məqsədin reallaşmasına şərait yaradır. Stress vəziyyəti isə 
idarəetmənin səviyyəsini aşağı salır, onun bütövlüyünü pozur. 

 Dövlət idarəçiliyi cəmiyyətin ideoloji, siyasi quruluşuna, 
iqtisadi bazisinə, eləcə də sosial-psixoloji qanunauyğunluqlarına 
əsaslanmalıdır. Stress vəziyyətinin dövlət idarəçilik üslubuna və 
idarəetmə prinsiplərinə təsir göstərməsi qaçılmazdır. 

İdarəçilikdə stress neçə onilliklərin probleminə çevrilib. Ilk dəfə 
stress problemini iyirminci əsrin 30 – cu illərində həkim Qans Selye 
araşdıraraq, belə bir fikir irəli sürmüşdür ki, “stress halı orqanizmin 
bütün qıcıqlayıcılara olan adaptasiya üsuludur. Stress insanın təbii 
davranış reaksiyasıdır və yaranan çətinliklə mübarizə aparmağa 
təkan verir. Hətta stress kiçik dozalarda xeyirli də ola bilər.” Amma 
tədqiqatlar göstərir ki, dövlət idarəçiliyində stressin az dozada olması 
haqqında söhbət belə gedə bilməz. 

Stress ingilis sözü olub insanın psixi halətində baş verən gərginlik 
və sıxıntını bildirir. Yəni insanın gündəlik fəaliyyətində, xüsusi 
şəraitdə rastlaşdığı çətin və mürəkkəb amillərin yaratdığı psixi 
gərginliyə stress deyilir. Stress orqanizmin daha çox gözlənilməz 
halda, birdən – birə, qeyri-adi ekstremal və çətin təsirlərə məruz 
qalması ilə əlaqədar olaraq baş verir və müxtəlif təzahürlərə malik 
olur. [1,s 168]

Bir tərəfdən idarəçilikdə stress rəhbərin öhdəsindən gələcəyi 
işinin effektivliyinə, digər tərəfdən rəhbərin şəxsi keyfiyyətlərinə, 
subyektiv vəziyyətinə, fiziki və psixoloji sağlamlığına, həmçinin 
idarəçiliyin müvəffəqiyyətlə icra olunmasına bütövlükdə təsir edir.

Müasir dövrdə idarəçilik istiqamətlənmiş məqsədyönlü 
fəaliyyətdir. Müasir tələblər idarəçilikdə yüksək keyfiyyətlərə və 
bacarıqlara malik olan işçi şəxsiyyətləri tələb edir və onların üzərinə 
ağır yük qoyulur. Bu yükü idarəçilikdə rəhbər işçi daşıyır. 

Hər bir professsional fəaliyyət özü ilə stress faktorları daşıyır. 
Sadəcə fəaliyyətdən asılı olaraq stress özünün kəmiyyət və 
keyfiyyətinə görə dəyişilir. Stressin həmçinin fiziki, sosial və təşkilatı 
faktorlarını nəzərdən keçirmək olar. Fiziki faktorlara müəssisədə 
səliqəsizlik, səs-küy, işıqlandırma,temperatur, şərait və s., sosial 
faktorlara isə işçilərlə konflikt, rəhbər və işçi arasındakı münasibətlər, 
başqa təşkilatlarla əlaqə və s., aid etmək olar. Təşkilatı faktorlara 
planlaşdırılmamış iş saatı, yüksək iş intensivliyi, təcili qərar qəbul 
etmək, karyera imlkanlarının qalxması və s., daxildir. [5,s 93-95]

Çətin iş şəraitində buraxılacaq səhvlərin sayı artır, səhv nəticələr, 
işin dəqiqliyinin azalması, psixi prosseslərin fəaliyyətinin zəifləməsi, 
iradi nəzarətin aşağı düşməsi halları meydana çıxır. Moskva Dövlət 
Universitetinin professoru A. B. Leonova qeyd edirdi ki, bu hallar 
meydana çıxdıqda rəhbər işçidə üzərinə düşən işin çoxluğundan 
yorğunluq və halsızlıq, monotonluq zamanı darıxma, yuxululuq, 
emosional gərginlik zamanı isə həyacan, əsəbilik və qorxu yaranır. 

A.B. Leonavanın sözləri ilə desək, müasir idarəetmədə stress 
“kədərli zərurətə” çevrilir. Kadr potensialının qorunması, şəxsi 

sağlamlıq və bütövlükdə sağlam təşkilatın yaranması idarə edənin 
özündə yaranan stressi idarəetməsi qabiliyyəti ilə bağlıdır. [4,s 75-85]

Dövlət idarəçiliyində rəhbərdən tələb olunan peşəkar təhlil 
etmək bacarığı, siyasi və sosial erudisiya, işə yaradıcı yanaşma, 
ünsiyyətçilik, obyektivlik, düzgünlük, ləyaqətlilik və s. yüksək 
keyfi yyətlər sirf stress faktoru ilə zəifl əyir. Cəmiyyətə şərəf 
və ləyaqətlə xidmət etmək, ədalətli və təmiz vicdanlı olmaq, 
prinsipiallıq, məsuliyyət hissi və digər yüksək mənəvi keyfi yyətlər 
rəhbərin peşəkarlığının mühüm şərtlərindəndir.

Севиндж Гасанова
Проблема стресса в управленченской деятельности

РЕЗЮМЕ
 В статье речь идет о стрессогенных факторов в управленческой 

деятельности. К таким факторам могут быть отнесены физические 
условия труда, социальные и организационные факторы. В 
управленческой деятельности, как правило, подразумевается 
выстраивание структуры управления и взаимодействия с 
подчиненными такой, в рамках которой каждый элемент 
функционирует взаимосвязанно и гармонично со всеми другими 
элементами. Если в гармоничной системе появляется сбой, то это 
приводит к «системной поломке», называемой стрессом.

 Разработка и принятие управленческого решения — достаточно 
стрессогенный процесс, таящий в себе личностные источники 
стресса. Некоторые личностные особенности, темперамента и 
характера при принятии управленческого решения также чреваты 
лишними стрессами и для руководителя, и для подчиненных. 
Стресс, профессиональное выгорание достаточно часто возникают 
в ситуации поверхностного и некачественного планирования. 
Попытка сделать очень много дел за один раз, плохое планирование 
рабочего дня, синдром откладывания, изменения в очередности 
работ, акцент на второстепенных целях и задачах — вот немногие 
примеры недостаточного качества планирования как собственной 
работы, так и работы своих подчиненных. 

Sevinj Hasanova
The problem of stress in management

SUMMARY
 The article deals about stressogen factors in administrative activity. 

These factors can be attributed to physical working conditions, social 
and organizational factors. In management activities, as a rule, implies 
the alignment of the management structure and interaction with the 
subordinates such of, within the framework of which each element 
functions interrelated and harmonious with all other elements. If a 
fault occurs in the harmonious system, then this leads to a «systemic 
breakdown», called stress.

 The development and adoption of a management decision is quite a 
stressful process, concealing personal sources of stress. Some personal 
characteristics, temperament and character when making managerial 
decisions are also fraught with unnecessary stress for both the manager 
and subordinates. Stress, professional burnout often occur in a situation 
of superfi cial and poor-quality planning. Trying to do a lot of things at 
once, poor scheduling of the working day, postponement syndrome, 
changes in the order of work, emphasis on secondary goals and 
objectives - here are a few examples of the lack of quality of planning 
for their own work, and the work of their subordinates.

Müasir beynəlxalq münasibətlər sistemində dövlətlərin xarici 
siyasət strategiyasının prioritet istiqamətlərindən birini diaspor 
quruculuğu, diaspor ilə iş və onunla əməkdaşlıq məsələsi təşkil edir. 

Bu məqalədə ölkə hüdudlarından kənarda dünyanın müxtəlif 
ölkələrində yaşayan Azərbaycan diasporunun həyata keçirdiyi 
lobbiçilik fəaliyyətinin əsas subyektlərindən biri olan və xaricdə 
fəaliyyət göstərən Azərbaycan gənclərinin ictimai təşkilatlarının yeri 
və rolu təhlil edilir. Müəllif gənclərin xarici siyasət sahəsinə fəal 
şəkildə cəlb olunmasının və dövlət maraqlarımızın xarici ölkələrdə 
və beynəlxalq tədbirlərdə qorunması, tarixi və mədəni irsimizin 
təbliğ edilməsi, dövlətlər arasında qarşılıqlı anlaşma və əməkdaşlıq 
əlaqələrinin inkişaf etdirilməsində xaricdə fəaliyyət göstərən ictimai 
təşkilatların fəaliyyətinin dəstəklənməsinin vacibliyini diqqətə çatdırır. 

Azərbaycan dövlət müstəqilliyini bəyan etdikdən sonra xarici 
siyasət kontekstində qarşıda duran əsas vəzifələrindən biri xarici 
ölkələrdə yaşayan azərbaycanlıların təşkilatlanması və onların 
ölkəmizin milli maraqlarının müdafiəsi işinə cəlb edilməsi 
olmuşdur. Bu minvalla diaspor quruculuğu və lobbiçilik fəaliyyətinə 
dəstək Azərbaycan Respublikasının dövlət siyasətinin prioritet 
istiqamətlərindən birinə çevrilmişdir. Ümummilli lider Heydər 
Əliyev tərəfindən əsası qoyulmuş diaspor siyasətinin məqsədi 
dünya azərbaycanlılarının tarixi vətənimiz ilə əlaqələrini və 
həmvətənlilərimizin milli özünəməxsusluğunu qoruyub saxlamaq, 
diasporun potensialından istifadə etməklə milli maraqlarımızın 
müdafiəsi istiqamətində müvafiq işlər aparmaq, diasporlararası 
əlaqələri genişləndirmək və onların mədəni-siyasi hüquqlarının 

müdafiəsini təmin etməkdən ibarətdir. 
Dövlətimiz tərəfindən dünyanın müxtəlif ölkələrində yaşayan 

soydaşlarımızın yaratdıqları diaspor təşkilatları, gənc soydaşlarımızın 
ictimai təşkilatları, Azərbaycan icmaları, cəmiyyətləri və birlikləri 
ilə ölkəmiz arasında, o cümlədən təşkilatların özləri arasında 
əlaqələrin möhkəmləndirilməsi və həmrəyliyin qorunması məqsədilə 
davamlı strateji işlər aparılır. Buna bariz nümunə olaraq 2001-ci 
ildə ümummilli lider H.Əliyevin imzaladığı Sərəncama əsasən 
Dünya Azərbaycanlılarının I Qurultayının keçirilməsi həmrəylik 
ideologiyasının gerçəkləşdirilməsi istiqamətində mühüm addım 
olmuşdur. Qurultay Azərbaycan tarixinə böyük bir prosesin başlanğıcı 
kimi daxil olmuşdur [5]. Bu tədbir xaricdə yaşayan soydaşlarımızın 
ümumi məqsəd və ideya ətrafında birləşməsinə və şəbəkələşməsinə 
hədəflənmiş önəmli bir hadisə kimi qiymətləndirilmişdir. 

Baş verən proseslərin gedişatı istər Azərbaycan vətəndaşı, istərsə 
də xarici ölkənin vətəndaşı kimi xaricdə yaşayan həmvətənlilərimiz 
ilə sistemli işin təşkil edilməsi üçün xüsusi bir dövlət qurumunun 
yaradılmasını vacib etmişdir. Azərbaycan diasporunun formalaşması 
prosesinin sürətləndirilməsinə təkan vermək üçün belə bir qurumun 
yaradılması ideyasını ilk dəfə H.Əliyev irəli sürmüşdür. Bundan 
irəli gələrək 5 iyul 2002-ci il tarixdə ölkə prezidenti tərəfindən 
"Xaricdə Yaşayan Azərbaycanlılarla İş üzrə Dövlət Komitəsinin 
yaradılması haqqında" Fərman imzalanmışdır. Qeyd etmək lazımdır 
ki, Fərman dünya azərbaycanlılarının siyasi və ideoloji birliyinin 
təmin edilməsi baxımından müstəsna əhəmiyyət kəsb edən mühüm 
bir sənəd olmuşdur. Bir müddət sonra isə Azərbaycan Respublikasının 

AZƏRBAYCANIN DİASPOR SİYASƏTİNİN 
HƏYATA KEÇİRİLMƏSİNDƏ XARİCİ 
ÖLKƏLƏRDƏ FƏALİYYƏT GÖSTƏRƏN 
AZƏRBAYCAN GƏNCLƏRİNİN İCTİMAİ 
TƏŞKİLATLARININ YERİ VƏ ROLU

Diaspor
NİSA PAŞAYEVA
Azərbaycan Respublikası 

Gənclər və İdman Nazirliyi, 
Bakı Slavyan Universiteti

Prezidenti İlham Əliyevin 2008-ci il 19 noyabr tarixli Sərəncamı 
ilə Xarici Ölkələrdə Yaşayan Azərbaycanlılarla İş üzrə Dövlət 
Komitəsinin əsasında Diasporla İş üzrə Dövlət Komitəsi yaradılmışdır. 
Müasir beynəlxalq sistemdə diaspor anlayışı artıq xarici siyasətin 
və beynəlxalq münasibətlərin vacib elementinə çevrilmişdir. Bu 
səbəbdən irəli gələrək qloballaşan dünyanın reallıqları diaspor ilə 
iş sahəsində Azərbaycanın və digər dövlətlərin qarşısında yeni 
vəzifələr qoyur. Xalqlar arasında gedən sürətli inteqrasiya prosesləri, 
diaspor təşkilatlarının beynəlxalq siyasətdə artan rolu bu sahədə daha 
genişmiqyaslı fəaliyyətlərin həyata keçirilməsini vacib edir. 

Azərbaycan diasporunun fəaliyyətində xaricdə yaşayan, təhsil 
alan və işləyən azərbaycanlı gənclərin təşkilatlanması xüsusi yer tutur. 
Təqdirəlayiq haldır ki, gənclərimiz xarici ölkələrdə təşkilatlanaraq 
Azərbaycan həqiqətlərinin dünya ictimaiyyətinə çatdırılması, 
milli-mənəvi dəyərlərimizin qorunması, zəngin mədəni irsimizin 
təbliğ edilməsi işinə öz töhfələrini verərək, könüllü şəkildə diaspor 
quruculuğu işində fəal iştirak edirlər. Gənc soydaşlarımız təsis 
etdikləri ictimai təşkilatlar vasitəsilə yaşadıqları ölkələrin dövlət 
orqanları, qeyri-hökumət təşkilatları, ictimai xadimləri və kütləvi 
informasiya vasitələri ilə sıx əlaqələr qurur, Azərbaycanın həmin 
dövlətlər ilə əməkdaşlıq əlaqələrinin və dostluq münasibətlərinin 
inkişafında müstəsna rol oynayırlar. Lobbiçilik fəaliyyətinin həyata 
keçirilməsində gənclərin maraqlı ideyalar və təşəbbüslər ilə çıxış 
etməsi bu sahədə yeni nailiyyətlər qazanmağa imkanlar açır. Bu 
səbəbdən də ölkəmizin maraqlarının müdafiəsində gənclərin fəal 
iştirakının təmin edilməsi gənclər ilə bağlı həyata keçirilən dövlət 
siyasətinin prioritet istiqamətlərindən biri hesab edilir. Hazırda 
dünyanın beş qitəsində, fərqli ölkələrdə (Almaniya Federativ 
Respublikası, Böyük Britaniya, Fransa, Gürcüstan, İsveç Krallığı, 
Latviya, Macarıstan, Niderland, Norveç Krallığı, Kanada, Rumıniya, 
Rusiya Federasiyası, Türkiyə, Ukrayna və s.) azərbaycanlı gənclərin 
təsis etdiyi ictimai təşkilatlar (Rusiyanın Azərbaycanlı Gənclər 
Təşkilatı (AMOR), Azərbaycan-Fransız Gənclik Assosiasiyası, 
Gürcüstanın Azərbaycanlı Gənclər İttifaqı, Ukrayna Azərbaycanlı 
Gənclər Birliyi, Kvebek Azərbaycanlıları Assosiasiyasının Gənclər 
Təşkilatı, Azərbaycan-Niderland Gənclər Assosiasiyası, Norveç 
Azərbaycan Gənclər Assosiasiyası, Azərbaycan Gənclər Mərkəzi, 
Rumıniya-Azərbaycan Gənclər və Mədəniyyət Assosiasiyası, 
Azərbaycan Tələbə Şəbəkəsi və s) fəaliyyət göstərir [2]. 

Bu təşkilatlar azərbaycanlı gəncləri bir araya gətirərək onların 
şəbəkələşməsinə, diaspor və lobbiçilik işində birgə fəaliyyət 
göstərməsinə şərait yaradır. Həmin təşkilatlar vasitəsilə gənclər 
Xocalı, 31 mart soyqırımları, Ermənistan-Azərbaycan Dağlıq Qarabağ 
münaqişəsi haqqında həqiqətlərin yaşadıqları ölkələrin ictimaiyyətinə, 
hökumət üzvlərinə, beynəlxalq təşkilatlara, kütləvi informasiya 
vasitələrinə çatdırılması məqsədi ilə müxtəlif kampaniyalar təşkil edir, 
elmi-praktiki konfranslar və etiraz aksiyaları keçirirlər.

Buna misal olaraq, Azərbaycan diasporunun böyük bir 
hissəsinin, 2,5 milyona yaxın soydaşımızın məskunlaşdığı Rusiya 
Federasiyasında 2009-cu ildə təsis edilmiş Rusiyanın Azərbaycanlı 
Gənclər Təşkilatı (AMOR) Azərbaycan həqiqətlərinin Rusiya və 
dünya ictimaiyyətinə çatdırılmasında, milli dəyərlərimizin və mədəni 
irsimizin qorunmasında, gənclərin sosial, təhsil və s. təşəbbüslərinin 
dəstəklənməsində, onların Rusiya cəmiyyətinə fəal inteqrasiyasında 
xüsusi rol oynayır [2]. Bu təşkilat vasitəsilə gənclər Rusiyada öz etnik 
qruplarının və tarixi vətənlərinin milli mənafeyini və maraqlarını 
qoruyan vasitəçilərə çevrilərək ikitərəfli əlaqələrin inkişafına böyük 
töhfələr vermiş olurlar [8]. Dövlətimiz tərəfindən yaradılan geniş 
imkanlar və göstərilən dəstək nəticəsində gənclərin lobbiçilik 

fəaliyyətinin miqyası genişləndikcə gənclər arasında beynəlxalq 
əlaqələrin kəmiyyət və keyfiyyət göstəriciləri inkişaf edir və bu da 
öz növbəsində dövlətlər arasında əməkdaşlıq əlaqələrinin, siyasi və 
iqtisadi münasibətlərin inkişafına müsbət təsir göstərir. On minlərlə 
Azərbaycanlının yaşadığı Fransa Respublikasında 1999-cu ildə 
Strasburqda təhsil alan bir qrup azərbaycanlı tələbə tərəfindən təsis 
edilmiş Fransada Azərbaycanlı Tələbələr Assosiasiyası (FATA), 
2003-cü ildə Parisdə təsis edilmiş Azərbaycan-Fransız Gənclik 
Assosiasiyası (AFGA) Azərbaycan ilə Fransa arasında dostluq 
əlaqələrini möhkəmləndirmək, iqtisadi, elmi və mədəni münasibətlərin 
inkişafına dəstək vermək, mədəniyyətimizi və tariximizi təbliğ etmək, 
Azərbaycan həqiqətlərini Fransa ictimaiyyətinə çatdırmaq məqsədilə 
Fransanın müxtəlif şəhərlərində fərqli mövzularda tədbirlər və 
layihələr həyata keçirir. 2009-cu ildən Gürcüstanın Marneuli şəhərində 
fəaliyyət göstərən Azərbaycanlı Tələbələr Assosiasiyası (GATA), 
2010-cu ildən isə Marneulidə Gürcüstanın Azərbaycanlı gənclərinin I 
Qurultayında təsis edilmiş Gürcüstanın Azərbaycanlı Gənclər İttifaqı 
gəncləri bir araya gətirərək onların gürcü cəmiyyətinə inteqrasiyası 
sahəsində layihələr həyata keçirirlər. Qeyd etmək lazımdır ki, 
Azərbaycanlılar Gürcüstandakı etnik qruplar arasında say çoxluğuna 
görə birinci yerdədir. 

20 minə yaxın azərbaycanlının yaşadığı Böyük Britaniyada isə 
2005-ci ildə təsis edilmiş Azərbaycan Gənclər Klubu fəal diaspor 
təşkilatlarından biri hesab olunur. Təşkilatın bu ölkədəki türk 
diasporu ilə sıx əlaqələri mövcuddur. Təşkilat türk icmaları, həmçinin 
Londonun İqtisadiyyat və Siyasi Elmlər Məktəbinin nəzdində 
fəaliyyət göstərən Azərbaycan Cəmiyyəti ilə birlikdə Ermənistan-
Azərbaycan Dağlıq Qarabağ münaqişəsi, xalqımıza qarşı törədilmiş 
soyqırım aktları ilə bağlı etiraz aksiyaları, foto sərgilər, elmi praktiki 
konfranslar təşkil etmişdir [2]. 

Dünyanın digər ölkələrində də fəaliyyət göstərən gənclərin 
diaspor təşkilatları eyni məqsədə və amala xidmət edərək 
Azərbaycanın qeyri-rəsmi səfirləri kimi onun təmsilçiliyində, 
beynəlxalq əlaqələrinin genişləndirilməsində və dövlətlər arasındakı 
münasibətlərin inkişafında xüsusi rol oynayırlar. Bu təşkilatların 
şəbəkələşməsi, onların diaspora və lobbiçilik işində iştirakının 
artırılması Azərbaycanın təbliği və informasiya müharibəsində layiqli 
yer tutmasına geniş imkanlar yaradır. Gənc soydaşlarımız tərəfindən 
xarici ölkələrdə yaradılan təşkilatların fəaliyyəti 2007-ci ildə Bakıda 
Azərbaycan Respublikası Prezidentinin təşəbbüsü ilə keçirilmiş 
Azərbaycan Türk diaspor təşkilatları rəhbərlərinin I Forumunda 
qəbul edilmiş, “Azərbaycan və Türk diaspor təşkilatlarının birgə 
fəaliyyət strategiyası” sənədində də xüsusilə vurğulanmış, Azərbaycan 
və Türk gənclər təşkilatlarının birgə fəaliyyət perspektivləri ilə 
bağlı təkliflər öz əksini tapmışdır. Bundan əlavə sənəddə gənclərlə 
iş və təhsil sahəsində Azərbaycan və Türk diaspor təşkilatlarının 
birgə fəaliyyətinin vacibliyi qeyd olunmuşdur [1, s. 25-26]. Xarici 
ölkələrdə yaşayan və fəaliyyət göstərən azərbaycanlı gənclərin diaspor 
quruculuğu işinə cəlb olunması, ictimai-siyasi fəallığının artırılması 
və ölkəmiz ilə əlaqələrinin möhkəmləndirilməsi məqsədi ilə 2010-cu 
il noyabrın 26-28-də Gənclər və İdman Nazirliyi ilə Diasporla İş üzrə 
Dövlət Komitəsi tərəfindən Almaniyanın Frankfurt şəhərində Dünya 
Azərbaycanlı Gənclərinin I Konqresi təşkil edilmişdir. Tədbirdə 
xarici ölkələrdə fəaliyyət göstərən Azərbaycan diaspor və gənclər 
təşkilatlarının, o cümlədən respublikamızda fəaliyyət göstərən 
gənclər təşkilatlarının nümayəndələri, xaricdə təhsil alan tələbələr, 
Azərbaycan hökuməti nümayəndələri, ölkəmizin Avropa Şurası, 
TürkPA, İKT Gənclər Forumundakı nümayəndələri, İnsan Hüquqları 
üzrə Avropa Məhkəməsi təmsilçiləri iştirak etmişdir. Araşdırmalardan 

məlum olur ki, diaspor quruculuğunda və Azərbaycan həqiqətlərinin 
təbliğ edilməsində gənclərin fəaliyyətinin genişləndirilməsi, 
mədəniyyətlərarası dialoqun inkişafında onların rolunun artırılması, 
xaricdə yaşayan azərbaycanlı gənclərin cəmiyyətə inteqrasiyası 
dövlətimiz tərəfi ndən daim diqqətdə saxlanılan məsələlərdir. Çünki 
bu günün gəncləri məyyən zamandan sonra dövlətin həm daxili 
inkişafını, həm də xarici siyasət vektorunu müəyyən edən gələcək 
elitanın bir hissəsinə çevriləcək potensialdır. Bunun üçün də onların 
inkişafına və fəaliyyətinə hər cür dəstək, dövlətimizin güclənməsinə 
və inkişafına yaradılan zəmindir. Bu səbəbdən diaspor siyasətində 
gənclərin səmərəli fəaliyyətini təmin etmək üçün gənclər ilə bağlı 
olan daxili normativ-hüquqi sənədlərdən - Qanun, Sərəncam və 
s irəli gələn öhdəliklər və dövlət proqramları çərçivəsində təsdiq 
edilmiş müvafi q beynəlxalq tədbirlər və layihələrin həyata keçirilməsi 
gənclərin lobbiçilik fəaliyyətin reallaşdırılmasının konseptual və 
praktiki əsaslarını özündə əks etdirir. Belə ki, 2002-ci ildə ümummilli 
lider H.Əliyevin Sərəncamı ilə təsdiq edilmiş “Gənclər siyasəti 
haqqında” Azərbaycan Respublikasının Qanununda dövlət qurumları 
qarşısında gənclərin beynəlxalq tədbirlərdə iştirakına, dünya gəncləri 
ilə və xarici ölkələrdə yaşayan gənc həmvətənlilərimizlə qarşılıqlı 
əlaqələrinin inkişafına gənclərin ölkə hüdudlarından kənarda 
müasir peşə və ixtisaslar üzrə təhsil almalarına imkan və şəraitin 
yaradılması və s. kimi vəzifələr qoyulmuşdur [6, s. 19]. Azərbaycan 
Respublikası Prezidentinin 2005-ci il 30 avqust tarixli Sərəncamı ilə 
təsdiq edilmiş “Azərbaycan Gəncliyi Dövlət Proqramı (2005-2009-
cu illər)” çərçivəsində dünya Azərbaycanlı gənclərin tarixi vətənləri 
ilə əlaqələrinin möhkəmləndirilməsi, onların potensialının ölkənin 
inkişafına səfərbər edilməsi məqsədilə, həmçinin Prezidentin 2011-
ci il 7 iyul tarixli Sərəncamı ilə təsdiq edilmiş ”Azərbaycan gəncliyi 
2011-2015-ci illərdə” Dövlət Proqramı çərçivəsində gənclərin 
beynəlxalq mübadilə və mədəniyyətlərarası dialoqda iştirakının 
dəstəklənməsi, diaspor və lobbiçilik işinin təşkilində iştirakının 
artırılması məqsədilə bir sıra işlər görülmüşdür [3, s. 216, 250-252, 
4]. Hazırda həyata keçirilən “2015-2025-ci illərdə Azərbaycan 
gənclərinin İnkişaf Strategiyası” isə Azərbaycan üçün prioritet kəsb 
edən ölkələrin gəncləri ilə əlaqələrin inkişaf etdirilməsi, beynəlxalq 
əməkdaşlığın dəstəklənməsi, xarici ölkələrdə yaşayan və təhsil alan 
azərbaycanlı gənclərin fəaliyyətinin əlaqələndirilməsi, Azərbaycan 
həqiqətlərinin dünyaya yayılması istiqamətində gənclər tərəfi ndən 
aparılan işlərə təşkilati və maddi-texniki dəstəyin göstərilməsi, 
Azərbaycanın gənc dostlarının sıralarının genişlənməsi məqsədilə 
işlərin görülməsini nəzərdə tutmuşdur [7]. 

Nəticəyə gəlmək olur ki, bu gün Azərbaycanın xarici siyasət 
strategiyasının prioritetlərindən biri olan diaspor siyasətində və 
lobbiçilik işində gənclərin fəaliyyətinin həcmi xüsusi çəkiyə 
malikdir. Bunun üçün də xaricdə yaşayan, işləyən və təhsil alan gənc 
soydaşlarımızın həmrəyliyinin təmin edilməsi və onların yaratdıqları 
qeyri-hökumət gənclər təşkilatlarının fəaliyyətinin və iş birliyinin 
dəstəklənməsi üçün strateji fəaliyyət konsepsiyasının və xüsusi 
proqramların hazırlanması, mütəmadi kütləvi tədbirlərin keçirilməsi 
zəruridir. Xalqlar arasında əlaqələrin daha da gücləndirilməsi, 
Azərbaycan mədəniyyətinin dünyada təbliği, Azərbaycan ilə 
xarici ölkələrin müvafi q qurumları arasında əməkdaşlıq və digər 
perspektivlər ilə bağlı işlər bundan sonra da xarici ölkələrdə fəaliyyət 
göstərən azərbaycanlı gənclərin təşkilatlarının əsas hədəfi  olmalıdır. 
Dövlət başçısı düzgün olaraq hesab edir ki, hər bir müstəqil dövlətin 
beynəlxalq nüfuz və qüdrəti onun ölkə hüdudlarından kənarda 
formalaşdırdığı diasporun, lobbinin fəaliyyət imkanlarının səviyyəsi 
ilə ölçülür.

РЕЗЮМЕ
В системе современных международных отношений одним 

из приоритетных направлений внешней политики стран является 
создание диаспоры, работа и сотрудничество с диаспорой. 
В этой статье анализируется роль и место общественных 
организаций азербайджанской молодежи как одной из основных 
субъектов лоббистской деятельности азербайджанской 
диаспоры в разных странах мира. Автор подчеркивает 
важность активного привлечения молодежи в область внешней 
политики и поддержки общественных организаций молодежи 
в защите наших государственных интересов в зарубежных 
странах и на международных мероприятиях, в продвижении 
нашего исторического и культурного наследия, в развитии 
взаимопонимания и сотрудничества между государствами.

SUMMARY
In the system of modern international relations, one of the priority 

directions of the foreign policy of the countries is the creation of a 
diaspora, work and cooperation with the diaspora.

This article analyzes the role and place of the public organizations 
of Azerbaijani youth as one of the main subjects of the lobbying 
activity of the Azerbaijani diaspora in diff erent countries of the world. 
The author emphasizes the importance of active involvement of youth 
in foreign policy and support of youth NGOs in protecting our state 
interests in foreign countries and at international events, promoting 
our historical and cultural heritage, developing mutual understanding 
and cooperation between the states.

 Müasir dövrdə dinamik inkişaf edən rabitə xidmətləri bazarında 
poçt rabitəsi xidmətləri informasiyanın göndərilməsində yenə də 
mühüm vasitələrdən biridir. Qeyd etmək lazımdır ki, Azərbaycanda 
poçt rabitəsi mühüm sosial funksiyanı yerinə yetirir: indiki dövrdə 
hələ də bir çox ucqar yaşayış məntəqələrində poçt rabitəsi yeganə 
rabitə vasitəsi olaraq qalır. Azərbaycan Respublikasında poçt 
rabitəsinin kifayət qədər güclü iqtisadi potensialı və müəyyən rəqabət 
üstünlükləri vardır: Azərbaycanda poçt rabitəsi şəbəkəsi bütün ölkə 
ərazisini əhatə edir (poçt rabitəsi şəbəkəsinin 1480 şöbəsi fəaliyyət 
göstərir, digər müəssisələr və maliyyə şirkətlərinin öz şöbələrini 
yaratmaq istəmədikləri məntəqələrdə poçt rabitəsi şöbələri fəaliyyət 
göstərir (1). Yüz illər ərzində təşəkkül tapmış istehsal sisteminin “nou-
hau” ilə birləşdirilməsi; respublikanın bütün regionlarında avtomobil 
nəqliyyatı vasitələri parkının, həmçinin əsas magistral xətlərində poçt 
vaqonlarının mövcud olması; dünyanın 190 ölkəsi ilə sıx beynəlxalq 
əməkdaşlıq-ümumdünya poçt ittifaqının üzvləri ilə əməkdaşlıq bütün 
bunlar poçt rabitəsi şəbəkəsinin təkcə logistik operator kimi fəaliyyət 
göstərməsinə imkan yaratmır, eyni zamanda kommersiya və maliyyə 
təşkilatı kimi fəaliyyət göstərməsinə də real olaraq şərait yaradır. 

 Azərbaycanda poçt xidmətinin zəngin potensialına baxmayaraq 
özünün fundamentallığı və qeyri-mütəhərrik olması səbəbindən 
sözügedən sahədə istehsal proseslərinə yeni texnologiyaların tətbiq 
edilməsi qeyri mümkündür. Məsələnin bir qədərdə çətinləşməsi 
onunla bağlıdır ki, poçt rabitəsi xidmətləri bazarında kifayət qədər sərt 
rəqabət vardır: beynəlxalq şirkətlər, bir sıra milli və müştərək şirkətlər 
inkişaf edərək bu sahənin ən mənfəətli seqmentlərini, yüklərin 

ekspress çatdırılması, logistik xidmətlər sahələrinə nəzarət edirlər.
Belə şirkətlər adətən əsas iri şəhərlərin nəqliyyat qovşaqlarını 

mənimsəyirlər: Bakıda, Gəncədə, Lənkəranda, Yalamada, Qazaxda. 
Qeyd edək ki, Azərbaycanda dövlət poçt xidmətinin payı azdır, 10-
15% civarındadır, müştərilərin şirkətə inamının artmasına və şirkətin 
bəzi rəqabət üstünlüklərinə baxmayaraq mövqeyinin güclənməsinə 
poçt göndərişlərinin çatdırılması vaxtının çox uzun olması, həmin 
göndərişlərin saxlanması və mühafizəsi keyfiyyəti və etibarlılığı ilə 
əlaqədar yaranan problemlər neqativ təsir göstərir.

Bir faktıda qeyd etməliyik ki, yazılı məktubların vaxtında 
çatdırılması göstəricisi İsveçrədə 97,4%, Azərbaycanda isə 87,1%, 
Bakıda 44,3 %-dir ( 2).

Şəkil 1. Poçt xidmətin əsas göstəicilərinin dinamikası.

Mənbə: (3).
Şəkil 1.-dən göründüyü kimi poçt və kuryer xidmətlərin 

həcmi 2012-2016-ci illər müddətində artmışdır.Belə ki, 2012-
ci illə müqayisədə 2016-ci ildə 1.5 dəfə və ya 34.6% artmışdır. 
Nəzərə alsaq ki, poçt müəssisələrində çalışan işçilərin orta illik 
sayı həmin müddətdə təqribən cəmi 5% artmışdır, qeyd etmək olar 
ki poçt müəssilərində əmək məhsuldarlığı da artmışdır. Təbii ki, 
tədqiq olunan dövrdə poçt sifarişlərin ümumi həcmin də artması 
göz qarşısındadır.Xüsusilə bu elektron ticarətin geniş yayılması 
nəticəsində baş vermişdir. Eyni zamanda şəkildən nəticə çıxarmaq olar 
ki, Azərbaycanda poçtalyon və kuryerlərin sayı respublikada olan poçt 
bölmələrin sayına təqribən bərabərdir.Bu isə o deməkdir ki, həmin 
kadrlar poçt xidmətində səmərəli paylaşmayıb və xidmət sahələri 
tam istismar olunmur. Məsələn, aparıcı qərb ölkələrində hər poçt 
bölməsinə təqribən 20-100 nəfər poçtalyon düşür ( 4 ).

İstehsal proseslərinin dəyişilməsi, yeni logistik sxemin 
yaradılması ilə əlaqədar “Azərpoçtda” həyata keçirilən tədbirlər 
poçt göndərişlərinin emalı, çatdırılması və daşınması ilə bağlı 
texnologiyanın dəyişilməsini, həmçinin marşrutların dəyişilməsi və 
optimallaşdırılmasını, optimal nəqliyyat növlərinin seçilməsini tələb 
edir. Müəssisənin logistikasının səmərələşdirilməsində ən səmərəli 
üsul idarəetməyə inteqrasiyalı üsulun tətbiq edilməsidir- fikrimizi 
bir qədər fərqli sözlərlə ifadə edərək qeyd etmək olar ki, inteqrasiya 
olunmuş logistik konsepsiyaya ehtiyac vardır. 

Qeyd edək ki, “Azərpoçt” üçün nə nəzəri, nə də praktiki 
məzmunlu dəqiq təsbit olunmuş poçt müəssisələrinin inkişafı ilə 
bağlı yeni konsepsiya hazırlanmamışdır. Müəssisələrin inkişaf 
etdirilməsinin logistik konsepsiyasının əsası inteqrasiyalaşdırılmış 
logistika konsepsiyasının klassiklər D.Bauersoks və D.Kloss 
tərəfindən işlənilmişdir (5). 

Poçt rabitəsinin nəqliyyat vasitələrinin peyk vasitələri ilə 
izlənilməsi və naviqasiya vasitələri ilə təmin olunması imkanları, 
həmçinin poçt rabitəsində magistral və regional daxili poçt rabitəsi 
logistikasının mühüm vəzifələri araşdırılır. Nəzərdə tutulan bütün bu 
tədbirlər müasir dövrdə “Azərpoçt” müəssisələrinin inkişaf etdirilməsi 
üçün olduqca əhəmiyyətlidir, lakin həmin tədbirlərin həyata 
keçirilməsini çətinləşdirən və mürəkkəbləşdirən bir sıra səbəblər 
vardır. Bunlar aşağıdakılardır: rabitə sisteminin müəssisələri arasında 
bəzən çevik və operativ qarşılıqlı əlaqənin mövcud olmamağı, rabitə 
müəssisələrinin müxtəlif aparatlarında logistik proseslərin idarə 
olunması müxtəlif idarəetmə aparatı vasitəsi ilə həyata keçirilir. 

Müəssisələrdəki logistik şəbəkə çox səviyyəli sistemdir, bir-birini 
təkrar edən çox saylı elementlərdən ibarətdir. Nəzərə almaq lazımdır 
ki, poçt rabitəsində əsas logistik proseslər magistral və regionlar 
daxili proseslərdir. Eyni zamanda qeyd etmək lazımdır ki, hər bir 
yarımsistemin öz vəzifələri vardır və həmin vəzifələr cədvəl 1.-də 
təqdim olunmuşdur. 

 Cədvəl 1. Magistral və regional poçt logistikasının vəzifələri

1. Logistik proseslərinin inkişaf istiqamətləri və logistik 
xidmətlərin növlərinin müəyyənləşdirilməsi.

2. Optimal kəmiyyətlərdə magistral mərkəzlərinin 
müəyyənləşdirilməsi (yüklərin daşınması, çeşidlənməsinin aparıldığı 
digər obyektlərdə) və yerləşdirilməsi

3. Magistral səviyyədə poçt yükləri axınına xidmətin rasional 
logistik məqsədlərinin müəyyənləşdirilməsi (planlaşdırma, təşkil 
etmə, idarəetrmə və nəzarət) 1. Daxil olması ərəfəsində.

1.1. Poçt göndərişlərinin qəbulu və emalının təşkili.
1.2. Aderslərdən daxil olan yük axınının anbar əməliyyatlarının 

təşkili (qablaşdırma, komplektləşdirmə, magistrala bilavasitə 
yüklənilməsi. 

1.3. Poçtun magistrala yüklənməsi
2. Çatdırılma ərəfəsində.
2.1. Poçt axınlarının istiqamətlər üzrə planlaşdırılması və bölgüsü
2.2. Çatdırılmanın təşkili və nəqliyyatla təmin olunmasına nəzarət
2.3. Çatdırılan poçt yüklərinin anbar əməliyyatlarının təşkili 

(boşaltma, çeşidləmə, digər əməliyyatlar)
Mənbə: cədvəl (5) əsasında müəllif tərəfindən tərtib edilib.
Yuxarıda göstərilən vəzifələrdən də çox aydın görünür ki, poçt 

rabitəsinin logistikasının informasiya konsepsiyası kifayət qədər 
informasiya tələb edir, eyni zamanda çevik və operativ idarəetmənin 
həyata keçirilməsinə imkan yaratmır, bütün bunlar isə proses 
iştirakçılarının qarşılıqlı əlaqələrinin operativ və çevik zəminlər 
üzərində qurulmasını, logistikanın idarə edilməsində dəyişikliklərin 
aparılmasını tələb edir. 

Burada optimallaşdırmanın bəlli sullarının bilavasitə poçt 
rabitəsinin istehsal sisteminə tətbiqi poçt şəbəkəsində səmərəli 
logitik sistemin qurulmasına xidmət edir. Modernləşdirilmiş logistik 
sistemin yaradılmasında məqsəd müəssisələrin müasir tələblərə uyğun 
müştərilərə poçt rabitəsi xidmətlərinin göstərilməsinə nail olunmasıdır. 
Bizim tərəfimizdən aparılan araşdırmalara əsaslanaraq “Azərpoçtda” 
istehsal proseslərində bir çox dəyişikliklərin aparılmasının vacib 
olması müəyyənləşdirilmişdir. Bunlar aşağıdakılardır:

1. Poçt rabitəsi şəbəkəsi obyektlərinin qurulması tarixən sosial 

1. Logistik proseslәrinin 
inkişaf istiqamәtlәri vә logistik 
xidmәtlәrin növlәrinin 
müәyyәnlәşdirilmәsi. 

2. Optimal kәmiyyәtlәrdә 
magistral mәrkәzlәrinin 
müәyyәnlәşdirilmәsi (yüklәrin 
daşınması, çeşidlәnmәsinin 
aparıldığı digәr obyektlәrdә) vә 
yerlәşdirilmәsi 

3. Magistral sәviyyәdә poçt 
yüklәri axınına xidmәtin 
rasional logistik mәqsәdlәrinin 
müәyyәnlәşdirilmәsi 
(planlaşdırma, tәşkil etmә, 
idarәetrmә vә nәzarәt) 

1. Daxil olması әrәfәsindә. 
1.1. Poçt göndәrişlәrinin qәbulu vә 

emalının tәşkili. 
1.2. Aderslәrdәn daxil olan yük 

axınının anbar әmәliyyatlarının tәşkili 
(qablaşdırma, komplektlәşdirmә, magistrala 
bilavasitә yüklәnilmәsi.  

1.3. Poçtun magistrala yüklәnmәsi 
2. Çatdırılma әrәfәsindә. 
2.1. Poçt axınlarının istiqamәtlәr üzrә 

planlaşdırılması vә bölgüsü 
2.2. Çatdırılmanın tәşkili  vә nәqliyyatla 

tәmin olunmasına nәzarәt 
2.3. Çatdırılan poçt yüklәrinin anbar 

әmәliyyatlarının tәşkili (boşaltma, 
çeşidlәmә, digәr әmәliyyatlar) 

 

 

Tәşkilati 
forma 

Struktur 
vahidlәri 
kәmiyyәti 

İdarәetmә axını Tәşkilati  
strukturların 

sәmәrәliyi 

İnformasiya 
buraxılışı 
qabiliyyәti 

Çixan Daxil 
olan 

“Azәrpoçt” 78 5 4 4,47 0,12 

 

Özәl 

şirkәtlәr 

 

 

9 5 4 2,48 0,22 

10 5 4 2,56 0,22 

12 5 4 2,64 0,21 

16 5 4 2,70 0,21 

prinsip əsasında, obyektin fəaliyyətinin iqtisadi səmərəliliyi nəzərə 
alınmadan həyata keçirilmişdir. Belə bir vəziyyət poçt rabitəsinin 
yüksək məsrəfl i sahəyə çevrilməsinə səbəb olmuşdur;

2. Müəssisənin nəqliyyat parkının mövcud vəziyyətini qənaətbəxş 
hesab etmək olmaz. Poçt yükünün konteynerlərdə daşınmasının 
təşkili, həmçinin avtoparkın yenilənməsi çox böyük xərc tələb edir;

3. Yolların keyfi yyətinin aşağı səviyyədə olması (körpülərin 
tez-tez təmiri, yolların təmir üçün bağlanması, yol örtüyünün 
keyfi yyətinin aşağı səviyyədə olması və digər problemlər) yüklərin 
planlaşdırılmış vaxtda çatdırılmasına imkan yaratmır. Yollardakı 
tıxaclar və yüklərin vaxtında, gündüzlər daşınmasının qeyri mümkün 
olması paytaxtda yüklərin vaxtında daşınmasını bahalaşdırır;

4. Poçt logistikasında islahatların aparılması və zona-qovşaq 
prinsipinin tətbiqi proqramı poçt göndərişləri haqqında qeyri dəqiq 
məlumatlara əsaslanır. Burada müəssisələrin yeni xidmət növləri 
axını ilə bağlı göstəriciləri nəzərə alınmamışdır, bütün bunlar isə poçt 
göndərişlərinin çətinliyi, poçt göndərişlərinin kəmiyyət və keyfi yyət 
göstəricilərinin qeyri dəqiqliyi, marketinq proqnozlarının dəqiq 
aparılmaması ilə bağlıdır;

5. Xarici məsləhətçilərin təklif etdiyi avtomatlaşdırılmış çeşidləmə 
mərkəzindən belə bir logistik sxemin reallaşdırılmasının qeyri 
mümkünlüyü.

Yuxarıda göstərilən çətinliklər aşağıdakı qənaətə gəlməyə əsas verir:
— Çeşidləmənin çox saylı istiqamətlərdə aparılması və 

müvafi q olaraq poçtun uzun istehsal tsikillərində emalı (hətta 
avtomatlaşdırılmış rejimdə belə);

— Uzun məsafələrdə avtomobil nəqliyyatı vasitəsi ilə poçt 
yüklərinin göndərilməsi səbəbindən nəqliyyat xərclərinin artması, 
magistral çeşidləyici qovşaqda xidmət zonasının çox böyük olması;

— Poçt göndərişlərinin emalı və çatdırılması müddəti uzun sayıla 
bilər.

 “ Azərpoçt” MMC-də poçt rabitəsinin idarəetməsinin təşkilati 
strukturundakı aparılmış müqayisəli təhlillər göstərdi ki, informasiya 
buraxılışı və ötürücülüyünün hesablanmasında əsas amil idarəetmə 
sistemində idarəetmə axınının istiqamətlərinin müəyyənləşdirilməsi və 
kəmiyyətinin qiymətləndirilməsidir. 

Poçt rabitəsinin idarəetmə orqanının funksional təyinatına 
uyğun olaraq belə bir yarım sistem idarəetmə təsirini idarəetmə-
sərəncamverici sənədlər vasitəsi ilə göstərir həmin sənədlər poçt 
rabitəsinin ərazi subyektlərinə (fi liallara və digər törəmə təşkilatlara ) 
iş prosesində və işin icrası zamanı istifadə edilməsi üçün göndərilrir. 
Statistik məlumatlara görə idarəetmə sisteminə daxil olan və çıxan 
sənədlərin orta kəmiyyəti ayda 5 və ya 4 vahidə bərabərdir. 

İdarəetmənin təşkilati strukturlarının informasiya ötürücülüyü 
əmsalı cədvəl 2.-də verilmişdir.

Cədvəl 2. Poçt xidmətlərinin idarəetmə sistemində 
informasiya axınının hesablanması

Mənbə: Cədvəl “Azərpoçt”un müəssisələrinin ilkin materiallarının 
və özəl poçt şirkətlərinin materiallarının təhlili əsasında tərtib 
olunmuşdur. 

Hesablanmış əmsalların təhlili göstərir ki, “Azərpoçtun” inzibati 
idarəetmə sistemi özünün sistemli, məxsusi və daxili mürəkkəbliyinə 
görə demək olar ki, istənilən struktur vahidləri kəmiyyətində poçt 
rabitəsinin korporativ modelinin analoji göstəricilərindən iki dəfə 
çoxdur (onların kəmiyyəti rasional struktur gərginlikləri sahəsinə 
aiddir).

 Təhlillər göstərdi ki, daxili mürəkkəblik səviyyəsinin 
azaldılması sistemin özü üçün çalışması səviyyəsini əks etdirir, eyni 
zamanda idarəetmə sisteminin bütün bölmələrinin fəaliyyətlərinin 
əlaqələndirilməsi imkanlarını səciyyəizə etməyə imkan yaradır. 
Beləliklə, respublikada poçt rabitəsinin korporativ təşkil edilməsi 
forması təkrarlanmaları və funksiyaların çarpazlaşması səviyyəsini 
aşağı salır. Deyilənlərlə yanaşı logistik qərarların qəbul edilməsi 
prosesi sürətlənir, məsuliyyət hissinin hüdudları aradan qaldırılır və 
bununla da əlavə sinergetik eff ektlər əldə edilir. 

Tədqiqatdan məlum oldu ki,poçt xidmətlərin təşkilati strukturu 
nə qədər sadədirsə, onun səmərəliliyi də bir o, qədər yüksəkdir və 
idarəetmə qərarları bir o qədər çevik, sürətli və şəff af qəbul olunur. 
Bütün bunlar isə poçt logistikasının fəaliyyət göstərməsində böyük rol 
oynayır.

РЕЗЮМЕ
В статье анализируются особенности современного 

логистического управления предприятий связи Азербайджана. В 
статье также уделяется особое внимание формированию и этапам 
развития почтовой службы в стране. Автор проводит сравнительный 
анализ национальной логистической концепции в сфере связи, 
классифицирует задачи магистральной и региональной логистики 
и т.д. В конце статьи даются общие выводы и рекомендации по 
исследуемой теме.

SUMMARY
In article features of modern logistic management of 

telecommunications agencies of Azerbaijan are analyzed. In article 
special attention is also paid to formation and stages of development 
of post service in the country. The author carries out the comparative 
analysis of the national logistic concept in the sphere of communication, 
classifi es problems of the main and regional logistics, etc. At the end 
of article, the general conclusions and recommendations on the studied 
subject are given.

1. Logistik proseslәrinin 
inkişaf istiqamәtlәri vә logistik 
xidmәtlәrin növlәrinin 
müәyyәnlәşdirilmәsi. 

2. Optimal kәmiyyәtlәrdә 
magistral mәrkәzlәrinin 
müәyyәnlәşdirilmәsi (yüklәrin 
daşınması, çeşidlәnmәsinin 
aparıldığı digәr obyektlәrdә) vә 
yerlәşdirilmәsi 

3. Magistral sәviyyәdә poçt 
yüklәri axınına xidmәtin 
rasional logistik mәqsәdlәrinin 
müәyyәnlәşdirilmәsi 
(planlaşdırma, tәşkil etmә, 
idarәetrmә vә nәzarәt) 

1. Daxil olması әrәfәsindә. 

(qablaşdırma, komplektlәşdirmә, magistrala 
bilavasitә yüklәnilmәsi.  

1.3. Poçtun magistrala yüklәnmәsi 

9 5 4 2,48 0,22 

10 5 4 2,56 0,22 

12 5 4 2,64 0,21 

16 5 4 2,70 0,21 

AZƏRBAYCAN XALQ CÜMHURİYYƏTİ 
DÖVRÜNDƏ MÜSTƏQİL MƏTBUATIN 
ƏSASLARINI ŞƏRTLƏNDİRƏN AMİLLƏR

ŞƏRƏF MƏMMƏDOVA
Bakı Dövlət Universitetinin Jurnalistikanın 

nəzəriyyəsi və təcrübəsi kafedrasının dissertantı

Mətbuat

Milli-siyasi birliyə çağrış Azərbaycan Xalq Cümhuriyyətinin 
yaranması ərəfəsində Azərbaycan milli mətbuatının başlıca şüarına 
çevrilmişdi. Bu zaman Azərbaycanda siyasi hakimiyyət uğrunda 
mübarizə özünün ən yüksək həddinə çatmışdı və 20-ci yüzilliyin 
ikinci on illiyinin əvvəllərindən daha kəskin şəkildə özünü büruzə 
verirdi. 

 Gənc tədqiqatçı S.Xalidoğlu Azərbaycan Xalq Cümhuriyyətinə 
gedən yolun məhz bu dövrdən keçməsini vurğulayaraq yazır: 
“Cümhuriyyətimizin elmi, nəzəri və ideoloji konsepsiyası bu 
zaman kəsiyində və həm də mətbuat səhifələrində yaranmış, 
formalaşmış” (4, s.6). Həmin dövrdə mətbuatda millilik, 
millətçilik, türkçülük məsələləri ciddi şəkildə təbliğ edildiyi üçün 
“məhz bu amil istiqlala- Azərbaycan Xalq Cümhuriyyətinə gedən 
yolda ilk addım kimi dəyərlədirilməlidir” (4, s.182). 

 Azərbaycan xalqının milli müstəqilliyini heç çürə qəbul emək 
istəmiyən çar hökuməti buna mane olmaq, xalqı müstəmləkə 
əsarətində saxlamaq üçün milli şüurun, milli mədəniyyətin 
inkişafına ağır zərbə vururdu. Bu özünü əsasən mətbuat, maarif, 
mədəniyyət sahəsində əks etdirirdi. “Mətbuatın mühüm milli 
qüvvələrdən biri” (3, s. 40) olduğunu dərk edən çar senzurası bu 
sahələrə, xüsusən də milli mətbuatın inkişafına qənim kəsilmişdir. 

 Görkəmli nəzəriyyəçi alim f.e.d. prof. C.Məmmədli çox düz 
olaraq qeyd edir ki: “Mətbuatımızın söz azadlığı barədə bəxti uzun 
müddət gətirməyib”. Azad mətbuatın cəmiyyətdə böyük əhəmiyyət 
kəsb etdiyini dərk edən klassiklərimiz əsrlərlə qanlı-qadalı 
mübarizələr apararaq ilk dəfə Azərbaycan Xalq Cümhuriyyəti 
dövründə buna nail oldular.

 “Azərbaycan Xalq Cümhuriyyəti yaranana qədər çar Rusiyası 
tərkibində olan Azərbaycanda mətbuat azadlığı yox idi” (1, s.70). 
Demokratik prinsiplər üzərində bərqərar olunan Azərbaycan 
Xalq Cümhuriyyəti müstəqil və azad mətbuatın zəruriliyini 
anlayaraq bu sahədə çox mühüm addımlar atdı. Yeni qurulan 
demokratik hökumət dövlətçilik ənənələrini möhkəmləndirmək, 
ölkənin ictimai, siyasi, mədəni, iqtisadi inkişafını təmin etmək 
üçün fəaliyyətə başladığı ilk gündən ölkədə bir sıra demokratik 
islahatlar aparmağa başladı. Heç də təsadüfü deyil ki, AXC-nin bu 
dövrünü xalqımızın ictimai-siyasi həyatında “əsaslı tərəqqi dövrü” 
də adlandırırlar. Daha çox mətbuat, elm, maarif sahəsinə şamil 
edilən islahatlar mədəni həyatımızda bir çox ilklərə yol açdı, ciddi 
naliyyətlər əldə etməyimizə səbəb oldu. 

 “Azərbaycan Xalq Cümhuriyyəti Hökumətinin 1918 -ci il 
9 noyabr tarixli sərəncamı ilə mətbuat və kütləvi informasiya 
vasitələrinin məzmunu, nəşri və yayılması üzərində dövlət nəzarəti 
ləğv olundu” (1, s.71). Senzuranın ləğvi ölkədə azad, müstəqil və 
peşəkar mətbuatın inkişafına yol açdı. 

 “O, millət o məmləkət xoşbəxt və azaddır ki, onların 
mətbuatı azad və xoşbəxt olsun” (3, s. 40) söyləyən milli-azadlıq 
mücadiləmizin ideoloqlarından biri M.Ə. Rəsulzadə və onun 
məsləkdaşları Azərbaycan jurnalistikasının inkişafı üçün hüquqi 
bazanın yaradılması istiqamətində mühüm işlər gördülər. 

 Azərbaycan Xalq Cümhuriyyəti dövrünə aid arxiv sənədləri 
ilə tanış olarkən aydın olur ki, hökumət imətbuat işinə son dərəcə 
həssas yanaşaraq, siyasətində ona xüsusi əhəmiyyət verib. Bunu 
mətbuatla bağlı parlametdə gedən gərgin müzakirə və mübahisələri 
tam reallığı ilə özündə əks etdirən parlamet materiallarından, dövrü 
mətbuatın səhifələrindən də görmək mümkündür. “Mətbuata dair 
verilən əmr və göstərişlərin, qanun və qərarların geniş məsələlərə 
toxunması aparılan işin ciddiliyindən xəbər verirdi” (2,s.48). Odur 
ki, Azərbaycan Hökuməti və Parlamenti tərəfindən bu sahədə 
qəbul edilən qəraralar, qanunlar ölkə də azad mətbuatın inkişafına 
böyük təkan verdi. Bu gün həmin dövrün mətbuatı ilə tanış olarkən 
belə bir qənaətə gəlirik ki “Azərbaycan mətbuatı tarixində 1918-
1920-ci illər, bütün əvvəlki dövrlərə nisbətən, ən yüksək inkişaf 
mərhələsidir. Bu həm keyfiyyət, həm də kəmiyyət baxımından da 
özünü büruzə verdi” (1, s.67). 

 Yeni qurulan hökumət ölkədə mətbuatın, nəşriyyatların 
işini dövrün tələbləri səviyyəsində qurmaq və nizamlamaq üçün 
Palamentin “1919-cu il 30 oktyabr tarixli qərarı ilə “Mətbuat 
haqqında nizamnamə”ni qəbul etdi. “Siyasi-hüquqi və sosial 
mədəni əhəmiyyətinə görə, xüsusi diqqət çəkən” (2, s.48) 
“Nizamnamə” ölkəmizdə kütləvi informasiya vasitələrinin 
fəaliyyətini tənzimləyən ilk qanunverici akt olmaqla yanaşı həm də 
“milli demokratik mətbuatımıza dair milli demokratik dövlətimizin 
ilk rəsmi hüquqi sənədi idi” (2, s.56). 

 1919-cu ilin 30 oktyabrında Parlament iclasında qəbul 
olunan “Mətbuat haqqında nizamnamə” iki hissədən (birinci 
hissə 20 bənd, ikinci hissə 3 bənd) ibarətdir. Parlametdə uzun 
sürən müzakirələrdən, mübahisələrdən sonra qəbul olunan 
“Nizamnamə”nin Azərbaycan mətbuatı tarixindəki rolunu və 
yerini yüksək dəyərləndirən mətbuat tarixçilərimizin əsasən 
fikirləri budur ki: “ölkəmizdə mətbuatın fəaliyyətini tənzimləyən 
ilk qanunverici akt olan bu “Nizamnamə” ölkənin informasiya 
məkanının yad təsirlərdən qorunmasına, ölkədə normal KİV 
sisteminin yaradılmasına, formalaşmasına yönəldilən bir sənəd 
oldu” (2, s.54).

 Qabaqcıl Avropa ölkələrinin hüquqi standartlarına uyğun 
olan “Nizamnamə” ölkə mətbuatımızı məsuliyyətsiz çıxışlardan, 
pərakəndəlikdən, qeyri-sabitlikdən və qeyri-peşəkarlıqdan 
uzaqlaşdırmağa istiqamətləndirdi və qismən də olsa buna nail oldu.
Qismən ona görə qeyd edirik ki, 1918-1920-ci illərdə Azərbaycan 

Demokratik hökuməti ilə müxalifətdə olan mətbuat “içərisində 
ən fəali və güclüsü bolşevik mətbuatı idi” (1, s.71). Onlar Rusiya 
bolşeviklərinin maddi dəstəyi ilə ölkədə demokratik hökumətimizə 
qarşı ideoloji mübarizə aparırdılar. 1918-1920-ci illərdə bolşevik 
mətbuatının ən fəal nümayəndəsi olan Əliheydər Qarayev rus və 
azərbaycan dilində çap olunan bir necə mətbu orqanına rəhbərlik 
edib. Həmin mətbu orqanları əks təbliğat apararaq xalqı gənc 
demokratik hökumətə qarşı mübarizəyə səsləyirdi. Tədqiqat 
əsərlərindən aydın olur ki: “Bu dövrdə Bakıda bolşeviklərin 40-dan 
çox qəzet və jurnalı demokratik respublikanın əlehinə fəaliyyət 
göstərib (2, s.55). Onların bu fəaliyyəti bir daha təsdiq edir ki, 
ölkədə həqiqətən söz, mətbuat azadlığı olub. 

 Ölkəmizdə azad mətbuatın fəaliyyətində, inkişafında mühüm 
rol oynayan bu “Nizamnamə”nin qəbul olunması Azərbaycanda 
informasiya agetliyinin də yaradılmasına səbəb oldu. Azərbaycan 
Teleqraf Agentliyi Azərbaycan Xalq Cümhuriyyətinin “1919-cu 
il 3 mart tarixli qərarı ilə yaradılmışdır” (1, s.181). Ölkənin ilk 
agentliyi əvvəlcə Maarif Nazirliyində fəaliyyətə başlayıb. “Sonra 
Poçt və Teleqraf Nazirliyi yanında fəaliyyət göstərən agentlik 
1919-cu ilin avqustundan müstəqil olaraq fəaliyyətini davam 
etdirib” (1, s.181). 1920-ci ilin fevralın 2-də hökumət “poçt və 
teleqraf nazirinin təqdimatı ilə Azərbaycan Teleqraf Agentliyinin 
yaradılması haqqında yeni qərar qəbul edir” (1, s.181). Görülən 
bu işlərdən sonra “AZƏRTAc 1920-ci il martın 1-dən Azərbaycan 
Xalq Cümhuriyyətinin Nazirlər Şurası yanında müstəqil 
quruma çevrilir” (1, s.181) və 1920-ci ilin 28 aprel işğalına kimi 
fəaliyyətini davam etdirir. 

 Azərbaycan Xalq Cümhuriyyəti hökumətinin və Parlamentinin 
mətbuatla bağlı həyata gecirdiyi islahatlar, gördüyü işlər bir daha 
deməyə əsas verir ki, hökumət mətbuata hər zaman qayğı və 
sevgi ilə yanaşıb. Milli ruhlu mətbuat da bu zaman ölkənin siyasi, 
ictimai, mədəni və iqtisadi həyatını tam dolğunluğu ilə obyektiv 
şəkildə əks etdirib. Buna daha çox “Azərbaycan”, “İstiqlal”, 
“Bəsirət”, “Qurtuluş yolu”, “Əfkari-mütəllim”, “Şeypur” və 
“Zənbur” mətbu orqanlarında rast gəlmək olur. İqtisad, siyasi, 
mədəni məsələlərə həsr edilən müxtəlif janrda olan bu yazılarda 
ölkənin hər sahəsinə müdaxilə edilmiş, sağlam, obyektiv fikirlər, 
rəylər söylənilmiş, problemlərin həlli yolları göstərilmişdi. 
Deməli mətbuat ölkənin bütün həyatını tam dolğunluğu ilə 
əks etdirməyə çan atmış və demokratik ideyaların təbliğinə 
istqamətləndirilmişdir. 

 Azərbaycan Xalq Cümhuriyyəti dövründə milli mətbuatın 
inkişafına təkan verən amillərdən biri də hökumətin “1918-ci il 
27 iyun tarixli qərarına” (1, s.139) əsasən, Azərbaycan türk dilinin 
bütün ölkə ərazisində dövlət dili elan edilməsi oldu. Bu illərdə 
Bakıda müxtəlif dillərdə, əsasən rus, erməni, fars dillərində qəzet 
və jurnallar da fəaliyyətdə idi. Çox təəssüf ki, onların əksəriyyəti 
Milli Hökumətə qarşı çıxan qüvvələrin mənafeyini müdafiə 
edirdilər. 

 Bu illərdə çap olunan mətbu orqanlarını tədqiqatçı alim 
Q.Dünyamin qızı istiqamətinə görə aşağıdakı kimi quruplaşdırır:

1) Demokratik və ya mütərəqqi mətbuat.
2) Liberal mətbuat.
3) Mühafizəkar mətbuat (2, s.21).
 Onu da qeyd etmək lazımdır ki, istər milli-demokratik, 

istərsə də bolşevik mətbuatının böyük əksəriyyəti janrından 
asılı olmayaraq ictimai-siyasi məzmun daşıyırdı. Sovet dövrü 

tədqiqatlarında isə bu dövrün mətbuatı bir ideologiyaya uyğun-
bolşevik, sosialist və nəhayət kommunist ideologiyasına uyğun 
tədqiqata cəlb edilib. 

 Bir çox ilklərə imza atan Azərbaycan Xalq Cümhuriyyəti 
ölkəmizdə azad, müstəqil mətbuatın bünövrəsini qoymaqla 
cəmiyyətdə sosial ədaləti təmin etdi. Bu isə ölkəmizdə milli 
şüurun, milli özünüdərkin siyasi mədəniyyətin və bütövlükdə 
sağlam mənəvi dəyərlərin formalaşmasında mühüm rol oynadı. 
Odur ki, bu gün KİV-z zəngin və böyük tarixə malik olan milli 
mətbuatımızın müsbət xüsusiyyətlərdən bəhrələnməli və onu 
davam etdirməlidir. 

PЕЗЮМЕ
Перелистывая периодическую печать, которая действовала 

в 1918-1920-х годах, становится ясно, что Азербайджанская 
Народная Республика сосдавалась в очень сложной и 
трудной обстановке. Журналистика периода АДР по идейно-
политическому положению в себе два основных направления: 
1-национально-демократическая печать, которая несла, 
распространяла и пропагандировала демократические идей; 
2-большевистская печать, которая искусственно раздувала 
социальные пропагандировала вредную идеологию, хотела 
разьединить народ и создать противостояние. Естественно, 
журналистика период АДР в связи со сложной историической 
обстановкой имела несколько функций и многогранную 
деятельность. 

SUMMARY
While listing the periodical press activity during 1918-1920 

years becomes clear that. The Azerbaijan Peoples Republic created 
in a very complicated and difficult situation. Azerbaijan Peoples 
Republic periodical journalize showed two main principles for 
its idea-political position. Teh national demjcratic press carrying, 
spreading and propagating the peoples ideas was the Bolshevik 
press which overstayed the social problems artificially breaking 
people, created counteraction and broke the national unity as the 
class struggle. Naturally, that the Peoples Republic periodical 
journalism had the multifunctional activity circle depending on 
complicated of its historical situation. The Peoples Republic 
periodical journalism Stood in a Leading position during the 
national state construction process. 


